
Margáil FG-
Lucht Oibre
ag cur moille
ar bhord nua
an Údaráis
Lenár
gcomhfhreagraí
polaitiúil 
Colm Ó Broin 

Tuigtear do Gaelscéal go
bhfuil moill ar ainmniú
bhord nua Údarás na
Gaeltachta de bharr margála
atá ar bun idir Fine Gael agus

Páirtí an Lucht Oibre.
Bhíothas ag súil go n-ainmneofaí na

baill an tseachtain seo agus go mbeadh
an chéad chruinniú acu ag an Oireach-
tas i Leitir Ceanainn, ach ní tharlóidh sé
sin anois.

Tuigtear go bhfuil plé ar bun go fóill
idir páirtithe an chomhrialtais faoin
seachtar a roghnófar don bhord - cé
mhéid ceapachán a bheas ag Fine Gael
agus cé mhéid acu a bheas ag an Lucht
Oibre.

Dúirt an Roinn Ealaíon, Oidhreachta
agus Gaeltachta go raibh siad ag súil go
n-ainmneofaí na baill i gceann coicíse
nó mar sin.

Gheall an tAire Stáit Gaeltachta Dinny
McGinley níos luaithe i mbliana nach

ndéanfaí ceapacháin pholaitiúla ar an
mbord agus go bpiocfaí na saineolaithe
is oilte le dul i ngleic leis an ngéarchéim
teangeolaíochta sa Ghaeltacht.

Chuir 68 duine isteach ar na poist,
ach tá sé deimhnithe ag an Roinn nár
cuireadh iad faoi agallamh mar chuid
den phróiseas ainmniúcháin.

Tá an mhoill cáinte ag Guth na
Gaeltachta.

“Is mór an trua nach bhfuil cinneadh
déanta fós faoi na ceapacháin seo,” arsa
Máire Nic Niallais.

“Bheifeá ag súil gurb é an rud is cúis
leis an mhoill ná go bhfuil an tAire ar a
dhícheall ag iarraidh theacht ar iar-
rthóirí a bhfuil taithí nó cumas acu i
réimse na pleanála teanga ionas go
mbeidh an bord úr cáilithe le beart a
dhéanamh láithreach bonn le dhul i
ngleic leis an ghéarchéim teanga sa
Ghaeltacht.”

Roghnaigh cúig Chomhairle Contae
Gaeltachta ball don bhord. Tá triúr ann
ó Fhine Gael, Ian Mac Aindriú (Maigh
Eo), Seosamh Ó Laoi (Gaillimh) agus
Séamas Cosaí Mac Gearailt (Ciarraí),
duine ó Fhianna Fáil, Daithí Alcorn
(Dún na nGall) agus duine neamh-
spleách amháin, Cathal Seoige (an
Mhí).

An tAire Stáit faoi ionsaí
Láimhseáil Mhic Fhionnlaoich ar bhord an Údaráis
‘scannalach’ - urlabhraí Gaeltachta Chonradh na Gaeilge
Concubhar Ó Liatháin 

TÁ urlabhraí nua Gaeltachta Chon-
radh na Gaeilge tar éis a rá go bhfuil
an dóigh ar láimhseáil sé ceist na
gceapachán agus na hionadaíochta
ar bhord Údarás na Gaeltachta ina
scannal.

Dar le Cabrini de Barra, fágann
cinneadh an Aire gan ionadaíocht
bhuan de cheart a bheith ag
Gaeltachtaí Chorcaí, na nDéise agus
na Mí ar bhord an Údaráis, ar
comhchéim leis na ‘mór-Ghaeltach-
taí’, fágann an cinneadh sin na
Gaeltachtaí sin in áit na leathph-
ingine.   

Chaith Cabrini ceithre bliana ina
bainisteoir teanga agus forbartha ar

Chomhlacht Forbartha na nDéise
Teo.  

D’éirigh sí as níos luaithe i mbliana
agus ghlac sí le cuireadh feidhmiú
mar chathaoirleach ar fhochoiste
Gaeltachta an Chonartha.   

Tá imní forleathan i measc eagrais
Ghaeltachta, atá beo ar dheontais
reáchtála ón stát, tar éis an mhéid a
tharla do Dhónall Ó Cnáimhsí, gar-
raíodóir i bPáirc Náisiúnta Ghleann
Bheatha, an samhradh seo.  

Bhí - agus tá - Dónall páirteach i
bhfeachtais Ghuth na Gaeltachta
agus fuair sé litreacha bagarthacha
ón Roinn ag cur fainic air gan lab-
hairt amach.  

De réir Acht na Gaeltachta 2012 tá
ionadaíocht de cheart ag Comhairlí

Contae Chiarraí, na Gaillimhe,
Mhaigh Eo agus Thír Chonaill ar
bhord an Údaráis mar aitheantas ar
na Gaeltachtaí sna dlínsí sin.  Beidh
ar Chomhairlí Contae Chorcaí, Phort
Láirge agus na Mí sealaíocht a
dhéanamh lena chéile. 

“Tá an trí cheantar Gaeltachta sin
faoi mhíbhuntáiste mór faoin
struchtúr nua agus d’fhéadfá a rá go
bhfuil siad cosúil le ‘saoránaigh den
dara grád’,” a dúirt Cabrini, a bheidh
ag labhairt ag Seimineár Chonradh
na Gaeilge ag an Oireachtas Dé
Sathairn.  Tá an tAire Stáit Donn-
chadh Mac Fhionnlaoich le labhairt
ag an ócáid chéanna in Óstán Mount
Errigal i Leitir Ceanainn. 

Ar lean ar leathanach 2

Ag tógáil tine na Samhna 

Tinte cnámh Oíche Shamhna atá ann an iarraidh seo! Daoine óga ag bailiú ábhair faoi choinne tine chnámh Oíche
Shamhna in Inse Chór, Baile Átha Cliath [GRIANGHRAF : MARK STEDMAN]

Fáilte roimh chách

Aire McGinley 
faoi ionsaí

Ar lean ó leathanach a haon
Rinne sí cáineadh tréan

freisin ar an bpróiseas
earcaíochta a tionscnaíodh do
bhord an Údaráis le linn an
tsamhraidh.  Tá leideanna
láidre tugtha ag an Aire Stáit
Mac Fhionnlaoich nach bhfuil
sé ceangailte comhaltaí a rogh-
nú ón mbreis agus trí scór iar-
ratasóir a chuir isteach ar an
bpróiseas earcaithe a thionsc-
naigh Public Jobs le linn an
tsamhraidh.  

“Tá daoine tar éis cur isteach
ar phróiseas a cheap siad a
bheith oscailte, daoine réasún-
ta le cáilíochtaí maithe agus
taithí, agus is masla do na
daoine seo agus don phróiseas
gan fiú gearrliosta a dhéanamh
agus iad a chur faoi agallamh
mar a dheintear le boird stáit
eile,” a dúirt sí. 

Tá sé tugtha le fios ag an Aire
Mac Fhionnlaoich freisin nach
gá go mbeadh ceangal air
cúigear ban a cheapadh ar
bhord an Údaráis chun cloí le
treoirlínte maidir le hion-
adaíocht chothrom ar bhoird
stáit. 

Ag tagairt di don cheangal ar
gach limistéar pleanála teanga
Plean Teanga a chumadh faoi
Acht na Gaeltachta, dúirt an
Bhean Uasal de Barra nach
raibh an tacaíocht chuí á cur ar
fáil do ghníomhaithe
Gaeltachta atá ag iarraidh
pleananna teanga a chumadh
agus a chur i bhfeidhm ar fud
na nGaeltachtaí éagsúla. 

“Ba cheart go mbeadh
daoine ag obair ar an talamh i
ngach Gaeltacht nach mbeadh
d’aidhm ná de chúram orthu
ach an plean teanga - agus ní
mór meas a léiriú don
phróiseas sin trí mhaoiniú
réasúnta a chur ar fáil don
obair atá le déanamh,” a dúirt
Cabrini.  Faoi láthair tá an
cúram seo á chur ar
Chomharchumainn
Ghaeltachta agus tá na hoib-
rithe sna heagrais seo ag obair
ar réimse leathan imeachtaí.

Le linn an tsamhraidh
tugadh le fios nach mbeadh
aon airgead sa bhreis ar fáil ón
Roinn do phleanáil teanga.

Cheistigh Cabrini freisin an
raibh an úsáid is fearr á baint as

na daoine ar fad a bhí tar éis an
dua a chur orthu féin céim
Mháistreachta sa Phleanáil
Teanga a bhaint amach. “Cén
ról a bheidh ag na daoine seo
san athbheochan teanga sna
Gaeltachtaí?” a d’fhiafraigh sí. 

Tá sé tugtha le fios ag Údarás
na Gaeltachta go mbeidh
dianchúrsaí i bpleanáil teanga
á ndéanamh ag baill foirne a
bheidh ag plé leis an réimse
seo oibre agus, ina dhiaidh sin,
go mbeidh cúrsaí oiliúna á
gcur ar fáil do na bainisteoirí
Comharchumainn agus eile
atá ag obair san earnáil
phleanála teanga. 

I measc na dtosaíochtaí eile
atá ag Cabrini ina ról nua, agus
a mbeidh sí ag díriú orthu ina
horáid ar an Satharn, tá go
neartófar na cearta atá ag an
bpobal Gaeltachta seirbhísí
poiblí a fháil trí Ghaeilge. 

Tá sí ag éileamh gealltanais
ón rialtas freisin nach ndúnfar
aon ionad cúirte sa Ghaeltacht
- faoi mar atá molta maidir leis
na hionaid chúirte sa Spidéal
agus i nDoire Né i gConamara
agus in Inis Mór. 

Tragóid eile de
dheasca na
bulaíochta ar
líne
Tá sé ráite ag Console,
eagraíocht náisiúnta atá
dírithe ar an fhéinmharú a
chosc, gur cheart do dhaoine
atá ag fulaingt de dheasca na
bulaíochta ar líne dul i
dteagmháil leo láithreach. 

Tagann an fógra seo i ndi-
aidh gur chuir déagóir óg,
Erin Gallagher (13), de bhu-
nadh Bhealach Féich, Dún na
nGall, lámh ina bás féin ag an
deireadh seachtaine. Sé
seachtaine ó shin rinne Ciara
Pugsley (15), as Droim Dhá
Thiar, Co. Liatroma amhlaidh
de dheasca na bulaíochta ar
líne. Is féidir le daoine óga
tacaíocht a lorg ón eagraíocht
ach glaoch ar 1800 201890 nó
téacs a sheoladh chuig
51444. MNíT

Dea-thoradh ar
an gcosc ar
thobac
Tá titim shuntasach i líon na
ndaoine atá ag dul isteach

san ospidéal ar fud an
domhain mar gheall ar thao-
manna croí, ar strócanna
agus ar an phlúchadh de réir
taighde a rinneadh ar na mal-
laibh.  Fuarthas amach go
raibh titim 24% ar líon na
ndaoine atá á gcur san
ospidéal mar gheall ar an
phlúchadh agus fadhbanna
riospráide sna tíortha a
bhfuil polasaithe i bhfeidhm
i gcoinne caitheamh tobac. 

Bhí titim 16% ar líon na
ndaoine a cuireadh san
ospidéal de dheasca strócan-
na agus titim 15% ar líon na
ndaoine le strócanna. MNíT

Na hospidéil is
salaí sa tír
Tá Ospidéal Mhuire Lourdes
i nDroichead Átha ar an
ospidéal is salaí sa tír, de réir
staitisticí ó irishhealth.com.

Tá na staitisticí seo
bunaithe ar shuirbhé a rin-
neadh ar 23,000 duine, idir
othair agus a muintir, faoin
eispéaras a bhí acu i 50
ospidéal éagsúil ar fud na
tíre.  Tá Ospidéal Réigiúnach
Phort Láirge luaite mar an
dara ospidéal is salaí. Bhí
Ospidéal Réigiúnach an
Mheániarthair, i Luimneach
agus in Inis, agus Ospidéal

Ginearálta Chiarraí i measc
an chúig ospidéal ina dhiaidh
sin. MNíT

An rialtas
‘tiomanta’ do na
Comhaontuithe,
Acht Gaeilge san
áireamh 
Tá an rialtas tiomanta do
Chomhaontuithe Aoine an
Chéasta agus Chill Rìmhinn,
“na forálacha a bhaineann
leis an Ghaeilge san
áireamh.” 

B’shin a dúirt an Tánaiste,
Eamon Gilmore, sa Dáil agus
é ag tabhairt freagra ar cheist
maidir le hAcht Gaeilge ó
thuaidh.

B’é an Teachta Michael
Moynihan (Fianna Fáil) a
chuir an cheist. D’fhiafraigh
Moynihan de Gilmore ar
phléigh sé ceist an Achta leis
an bhFeidhmeannas ó
thuaidh agus leis an Státrú-
naí. Dúirt Gilmore gur
phléigh na hAirí Jimmy
Deenihan agus Donncha Mac
Fhionnlaoich ceist an Achta
leis an Aire Carál Ní Chuilín.
“Leanann an rialtas leis ag
leanúint a bhfuil ag tarlú
maidir leis an Acht atá
molta,” arsa Gilmore. AMC

Máire Zepf, údar de bhunadh Ard Mhic Nasca, Co. an Dúin, ag léamh giota dá leabhar ‘Tubaiste
an Titanic’ do dhaltaí Choláiste Feirste ag an Pumphouse, sa Cheathrú Titanic ar na mallaibh. Tá
leabhar nua le Zepf, a bhfuil ceangail aige leis an Titanic, ar an nGearrliosta ag gradaim Leabhar
na Bliana 2012 (Leabhar Gaeilge na Bliana).

www.nuigalway.ie

Déardaoin, 8 Samhain 2012.

Chun eolas breise a fháil agus chun iarratas a dhéanamh ar na 
poist thuas téigh chuig www.nuigalway.ie/about-us/jobs/

Déardaoin, 6 Nollaig 2012.

Déardaoin, 6 Nollaig 2012.

Is fostóir comhionannas deiseanna í Ollscoil na hÉireann, Gaillimh.

“Tá eagla orm go dtuigeann go
leor daoine Gaeilge sa tír seo, ar
an ábhar go bhfuil Béarla acu”
Caoimhe Ní Chathail 
i mBéal Feirste

“TÁ eagla orm go dtuigeann go
leor daoine Gaeilge sa tír seo,
ar an ábhar go bhfuil Béarla
acu,” a dúirt an tOllamh Dónall
P. Ó Baoill ag seimineár Déar-
daoin na seachtain seo caite.

Bhí sé ag caint ag seimineár
comhairliúcháin ar ‘Straitéis
Dréachta na Roinne Cultúir  le
Forbairt na Gaeilge a Chosaint
agus a Fheabhsú’ a d’eagraigh
Pobal, scátheagras, i mBéal
Feirste.

B’ollamh le Gaeilge é an tOl-
lamh Ó Baoill in Ollscoil na
Banríona, Béal Feirste agus is
cainteoir dúchais Gaeilge é as
Mín an Chladaigh i nGaeltacht
Thír Chonaill. 

D’oscail an tAire Cultúir,
Carál Ní Chuilín an ócáid in
Óstán an Europa, agus bhí
ceathrar aoichainteoirí ar an
phainéal; Ealasaid Nic an t-
Saoir, Cathaoirleach Bhord na
Gàidhlig, Iwan Evans,
Stiúrthóir, Straitéis na Breat-
naise, Rialtas na Breataine
Bige, Arthur Scott ón Roinn
Cultúir (DCAL) agus an tOl-
lamh Ó Baoill.

Bhí éagsúlacht daoine i
láthair, ina measc Oifigigh For-
bartha Gaeilge, taighdeoirí
agus léachtóirí, oibrithe
pobail, lucht na meán Gaeilge
agus go leor eile.  

Rud amháin a bhí le mothú
nach raibh roinnt mhaith de na
daoine a bhí i láthair sásta nach

raibh rud ar bith sa straitéis
faoi aontachtaithe ná iad siúd
nach bhfuil iomlán báúil a
mhealladh chun na teanga. 

Thóg Linda Ervine, deirfiúr
chleamhnais David Ervine,
nach maireann, a bhí mar
cheannasaí an PUP, an cheist
cén fáth nach raibh trácht ar
bith ar an phobal Phrotastú-
nach ná Aontachtach áit ar bith
sa cháipéis agus an freagra a
fuair sí ó Arthur Scott ná go
raibh an straitéis seo ann le
freastal ar an mhórphobal i
gcoitinne.  

Thrácht Aodán Mac Póilín,

stiúrthóir Iontaobhas Ultach,
ar an phointe seo chomh
maith ag maíomh go raibh sé
“samhnasach go bhfuil pobal
iomlán fágtha ar lár ón straitéis
agus gur chóir go mbeadh
DCAL ag plé leis an cheist
ghoilliúnach seo i bhfad níos
cúramaí, nó go raibh seans ann
go gcothódh sé níos mó tean-
nais faoin Ghaeilge i measc na
ndaoine siúd.”

Ní raibh mórán de fhreagra
ag Arthur Scott dóibh ach go
dtabharfadh sé an bharúil seo
ar ais agus d’iarr sé orthu
trácht a dhéanamh ar an ábhar

buairimh seo san aischothú a
chuirfidh siad isteach chuig
DCAL.

D’éirigh Comhairleoir an
Pháirtí Ghlais i ndeisceart an
Dúin, Cadogan Enright, teasaí
i gceardlann amháin a bhí ar
siúl faoin oideachas. Chuir sé
líomhaintí chun tosaigh go
bhfuil an Roinn Oideachais ag
feidhmiú go mídhleathach ina
gnóithe le Gaelscoileanna
anseo sna sé chontae agus
nach bhfuil na cearta céanna á
bhfáil ag na páistí agus atá ag
páistí ar ghnáthscoileanna.

Dúirt an tOllamh Ó Baoill

Otv/Gaelscéal i láthair ag
an Oireachtas
BEIDH físeáin ag dul in airde ar
an chainéal teilifíse ar líne,
Otv, agus scéalta uile Oireach-
tas na Samhna 2012 á léiriú
inniu go ceann seachtaine. 

Déanfaidh Otv, i gcomh-
pháirtíocht le Gaelscéal,
tuairisciú ar scéalta le linn na
féile agus rachaidh físeáin ar
www.otv.gaelsceal.ie in airde
gach tráthnóna ar an suíomh. 

“Beidh foireann Otv i measc
an phobail le linn na féile agus
beidh siad ábalta scéalta a aim-
siú agus tuairimí a bhailiú
nach mbeadh le cloisteáil gan
é. Tá cur chuige nuálach ag an
chineál seo meáin a thugann
dearcadh eile ar cheann de na

hócáidí is mó i bhféilire na
nGael,” arsa Justin Mac Car-
taigh , stiúrthóir Otv. 

Díríonn na físeáin, atá thart
ar trí nóiméad ar fhad, ar
achan ghné den fhéile ó lucht
na gcomórtas, muintir an
phobail áitiúil agus cuairteoirí.  

“Bhuail muid le Tomás Mac
an Iomaire agus a mhac, agus
le Máire agus Gearóid Denvir
le déanaí. Seo daoine atá ag
freastal ar an Oireachtas le fada
an lá a bhí sásta cuimhní agus
scéalta a roinnt linn faoin
Oireachtas, rud a chuireann go
mór le tuiscint daoine ar an
fhéile iontach seo,” a dúirt Mac
Cárthaigh.

Nós ar fáil ag an Oireachtas
Méabh Ní Thuathaláin 

BEIDH an chéad eagrán
eile de Nós , Gaeliris
chultúir agus stíl bheatha,
ar fáil ag an Oireachtas ag
an deireadh seachtaine. 

“Bhí moill bheag ar
chúrsaí ar feadh tamaill
ansin ach beidh Nós ar fáil
arís ag an Oireachtas i
Leitir Ceanainn agus
beidh sé ag dul amach
chuig na síntiúsóirí
chomh maith,” arsa Tomaí
Ó Conghaile, an fear atá
taobh thiar den iris.

Beidh foireann Nós i
láthair ag an fhéile agus ag
déanamh Nós a chur chun

cinn agus ag bailiú tuil-
leadh síntiús ó dhaoine.

“Tá muid ag cuartú níos
mó síntiús i gcónaí. 

Téann achan rud a
fhaigheann muid isteach
sa togra arís. 

Déanann sé an iris a
neartú agus tuilleadh
léitheoirí a mhealladh
chuici,” arsa seisean.   

“Mar gheall go bhfuil
Nós ag teacht amach cón-
garach d’Oíche Shamhna,
tá tuairisc ann maidir le ‘lá
na marbh’ ina dtabharfar
léargas ar thraidisiúin na
marbh mar a bhíonn siad á
gcleachtadh i Meicsiceo,”
arsa Ó Conghaile. 

nach raibh sé iomlán cinnte
faoin dóigh a rachadh an
straitéis seo i bhfeidhm ar an
Ghaeilge agus go gcaithfear
bheith cúramach go bhfuil an
cineál Gaeilge atá á cur chun
tosaigh againn cruinn agus
saibhir.  “Tá eagla orm go dtu-
igeann go leor daoine Gaeilge
sa tír seo, ar an ábhar go bhfuil
Béarla acu,” a dúirt sé agus é ag
plé le tionchar an Bhéarla ar an
teanga.

Luaigh Ciarán Ó Pronntaigh
tábhacht an Áisaonaid i mBéal
Feirste atá ag cur ábhar
oideachasúil ar fáil i nGaeilge
do na Gaelscoileanna ó bhí
1998 ann agus atá faoi bhagairt
druidim de dheasca bheith ag
brath ar mhaoiniú. Cuireadh

ina luí ar an Roinn go mbeadh
pobal na Gaeilge ag dúil go
gcuirfear ar fáil cibé airgead a
bheadh de dhíth le tacú leis an
Ghaeilge.

Níor luaíodh airgead ar bith
ag an ócáid seo, agus dar le
hArthur Scott, déanfaidh an
Roinn scrúdú ar na smaointe
agus ar na moltaí atá ann, agus
ansin déanfar cinneadh faoi
chúrsaí airgid.

Is féidir leatsa do thuairim a
nochtadh leis an Roinn
Cultúir, Ealaíon agus Fóil-
líochta faoi straitéis na Gaeilge
ach dul ar www.dcalni.gov.uk
nó ríomhphost a sheoladh
chuig
consultations@dcalni.gov.uk
roimh 27 Samhain 2012.

An tOllamh Dónall Ó Baoill ag caint ag seimineár comhairliúcháin ar ‘Straitéis Dréachta na
Roinne Cultúir  le Forbairt na Gaeilge a Chosaint agus a Fheabhsú’ a d’eagraigh an scátheagras,
Pobal, i mBéal Feirste.

Clár ‘Chathair Chultúir’
foilsithe 
Anton Mac Cába

FOILSÍODH an clár ‘Doire -
Cathair Chultúir na Ríochta
Aontaithe 2013’ an tseachtain
seo caite. Agus, cinnte, tá cuid
mhór Ríocht Aontachais ann.
Beidh Carol Ann Duffy ann, an
craobhfhile ríoga, mar aon le
Ceolfhoireann Shiansach Lon-
dan agus dráma Agatha
Christie, ‘The Mousetrap’.

Tá clár Gaeilge le bheith le
Fleadh Cheoil na hÉireann. Níos
spéisiúla, b’fhéidir, deirtear go
mbeidh “réimse deiseanna
sóisialta ag Gaeilgeoirí, as gan
cearn, bailiú lena chéile.”

Níos fearr fós, beidh comhd-
háil ann ina mbeidh Altram ag
fiosrú ról na n-ealaíon
cruthaitheach sa
luathoideachas trí Ghaeilge.

Beidh ‘Seachtain na Gaeilge’
sa chathair ina ‘Féile na Leab-

har’. Beidh taispeántas ar
logainmneacha Dhoire agus ar
na préamhacha Gaeilge acu. Tá
féile drámaíochta Gaeilge le
bheith mar chuid den City of
Derry Drama Festival. Bliain
agus an oíche anocht beidh
Éamann a Craic ann, ócáid ina
mbeidh seans ag daoine ilsi-
amsaíocht a dhéanamh.

Go dtí seo, níl sé soiléir cé
chomh dúchasach agus a bhei-
dh an bhliain. Cibé gearáin atá
ag Gaeilgeoirí, beidh lucht na
hUltaise ar an ghannchuid. Cin-
nte, tá an tOrd Oráisteach agus
Printísígh Dhoire ag iarraidh go
mbeadh gné thrasphobail leis
na himeachtaí a eagróidh siad.
Mar sin féin, tá ‘bagáiste’ acu.
Fágann sé sin gan ach Burns
Night agus Comórtas Uile-Éire-
ann na mBannaí Píob ag
Ultaiseoirí nach aontachtaithe
iad.

Maíonn údar gur cheil arm na Breataine dúnmharú
beirt Chaitliceach i bhFear Manach in 1972

Anton Mac Cába

DÉANANN leabhar nua le Brian
Mac Dómhnaill ‘The ‘Pitchfork’
Murders – Uncovering the
Cover-Up’ cur síos ar cheann de
thragóidí dearmadta na dTri-
oblóidí.  

Míníonn Mac Dómhnaill an
dóigh ar cheil oifigigh shinsear-
acha in arm na Breataine ar
tharla i ndúnmharú beirt
Chaitliceach taobh amuigh den
Bhaile Nua i bhFear Manach, ar
an teorainn leis an Chabhán. 

Naoi mbliana i ndiaidh na
heachtra, ciontaíodh ceathrar
saighdiúirí, leifteanant ina
measc.  

Maraíodh Andrew Murray
agus Michael Naan i mí

Dheireadh Fómhair 1972. 
Sé bliana ina dhiaidh sin,

chuir iarshaighdiúir glaoch ar na
péas in Yorkshire. Dúirt sé go
bhfaca sé beirt comrádaithe leis
ag marú Naan agus Murry le
sceana. B’shin an t-am a bhí an
Yorkshire Ripper ag marú ban in
iarthar Yorkshire, ar an dóigh
chéanna. 

Ní dhearnadh faic. Tá fianaise
ag Mac Dómhnaill go raibh eolas
ag an SIB (Brainse Speisialta
Fiosruithe an Airm) ar an rud a
tharla.

Faoi dheireadh, shiúil an t-
iarshaighdiúir isteach chuig na
péas i nGlaschú. Thug sé ráiteas,
agus ciontaíodh an ceathrar.

Spriocdháta Siansa Gael
Linn ag teannadh linn
TÁ go dtí an Aoine 9 Samhain ag
daoine le cur isteach ar chomór-
tas Siansa Gael Linn 2013. 

“Tá bileoga Siansa Gael Linn
2013 scaipthe ar scoileanna, ar
eagrais agus ar chlubanna ceoil
ar fud na tíre faoin am seo,” arsa
riarthóir an chomórtais, Niamh
de Búrca. “Tá súil againn grúpaí
a mhealladh a mbeidh sé mar
sprioc acu an ceol agus an
amhránaíocht thraidisiúnta a
thabhairt leo, mar atá déanta ag
grúpaí ar nós Téada, Altan,
Danú, Liadán agus araile.”

Tá an comórtas oscailte do
dhaoine óga atá ós cionn 12
bhliain agus faoi bhun 19
mbliana d'aois. Bíonn idir
cúigear agus ochtar i ngach
grúpa. Cuireann grúpaí a rogha
féin ceoil agus amhránaíochta
traidisiúnta ar dhiosca – clár
leanúnach idir 10 agus 12
nóiméad ar fhad a bhíonn de

dhíth.  
Ó na hiarratais tosaigh sin,

roghnaítear tuairim is 32 grúpa
le páirt a ghlacadh i gceardlan-
na le ceoltóirí aitheanta – Ciarán
Ó Maonaigh (Fidil) agus Brean-
ndán Ó Beaglaoich (Boys of the
Lough agus Beginish) a bheidh
ina mbun ón 21 – 26 Feabhra
2013.  As na ceardlanna seo,
roghnófar ocht ngrúpa chun
páirt a ghlacadh sa chraobh-
chomórtas a bheidh ar siúl sa
Cheoláras Náisiúnta, Baile Átha
Cliath ar an Domhnach, 14
Aibreán 2013.

Beidh an ocht ngrúpa seo san
iomaíocht do dhuaischiste
€4,500. Is í Mary Bergin (Dé
Danann, Dordán) a bheidh ag
moltóireacht in éineacht le Cia-
rán agus Breanndán ar an oíche
mhór seo.

Is féidir tuilleadh eolais a
fháil ó www.gael-linn.ie.

Leabhar nua ar na
‘Pitchfork Murders’

1/3 de phobal na hAlban
ar son neamhspleáchais 
Níl ach 30% de phobal na hAlban ar son neamhspleáchais ach an-tacaíocht ag SNP mar sin féin
Anton Mac Cába

Tá 30% den phobal le vótáil
don neamhspleáchas in
Albain anois, de réir na
pobalbhreithe is déanaí.
Ar ndóigh, ní bheidh an

reifreann ann go cionn dhá bhliain
eile. Chomh maith leis sin, níor
cheadaigh rialtas na Breataine ach an
dá rogha: cúrsaí fanacht mar atá (le
Pàrlamaid na h-Alba, agus na
cumhachtaí atá aici), nó neamh-
spleáchas glan.

Más 30% atá i gceist leis an neamh-
spleáchas, ní céatadán suarach é. Bhí
Albain mar dhlúthchuid d’impireacht
na Breataine. Theip ar reifreann faoin
déabhlóid i 1979 mar nár chaith go
leor daoine a vóta. Sa reifreann i 1997,
vótáil thar 74% ar son na déabhlóide.

Nuair a bhuaigh Pàrtaidh Nàisean-
ta na h-Alba suíochán i bParlaimint
Westminster i 1967, b’ábhar iontais é,
nó ba dhream ait, imeallach iad
náisiúnaithe na hAlban. Ceithre
bliana is daichead ar aghaidh, thug an
Pàrtaidh Nàiseanta leis tromlach na
suíochán sa toghchán do Phàrlamaid
na h-Alba anuraidh.

Léiríonn sé sin athrú mór. Dar le
daoine a d’fhás aníos fiú sna 60idí,
bhí an fhéiniúlacht Albanach s’acu
ina féiniúlacht réigiúnach Bhri-
otanach. Bhí sé measartha cosúil le
bheith as Yorkshire.

Roinnt blianta siar, bhí an moth-

úchán sin níos láidre fós. Bhí Páirtí
Aontachtach na hAlban (a bhí mar
chuid de Pháirtí Coimeádach na
Breataine) ar an pháirtí ba mhó in
Albain ó dheireadh an Chéad
Chogaidh Mhóir go deireadh na 50idí.
Fuair sé 50.1% de na vótaí sa tír i 1955,
an sciar ba mhó a fuair páirtí ar bith
riamh. Ba pháirtí an lucht oibre Phro-
tastúnaigh é. Agus impireacht na
Breataine i mbarr a ré, bhí longch-
lósanna agus tionscal mór
innealtóireachta ann. Thug sé sin
obair ar phá maith do cheardaithe, ar
Phrotastúnaigh a dtromlach. Ais-
teach go maith, d’amharctaí ar an Pàr-
taidh Nàiseanta mar ‘pháirtí Pro-
tastúnach’ go dtí le gairid. 

Tá fiú athrú tagtha ar an Pháirtí
Choiméadach, páirtí David Cameron,
in Albain. Tá féiniúlacht níos Albanaí
aige. Bhí toghchán ann don chean-
naireacht anuraidh: vótáil 40% d’iar-
rthóir a dúirt gur ceart an páirtí a scor,
agus páirtí nua Albanach a bhunú. 

Dúirt comhalta sinsearach den Pàr-
taidh Nàiseanta go léireodh caill-
teanas féin sa reifreann an t-éileamh
atá ann faoi choinne athruithe in
Albain. “Nó seasfaimid sa toghchán
ag rá gur údarás atá ann le níos mó
cumhachtaí a fháil, nó gealladh
cumhachtaí dúinn, nár tugadh, agus
seo údarás le níos mó a fháil,” arsa an
comhalta. “Cibé ar bith, ní fheicim
bua mar dheireadh an phróisis, ná
cailleadh mar dheireadh an phróisis.”

Ceannaire Phàrtaidh Nàiseanta
na h-Alba, Alex Salmond 

Méadú ar líon na mac léinn ag déanamh scrúduithe in Gàidhlig 
Bhí méadú 30% le bliain anuas ar
líon na mac léinn in Albain a rinne
scrúduithe trí Gàidhlig ag an dara
leibhéal. 

Bhí 84 i gceist anuraidh, agus 110 i
mbliana. Ba sa mhatamaitic ba mhó

a bhí méadú.
Cuireadh na scrúduithe ar fáil den

chéad uair i 1993. Tá, anois, scrú-
duithe in Gàidhlig sa mhatamaitic, sa
stair, sa staidéar nua-aimseartha
agus sa tíreolaíocht. 

Dúirt urlabhraí thar cheann Ùgh-
darras Theisteanas na h-Alba go
raibh, ar fad, bearna idir líon na ndal-
taí a bhí ag déanamh scrúduithe trí
Gàidhlig agus an líon níos suntasaí a
bhí ag fáil oideachais trí Gàidhlig.

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Cúrsa Stiúradh 
Cláir Faisnéise

Ar mhaith leat a bheith i do stiúrthóir ar 
chlár faisnéise?

An bhfuil taithí ceamara agat?
Ar mhaith leat clár faisnéise a chruthú?

Tá Gréasán na Meán ag eagrú cúrsa chun ceamaradóirí a oiliúint le bheith ina Stiúrthóirí
Scannánaíochta trí Ghaeilge, ar chaighdeán craolta. Beidh an cúrsa oiliúna seo dírithe ar
dhaoine ar mian leo slí mhaireachtála a bhaint amach i dtionscail na teilifíse.

Mar chuid den oiliúint geobhaidh gach duine den 6 stiúrthóir scannánaíochta teideal
creidiúnaithe ar an scáileán don tsraith a bheith léirithe acu do TG4.
Sé Diarmuid Goggins, stiúrthóir neamhspleách, le liosta creidiúna fada do TG4, RTÉ agus
anois an BBC, a bheidh mar chó-ordnóir ar an gcúrsa.

Má tá spéis agat a bheith páirteach sa Cúrsa Stiúradh Cláir Teilifíse níl ort ach
• Píosa scríofa faoi do chuid taithí , CV
• Cén fáth a bhfuil tú ag iarraidh a bheith ar an gcúrsa
• Seóspól (ní gá dó a bheith craolta) seolta ó Vimeo, YouTube nó limited chuig 

info@greasannamean.ie

5/11/12 an dáta deireanach a nglacfar le hiarratas.
Ar bhonn páirtaimseartha a reachtálfar an cúrsa. 

TÁ sé beartaithe ag an Aire
Comhshaoil, Phil Hogan, bord
a bhunú le tabhairt faoi fhad-
hb an bhréagóir i dtithe in oirt-
hear Laighean.

Tá dochar á dhéanamh ag
bréagór, nó pirít, de bharr gur
úsáideadh é chun tithe a
thógáil i mBaile Átha Cliath
agus sna contaetha máguaird.
Méadaíonn pirít nuair a
éiríonn sí tais agus is féidir léi
ballaí, urláir srl a scoilteadh.

Sheol an Pyrite Panel
tuairisc i mí an Mheithimh ar
an bhfadhb agus iarradh ar na
páirtithe leasmhara, comh-
lachtaí tógála, comhlachtaí
árachais, na cairéil srl, moltaí a
chur chuig an Aire maidir le
réiteach ar an bhfadhb seo.

Dúirt an tAire an tseachtain
seo caite nach raibh moltaí
fiúntacha faighte aige ó na
páirtithe leasmhara agus go
raibh sé chun bord nua a
bhunú le tabhairt faoin gceist.

Dúirt sé freisin go ngearrfaí
tobhach ar an earnáil mura

mbeadh na páirtithe
leasmhara sásta páirt a ghla-
cadh sa phróiseas.

Tá an Roinn Comhshaoil
agus an tÚdarás um
Chaighdeáin Náisiúnta na
hÉireann ag ullmhú rialacháin
nua don earnáil tógála lena
chinntiú nach n-úsáidtear pirít
in ábhar tógála amach anseo.

Is grúpa darb ainm Pyrite
Action Group atá ag cur brú ar
an rialtas maidir leis an gceist
seo. Déanann siad ionadaíocht
ar dhaoine ar tógadh a dtithe
le hábhar ina raibh pirít, agus
maíonn siad go bhféadfadh
60,000 teach a bheith i gceist.

Dúirt an Pyrite Panel, a bhu-
naigh an Roinn Comhshaoil,
go bhfuil líon na dtithe atá i
gceist i bhfad níos lú ná sin
áfach. Dar leo, tá pirít le fáil in
12,250 teach, ach níl sé ag cur
as do 3,250 acu. Fós féin,
fágann sé sin 9,000 atá
buailte, agus d’fhéadfadh
€405 milliún a bheith ag teast-
áil chun iad a dheisiú.

THARRAING an t-eacnamaí, Colm McCarthy,
clú air féin in 2009 le tuairisc an ‘Bord Snip
Nua’. Moladh sa tuairisc deireadh leis an
nGaeltacht, nach mór.

“Schemes aimed at Gaeltacht areas are not
justifiable,” a dúradh sa tuarascáil chon-
spóideach.

Moladh don rialtas deireadh a chur leis an
Roinn Pobail, Tuaithe agus Gaeltachta, le
hÚdarás na Gaeltachta, leis an gComhairle um
Oideachas Gaeltachta agus Gaelscolaíochta
agus le formhór na ndeontas a bhí ar fáil do
dhaoine sa Ghaeltacht. Moladh cúraimí na
Roinne Gaeltachta a aistriú chuig an Roinn
Éadóchais, gabh mo leithscéal, chuig an Roinn
Oideachais. Mhol sé buiséad TG4 a laghdú ar
€10 milliún agus níos lú doiciméad stáit a
fhoilsiú i nGaeilge.

Trí bliana níos déanaí agus tá McCarthy go
fóill ag iarraidh stádas na Gaeilge a laghdú. Dar
leis, tá an bhéim a chuirtear ar an nGaeilge sa
chóras oideachais ‘ludicrous’. Is muidne an t-
aon tír in iarthar na hEorpa nach múineann
‘modern language’ sna bunscoileanna.

Ní thuigim an sainmhíniú seo ar ‘modern. Is
cosúil go bhfuil sé ag caint faoi theangacha ón
Mór-Roinn nó ón Áise. De réir na teoirice atá ag
McCarthy agus eile, níl na teangacha seo ag
Éireannaigh de bharr na Gaeilge. Is é an
fhírinne áfach ná go bhfuil an milleán ar
McCarthy agus ar dhaoine eile atá ar son an
Bhéarla mar phríomhtheanga na hÉireann. Is
cinnte go bhfuil buntáistí ag baint leis an
mBéarla, ach míbhuntáiste atá leis ná go n-
éiríonn Béarlóirí leisciúil ó thaobh teangacha
eile a fhoghlaim, in Éirinn agus i ngach aon tír

eile Bhéarla. Deirtear gurb iad Éireannaigh an
dream is measa san Eoraip ó thaobh teangacha
eachtranacha a fhoghlaim, ach d’fhéadfaí a rá
gur muid an dream is fearr. Ní hamháin gur
éirigh le 99.99% den phobal teanga each-
tranach a fhoghlaim, d’fhoghlaim muid é
chomh maith sin gur thug muid bata agus
bóthar dár dteanga dhúchais. Dúirt McCarthy
rud amháin a bhí spéisiúil an tseachtain seo
caite. Dar leis, ní buntáiste é an Béarla don tír
seo óir tá Béarla ag gach éinne ar an Mór-Roinn
anois. An gciallaíonn sé sin gur cur amú ama a
bhí ann droim láimhe a thabhairt don
Ghaeilge? B’fhéidir go bhfuil sé in am don tír
an cheist seo a phlé. Glactar leis go forleathan
gur buntáiste ollmhór é an Béarla don tír seo.
Ainneoin an ‘bhuntáiste’ seo, bhí, agus tá,
taifead eacnamaíochta na tíre seo go hiomlán
tubaisteach i gcomparáid le tíortha eile in
iarthar na hEorpa. Bheadh sé deacair a shamh-
lú go bhféadadh sé a bheith mórán níos measa
dá mba rud é gur fhan an pobal dílis dár dtean-
ga dhúchais.

Níl deacracht ag Éireannaigh
teangacha a fhoghlaim

Moltaí le déanamh faoi bhréagór Beag bean ceaptha
ar bhoird stáit

Meastar go gcosnóidh sé €45,000 chun teach atá buailte de
bharr bréagóir a dheisiú. GRIANGHRAF: JAMES HORAN/PHOTOCALL IRELAND.

TÁ sé mar sprioc ag an rial-
tas go mbeadh 40% de na
baill atá ar bhoird stáit ina
mná. Sprioc uaillmhianach
atá ann, ach is beag seans
go mbainfear amach é
bunaithe ar fhreagra a thug
an tAire Airgeadais ar cheist
pharlaiminte an tseachtain
seo caite.

D’iarr Gerry Adams ar
Michael Noonan eolas a
thabhairt faoi na cea-
pacháin ar fad atá déanta
aige ó tharla an t-oll-
toghchán deireanach.

Ó shin i leith tá 41 duine
ceaptha ag an Aire ar bhoird
eagraíochtaí ar nós NAMA,
IBRC (Banc Angla-Éirean-
nach) agus Coimisiún an
Chúlchiste Náisiúnta Pin-
sean.

I measc an 41 tá naonúr

ban, nó 22%. Ceapadh níos
mó daoine ar Bhord Ath-
struchtúraithe an
Chomhair Chreidmheasa,
13, ach ní raibh ach beirt
bhan ina measc.

Thuairiscigh an colún seo
níos luaithe i mbliana gur
beag an líon ban a ceapadh
ar bhord na mbanc atá faoi
ráthaíocht an rialtais.

Is beag dul chun cinn atá
á dhéanamh ag an Aire
Airgeadais ó thaobh mná a
cheapadh ar na boird atá i
bhfeighil ar an gcóras
airgeadais freisin.

Mar sin tá súil agam nach
bhfuil mórán fírinne leis an
teoiric gur chuir cur chuige
rioscúil, ‘macho’ na
mbaincéirí i dtaobh na mar-
gaí tithíochta leis an tsáinn
ina bhfuil muid faoi láthair.

Dumbó na Seachtaine

Amhras go mairfeadh an   
Cuid a 2 dár ngné-alt ar thodhchaí na Gaeilge le Colm Ó Broin

Chuir Gaelscéal an cheist an
tseachtain seo caite – an
mairfeadh an Ghaeilge gan
Ghaeltacht? Dúirt
gníomhaithe ar fud na tíre

go raibh fíorthábhacht ag baint leis an
nGaeltacht, ach go leanfadh siad ag
labhairt na teanga fiú dá n-imeodh sí
go hiomlán.

Tá amhras ar roinnt gníomhaithe sa
Ghaeltacht faoin méid a bheadh i ndán
don Ghaeilge gan pobal ina raibh sí á
labhairt mar phríomhtheanga, áfach.

“Muna mairfidh an Ghaeilge sa
Ghaeltacht, cad chuige a síleann muid
go mairfidh sí i bpócaí beaga  nó i
measc corrtheaghlaigh thall agus
abhus ar fud na tíre?” arsa Máire Nic
Niallais ó Ghuth na Gaeltachta.

“An gcuirfidh an méid sin brí agus
beatha sa teanga? Sílim gur thóg go
leor teaghlach ar fud na tíre a gclanna
le Gaeilge mar go raibh a fhios acu go
raibh an t-aonad seo in iarthar tíre ar a
dtugtar an Ghaeltacht, áit a bhfuil an
Ghaeilge á labhairt mar
phríomhtheanga sa bhaile agus sa
phobal inti. B’fhéidir nár bhac siad le
mórán cuairteanna a thabhairt ar an
Ghaeltacht ina dhiaidh sin ach bhí sé
ina ábhar mór misnigh dóibh í a bhei-
th ann.

“Déarfainn fiú go raibh tionchar
aige sin ar an chinneadh a rinne siad a
gclann a thógáil le Gaeilge i dtús báire.
Deirtear go bhfuil muintir na
Gaeltachta ag tréigint na teanga ach tá
daoine taobh amuigh den Ghaeltacht
chomh maith a bhain ardchaighdeán
Gaeilge amach tríd an Ghaelscolaíocht
nó tríd an oideachas tríú leibhéal ach
nach bhfuil ag tógáil a gclann le
Gaeilge mar go bhfuil sé ródheacair.

“I ndeireadh na dála, is ionann cás
don iomlán againn. Is cuma cá bhfuil
cónaí ar dhuine, caithfidh tú a bheith
iontach tiomanta le do chlann a
thógáil le Gaeilge anois. Tá deacrach-
taí sa Ghaeltacht ach tá an mhórchuid

de na daoine ag iarraidh go mairfeadh
an teanga mar theanga bheo inti. Tá
deacrachtaí ar leith le sárú sna
cathracha fosta. Thuig mé féin agus
mo pháirtí é sin nuair a d’fhág muid
Baile Átha Cliath le dhul a chónaí i
nGaoth Dobhair, m’áit dúchais, nuair a
bhí ár bpáiste is sine bliain d’aois. Ní
raibh Gaeilge ag m’fhear ag an am sin
ach is í an Ghaeilge teanga an teagh-
laigh anois againn. In ainneoin na
ndeacrachtaí atá sa Ghaeltacht, sílim
go raibh sé níos fusa againne teanga an
tí a athrú ó Bhéarla go Gaeilge siocair
cónaí a bheith anois orainn i gceantar
ina bhfuil an Ghaeilge go fóill ina
gnáth-theanga phobail.

“Sílim go gcaithfidh muid gach

cainteoir Gaeilge a chosaint. Is cuma
cá bhfuil siad lonnaithe. Ar scáth a
chéile a mhaireann muid.”

Deir an gníomhaí Donncha Ó hÉal-
laithe go n-éireodh sé as labhairt na
Gaeilge dá mba rud é gur tháinig
meath iomlán ar an nGaeltacht.

“Ní dhéanann an Ghaeilge aon
chiall dom gan Ghaeltacht,” ar seisean
agus gné-alt Ghaelscéal á phlé aige ar
‘Cormac @ 5’ ar Raidió na Gaeltachta
an tseachtain seo caite.

Labhair sé leis an nuachtán seo
faoin gceist chomh maith.

“Agus mé ar an meánscoil tugadh an
deis dom tréimhse trí seachtaine a
chaitheamh i nGaeltacht Chorca
Dhuibhne. Murach sin ní bheinn i mo

chainteoir laethúil Gaeilge anois. Mar
gur chuala mé Gaeilge á labhairt mar
theanga bheo an uair sin, shantaigh
mé go mbeadh an Ghaeilge mar
theanga bheo i mo shaolsa chomh
maith agus tar éis tréimhse a
chaitheamh i mo chónaí i mBaile Átha
Cliath, thuigeas gur sa Ghaeltacht
amháin a d’fhéadfadh sin tarlú dom.

“Ag labhairt Gaeilge faoi cheist na
Gaeilge ar an gcuid is mó a bhí lucht na
hathbheochana i mBaile Átha Cliath.
Bhí mé féin chomh dona le haon duine
acu. Ach bhí lucht na Gaeltachta lenar
chasas difriúil, sa mhéid is go bhféad-
faidís chuile ghné den saol a phlé trí

Ghaeilge: polaitíocht, craiceann,
spóirt, achrann etc. Bhíodar in ann
craic a bhaint as an saol trí mheán na
Gaeilge. Is acu a bhí na cóisireacha ab
fhearr.   Is ar éigean a labhair siad ar
chor ar bith faoi cheist na Gaeilge.

““Nuair a bheas an Ghaeilge imithe
i léig ar fad sa Ghaeltacht tá faitíos orm
go mbeadh saol na Gaeilge róthanaí,
róleadránach, ró-stálaithe le bheith
tarraingteach a thuilleadh domsa. Gan
pobal orgánach Gaeilge ag seachadadh
na Gaeilge ó ghlún go glún go
nádúrach, bheadh folús ann a líonfaí
le díograiseoirí teanga: daoine den
scoth a bheas sásta an dua agus an stró
a chur orthu féin an Ghaeilge a
chleachtadh le teann tírghrá is
teangabhróid, mar atá ar Oileán
Mhanann. Is fúthu siúd a bheas sé
beocht de chineál éicint a choinneáil
sa teanga ar theip ar an stát a hathb-
heochan.  Tá súil agam nach faoin
nGaeilge is mó a bheas siad ag caint
eatarthu féin.

“Ar an gcaoi sin, mairfidh an
Ghaeilge gan Ghaeltacht, ach beidh
saol na Gaeilge i bhfad níos boichte.” 

Dar le duine de na daoine a d’oibrigh
ar an Staidéar Cuimsitheach, Seosamh
Mac Donncha, ní bheidh beocht na
Gaeilge lasmuigh den Ghaeltacht ag
brath ar an méid a tharlóidh sa
Ghaeltacht.

"Beidh sé ag brath ar an tacaíocht
atá an Stát sásta a chur ar fáil dó, cé
chomh hard nó cé chomh híseal is atá
an infheistíocht a dhéanann an Stát sa
teanga,” ar seisean.

“Téann formhór na hinfheistíochta
sin isteach sa chóras oideachais agus
an chuid eile chuig eagraíochtaí
pobail, TG4 srl agus chomh fada is a
leanann an tacaíocht sin, mairfidh an
Ghaeilge.”

Dar leis, is féidir caighdeán na
Gaeilge a chaomhnú, ach beidh an-
dúshlán ag baint leis.

“Is féidir le daoine ardlíofacht a
bhaint amach i dteanga ar bith má tá
siad sásta an obair a dhéanamh. Ach tá
go leor i gceist; ní rud é a dhéanann tú
mar chaitheamh aimsire.”

Dar leis, tá seans ann go seasfaidh
pobail áirithe an fód ar son na teanga
níos faide ná cinn eile ach tá an treocht
fhadtéarmach chéanna ag baint leis na
Gaeltachtaí ar fad.

“Más féidir balla a thógáil timpeall
pobail agus an teagmháil atá acu leis
an mBéarla a stop d’fhéadfaí an meath
a stop, ach ní féidir é sin a dhéanamh,
dar ndóigh.”

De réir Mhuiris Uí Laoire, Ollamh
Teangeolaíochta in IT Thrá Lí, “Bhí
pobal na Gaeilge lasmuigh den
Ghaeltacht spleách riamh ar an
nGaeltacht. Ar deireadh thiar, b’io-
nann an Ghaeltacht agus tobar nó
foinse na teanga. Éinne ‘lasmuigh den
Ghaeltacht’, b’fhearr liom an téarma
sin, seachas Galltacht, a léirigh spéis sa
teanga agus ar theastaigh uaidh
máistreacht a fháil uirthi, ní raibh an
dara rogha aige i ndáiríre ach tréimhse
a chaitheamh sa Ghaeltacht.

“Ag labhairt Gaeilge faoi
cheist na Gaeilge ar an
gcuid is mó a bhí lucht na
hathbheochana i mBaile
Átha Cliath. Bhí mé féin
chomh dona le haon duine
acu. Ach bhí lucht na
Gaeltachta lenar chasas
difriúil, sa mhéid is go
bhféadfaidís chuile ghné
den saol a phlé trí
Ghaeilge: polaitíocht,
craiceann, spóirt, achrann
etc. Bhíodar in ann craic a
bhaint as an saol trí
mheán na Gaeilge. Is acu a
bhí na cóisireacha ab
fhearr.   Is ar éigean a lab-
hair siad ar chor ar bith
faoi cheist na Gaeilge.

Comhartha dóchais : Tacaíocht á léiriú d'fhoireann peile na Gaeltachta, Corca Dhuibhne

  Ghaeilge gan Ghaeltacht
‘Piléar i gcroí na Gaeilge’

“Éinne a dhein Gaeilge sa choláiste,
bhíodh cainteoirí dúchais Gaeltachta i
gcónaí le cloisteáil aige sna scrúduithe
éisteachta agus ba é an cainteoir dúchais
Gaeltachta a úsáideadh mar shlat
tomhais sna béaltrialacha, i bhfocail eile
éilíodh caighdeán an chainteora
dhúchais air. Ar shlí, ní aon rud eis-
ceachtúil é sin maidir le foghlaim agus
maidir le máistreacht a fháil ar theanga
ar bith; éinne a bheadh ag iarraidh an
Fhraincis a shealbhú, cuir i gcás, bheadh
an rud ceannann céanna i gceist,
eiseamláireacha cainteoirí dúchais i
gcónaí á gcur faoi bhráid foghlaimeoirí i
dtreo is go mbeidís inchomparáide leo.
Mar sin mhair an Ghaeilge lasmuigh den
Ghaeltacht riamh ar scáth na Gaeltachta
agus maireann fós.

“Ach tá cúrsaí ag athrú. Tá níos mó
cainteoirí Gaeilge lasmuigh den
Ghaeltacht ná sa Ghaeltacht féin, líon
fíorshubstaintiúil. Anois, tá cainteoirí
‘dúchais’ Gaeilge ag teacht ar an saol las-
muigh den Ghaeltacht agus thar lear.

“Le déanaí nuair a cuireadh ceist orm
faoi na ‘cineálacha’ cainteoirí ar cheart a
chur ar thaifead mar chuid de théac-
sleabhar Gaeilge, mholas cainteoirí ó
Bhaile Átha Cliath agus ó áiteanna las-
muigh den Ghaeltacht mar eiseamláirí
d’fhíorphobal na Gaeilge. 

“Tá a leithéid i gceist le cúrsaí teanga
Béarla atá deartha ag an BBC le roinnt
blianta anuas, áit a bhfaighfeá cainteoirí
Béarla ón Afraic, ó Mheiriceá agus ó
Éirinn fiú mar eiseamláirí na dea-thean-
ga ‘inghlactha’.

“Mar sin féin, tá an t-ádh linn i gcom-
paráid le teangacha neamhfhorleathana

eile atá i mbaol, an Choirnis, cuir i gcás,
go bhfuil cainteoirí dúchais Gaeltachta
againn. Cad ina thaobh san? Tá samplaí
den saibhreas lonnaithe sna cainteoirí
sin, ar ndóigh, saibhreas foclóra,
comhréire agus sanasaíochta. Is fíor
áfach go n-athraíonn teangacha. Ní hio-
nann an Béarla a labhraítear anois, cuir i
gcás, agus an teanga a labhraítí i ré
Shakespeare nó go fiú George Eliot. Mar
sin, de réir mar a fheicimse é, ar aon nós,
leanfaidh an Ghaeilge ag athrú agus
beidh an dá phobal spleách ar a chéile,
b’fhéidir níos spleáiche ná mar atá faoi
láthair. Ceist mhaith í an cheist – “an
féidir leis an Ghaeltacht maireachtáil go
neamhspleách gan athbheochan sa
chuid eile den tír?” Ní dóigh liom é. Tá
an Ghaeltacht spleách ar an gcuid eile
den tír chun féiniúlacht a bhronnadh
uirthi féin, agus chun an teanga a
shamhlú le dúichí inaitheanta áirithe.

“Go minic le teangacha neamhfhor-
leathana nó le teangacha i mbaol,
glacann pobal labhartha na teanga sin
úinéireacht ar an teanga. Níl úinéireacht
iomlán ag pobal na Gaeltachta ar an
teanga mar is teanga náisiúnta phobail í,
ach, é sin ráite, muna nglacann pobal na
Gaeltacha úinéireacht ar an teanga, cad
a thitfidh amach?

“Nuair a úsáideadh an téarma
‘Gaeltacht’ den chéad uair, chiallaigh sé
pobal daoine seachas dúiche ná lim-
istéar. Sílim gur maith an rud é filleadh
arís ar fhréamhacha an smaoinimh sin -
chun pobal ilghnéitheach úsáideoirí
teanga a chur in iúl - mar is é sin atá
againn i ndáiríre i láthair na huaire.”

Ar cheart an cheist a phlé fiú?

Chuir Gaelscéal an cheist
an tseachtain seo caite –
cad a dhéanfadh muid
feasta gan Ghaeltacht?
Dar le Pádraig Mac

Fhearghusa, eagarthóir Feasta agus
iar-Uachtarán Chonradh na Gaeilge,
ní cur chuige ciallmhar é seo.

“Táim tar éis mo shaol a
chaitheamh ag éisteacht le teach-
taireachtaí diúltacha mar seo. Mar
dhuine a raibh dúil aige sa Ghaeilge,
níor thaitin ‘Cadhnachas’ riamh
liom, leithéid: ‘Níl ach cúpla
paróiste faoin nGaeilge anois’.
Cuireadh chun éadóchais. Tugann
an daonnaí dúshlán na cinniúna; ní
chúlaíonn uaidh.

“Is lú fós a thaitníonn
‘Gearóideachas’ nó ‘hIrghileachas’
liom, .ie, a stádas mar phobal tean-
ga a bhaint díobhsan ar fad ar cion
leo Gaeilge ina dtír féin. Is é is
toradh ar ghéilleadh dó sin ná mis-
neach agus muinín a sholáthar
d’ard-státseirbhísigh a chomhair-
leodh dár bpolaiteoirí nach fiú
mórán a dhéanamh ar son na
Gaeilge, mar go mbeidh an teanga
seo básaithe go luath. 

Is tréas in aghaidh an stáit seo é
sin, i mo thuairimse; agus is
dímheas orainn féin é a cheapadh

nach bhfuil stáit uainn, chun ár
gcuid den tsaol a chosaint.

“Is é is cóir dúinne, saoránaigh, a
dhéanamh, dar liomsa, ná a chur in
iúl dár n-údaráis pholaitiúla go
mairfidh an teanga seanda uasal seo
níos faide ná an Dáil a bhfuil an
iomad súip bainte acu as, seachas a
bheith ag gabháil le rud ar a dtab-
harfainnse ‘imleacánachas’. 

“Ní féidir le pobal mór na hÉire-
ann a bheith ag súil go slánóidh
pobail bheaga scáinte scaipthe, atá
ar snámh in aigéan mór an Bhéarla,
an Ghaeilge dóibh as a ndílseacht
féin di, gan tacaíocht, gan
chomhiarracht. Tá stát againn,
ámh, agus nílimid bochtaithe ar
fad, in ainneoin an chúlú eacna-
maíochta, agus is féidir linn cur le
chéile ar son na daonnachta, agus ár
ndaonnacht féin ach go háirithe.”

Ní aontaíonn Seosamh Mac Don-
ncha leis an dearcadh nár cheart an
cheist a phlé.

“Ní raibh daoine ag caint faoin
ábhar seo le 30 bliain, nó ní raibh
siad ag caint faoi ar bhonn taighde -
ach tharla an meath pé scéal é. Is
féidir linn é a phlé go cruthaíoch, ní
gá dúinn a bheith diúltach, ach
caithfidh sé a bheith fírinneach,” ar
seisean.

Tá tuairisc Gaelscéal ar thodhchaí
na Gaeilge tar éis go leor cainte a
spreagadh sna meáin thraidisiúnta
agus sna meáin shóisialta. Seo
roinnt tuairimí ó Facebook.

Darragh Ó Náraigh 
Ba piléar i gcroí na Gaeilge é dá mba
rud é gur imigh an Ghaeltacht. Cén
maitheas teanga a bheith againn
muna bhfuil sí á labhairt ag daoine
go poiblí? Sea, gan an Ghaeltacht
bheadh daoine ann sa tír le Gaeilge,
ach ní bheadh an teanga beo! Cad
faoi na hainmhithe sin atá sa zú,
ach atá imithe as an áit inar chó-
naigh siad, is ionann é sin agus
Gaeilge gan Ghaeltacht! An é sin atá
ag teastáil uainn? Iarsmalann na
Gaeilge! Muna bhfuil Gaeltacht

ann, is ionann an Ghaeilge agus an
Laidin. Tá an Ghaeltacht riach-
tanach don teanga, is beatha na
teanga í an Ghaeltacht!

Concubhar Ó Liatháin 
Ní chreidimse go bhfuil tuar an
Staidéir Chuimsithigh réalaíoch ar
chor ar bith. Deineadh é bunaithe
ar anailís aisteach ar fhigiúirí ó
2004 - dá gcreidfeadh daoine go
raibh siad cruinn, ní bheadh ach
idir 7 agus 11  [bliana] fágtha ag an
nGaeltacht. De réir figiúirí an
dhaonáirimh, agus ón uair dheire-
anach a deineadh Scéim Labhairt
na Gaeilge, tá úsáid na Gaeilge ag
dul i bhfeabhas i nGaeltacht
Mhúscraí. Dá gcreidfeadh mhuin-
tir Mhúscraí an Staidéar Cuim-

sitheach, bheadh siad tar éis éirí as
an obair seo i bhfad ó shin!

Benjamin Burroughs 
Beidh an Ghaeilge cosúil le Man-
ainnis nó Coirnis gan an Ghaeltacht
- gan cainteoir dúchais bheadh an
saibhreas imithe.

Brian Ó Broin
Níl i nGaeltacht ach ceantar. Is éard
atá ag teastáil uainne i ndáiríre ná
pobal. Pobal mór Gael, ag cur thar
maol le páistí atá á dtógáil le
Gaeilge; pobal a sheasann gualainn
ar ghualainn; pobal ina bhfuil gach
rud ar siúl agus ar fáil agus á
dhéanamh trí Ghaeilge, díreach
mar atá sé ag cainteoirí Francaise
agus Gearmáinise.

HOTEL  SPA  GOLF CLUB  GOLF ACADEMY  LODGES
Fota Island Resort, Fota Island, Cork, Ireland www.fotaisland.ie
For Information on Fota Island Resort contact 021 488 3700

Dhá oíche lóistín, leaba agus bricfeasta, chomh 
maith le folcadh hidriteiripe nó críoslú do bheirt 
in Fota Island Resort, Corcaigh le buachaint.

Níl le déanamh ach an cheist seo a leanas a fhreagairt:
Cén t-ainm atá ar an gcaineál teilifíse ar líne a bheidh ag 
tuairisciú ag an Oireachtas?

Seol freagraí chugainn:  
ar ríomhphost chuig: caroline.nichualain@gaelsceal.ie
sa phost: Gaelscéal, An Chuasnóg, Baile Ard, An Spideál,  
Co. na Gaillimhe. Nó tabhair cuairt orainn ag ár seastán ag an 
Oireachtas chun d’iontráil a thabhairt dúinn!

Dáta deiridh iontrálá an Luan 5/11/12.

COMÓRTAS

An ionann saoirse cainte
agus cinsireacht?
Eoin Ó Murchú

Is minic – rómhinic,
b'fhéidir – a bhíonn
iriseoirí ag maíomh as
saoirse cainte.  Leithscéal
le dramhaíl phearsanta a

chur i gcló a bhíonn ann go
hiondúil, ach ní chuireann sé
sin aon bhac orthu labhairt faoi
lorg na fírinne, scéalta a
mhíniú is eile.

Seo mar is cóir don
iriseoireacht a bheith, ach fiú
má theastaíonn ó iriseoir faoi
leith cloí leis na prionsabail
ardnósacha seo, bíonn dhá
rud ag cur isteach air: ar dtús
bíonn an groupthink ann,
atmaisféar a chuireann
iriseoirí ar aon tuairim le
chéile; ach, freisin, agus níos
tábhachtaí, ní hé an t-iriseoir
atá i gceannas ar an nuachtán
nó ar an gclár raidió is teil-
ifíse ach an t-eagarthóir agus
an té ar leis an nuachtán.

Mar a dúirt Todd Andrews,
duine de na Fianna Fáiligh
luatha a chruthaigh tionscail
an stáit, is éard is saoirse an

phreasa ann ná saoirse an
iriseora an rud a theastaíonn
ó úinéir an phreasa a rá.

Bhí sampa maith de sin
ann i gcaitheamh na míosa
nuair a chraol TG4 clár faoin
scannal le suíomh an Charl-
ton i mBaile Átha Cliath. 

Tá dhá ghné den scannal
ann: ar an gcéad dul síos
baineann an suíomh le
láthair chatha 1916 – láthair
atá le scrios má théann an
fiontar seo ar aghaidh; ach ar
an dara dul síos rinne oifigigh
de chuid chomhairle na
cathrach socrú rúnda le for-
bróirí i nganfhios do na
comhairleoirí, socrú a bhfuil

ceisteanna móra le freagairt
faoi.

Bhí an clár féin ar fheab-
has.  Rinne Dónall Ó Maol-
fabhail éacht leis an léiriú,
agus bhí an script agus an
taighde thar barr.  Má tá ciall
ar bith le duaiseanna
craoltóireachta tá ceann
tuillte ag Ó Maolfabhail.

Bheifí ag ceapadh mar sin
go mbeadh a lán cainte faoin
gclár sna meáin an lá dár
gcionn, mar sin a tharlaíonn i
gcásanna eile.

Ach trácht ná tuairisc faoi
ní raibh sé ann, i nuachtán an
taifid (mar a thugann an
tIrish Times go hardnósach
air féin), ná in aon nuachtán
eile, ná ar aon chlár raidió ná
teilifíse eile.

Ní hé nach raibh suim ag
iriseoirí ann. Chuaigh
iriseoirí ón ‘Irish Times’, ón
‘Daily Mail’ is eile i
dteagmháil le Ó Maolfabhail
ag iarraidh píosa a dhéanamh
faoin gclár: ach níor cuireadh
oiread is focal faoi i gcló.

Tógadh raic sa Dáil faoi,
nuair a d'fhiafraigh Mary Lou
McDonald céard a dhéan-
faidh an rialtas faoin scannal.
Is ea, scríobh Michael O'Re-
gan agus Marie O'Halloran –
tuairisceoirí Dála an Times –
tuairisc faoi a bhí le fáil ar an
eagrán idirlín den Times,
tuairisc, ámh, nár cuireadh i
gcló sa nuachtán clóite féin.

Níl a fhios agam céard atá
taobh thiar den chinsireacht

seo, ach tá tuairim agam. Níl
aon spéis ag daoine mór le rá
sna meáin in Éirinn in aon
rud a bhaineann le 1916.  

Ní theastaíonn uatha aon
aird a dhíriú air, go háirithe
aird mholtach; agus ní scan-
nal ar bith dóibh go bhfuil
láthair an chatha sin – Sráid
Uí Mhórdha, an áit a raibh an
seasamh deiridh ag an bPi-
arsach is a chuid comrádathe
– le scrios.  

Dar leo, is cóir dúinn dear-
mad a dhéanamh den stair
seo agus an náisiúnachas a
chaitheamh i mbosca brus-
cair na staire.

Agus céard faoin scannal a
bhaineann le hoifigigh na
Comhairle Cathrach?  Nach
raibh sé ait gur shocraigh na
hoifigigh suíomh an Charlton
a dhíol ar phraghas íseal an

cheannaigh éigeantaigh leis
an bhforbróir ach é a chean-
nach ar ais (dá mba ghá) ar
phraghas ard an mhargaidh?

Nach raibh sé ait go bhfuil
cead pleanála á thabhairt le
suíomh oidhreachta náisiún-
ta – mar sin an stádas atá ag
láthair chatha Shráid Uí
Mhórdha – a scrios?

Agus a fhad agus atá
athchóiriú an rialtais áitiúil á
phlé againn, agus
cumhachtaí pleanála á
mbaint ó chomhairleoirí,
nach fiú ceist a chur faoi
chleachtas oifigigh rialtais
áitiúil?

Nach fiú ceist a chur ar an
Aire Jimmy Deenihan lena
fháil amach céard a dhéan-
faidh sé faoin scéal?  Nach fiú
iniúchadh a dhéanamh faoi
ar fad?

Ach murach go bhfaca tú
an clár ar TG4 ní bheidh tú ar
an eolas faoin scéal, mar ní
hionann an tsaoirse cainte
agus saoirse an phreasa a
chleachtaíonn úinéirí na
meán in Éirinn agus an
tuiscint a bheadh ag an
ngnáthdhuine uirthi.

Is ea, tá litreacha gearáin
scríofa go dtí na nuachtáin
Bhéarla faoina bhfaillí, ach,
ní nach ionadh, níor
cuireadh aon cheann i gcló.

Mar níor thaitin an scéal le
húinéirí na meán, agus tá
siad ag iarraidh féachaint
chuige nár tharla sé ar an
gcéad dul sios.

Sráid Uí Chonaill, Baile Átha Cliath : 'Iniúchadh Oidhreacht na Cásca', nuair a cheap muintir
cheannairí 1916 foirgnimh stairiúla Shráid Uí Mhúraigh a chaomhnú fuair siad amach an t-údar
ar fágadh roinnt de Shráid Uí Chonaill riamh gan forbairt. Scéal é a chuir iontas agus uafás orthu.

Ní hé nach raibh suim
ag iriseoirí ann.
Chuaigh iriseoirí ón
‘Irish Times’, ón ‘Daily
Mail’ is eile i
dteagmháil le Ó
Maolfabhail ag 
iarraidh píosa a
dhéanamh faoin
gclár: ach níor
cuireadh oiread is
focal faoi i gcló.



NUACHT • 9GAELSCÉAL 
Dé Céadaoin, 31 Deireadh Fómhair, 2012

Oireachtas
na Samhna

���������	
������
��	��	�������	����
��	�	

�����	�
����

����	��	
���������� �	�� ��	����������!	"����	#
��	����
�	$
����	%	&'&	(	)*'	&+'*			��			,+*	$(�	$&	)-
.../��
�������
��/��

Oireachtas
na Samhna
Príomhfhéile na nGaelPríomhfhéile na nGael

������
��	
��
����
�������	������	��	��	��������
�	�������	����	��	����	����	

�
�� !	�����"���	��	#$��	
������!	%�&'	%��

#�	 �
"	��
��!	#�	"���	��	������������	
���
����	
�����	��	��$��(�	��	�)*	+�	��)))		

��$�	��	
�,��	#�	-�����(��.	/�����	��������

������
��	
��
����
�������	������	��	��	��������
�	�������	����	��	����	����	

�
�� !	�����"���	��	#$��	
������!	%�&'	%��

0�� �	��	���1� 	��"�	��	,� 	��	 �
"	��	

�����	��	2����������

��

3��(�	4
$��	5�����".	/�����	��������	�	�1�� �
��.	�	�������	����

0�� �	��	���1� 	��"�	��	,� 	��	 �
"	��	

�����	��	2����������

��

3��(�	4
$��	5�����".	/�����	��������	�	�1�� �
��.	�	�������	����

#�	 �
"	��
��!	#�	"���	��	������������	
���
����	
�����	��	��$��(�	��	�)*	+�	��)))		

��$�	��	
�,��	#�	-�����(��.	/�����	��������

LEITIR CEANAINN, CO. DHÚN NA nGALLLEITIR CEANAINN, CO. DHÚN NA nGALL

Anailís

Athrú agus Urnaí – Domhan na Teiripe
réitithe homaighnéasachais
Scott De Buitléir

TÁ argóint ann gur toradh é an
homaighnéasachas i bhfir ar
dhrochchaidreamh idir athair
agus mac, nó go mb'fhéidir go
raibh an mháthair róchineálta
leis an mac.

Muna bhfuil fir sásta a bheith
aerach, is féidir leo dul – le
moladh óna ndochtúir, uairean-
ta – agus freastal ar theiripe 'réi-
tithe'.

Is í aidhm na teiripe seo ná a
bheith heitrighnéasach agus
'saol folláin' a chaitheamh, dar
leo siúd atá i mbun na hoibre seo.
Is aisteach gurb ann di, áfach,
nuair atá cumainn eolaíochta,
sláinte agus síceolaíochta ar fud
an domhain i gcoinne na teiripe
seo. Mar sin, cén fáth go bhfuil an
méid sin eagraíochtaí ag
cáineadh teiripe atá á lorg ag
roinnt daoine, agus cén fáth nach
bhfuil éinne ag amharc ar mhná
leispiacha?

Is é an Dr Joseph Nicolosi
príomhurlabhraí na teiripe seo, é
ina uachtarán ar an eagraíocht
Mheiriceánach NARTH (Cumann
Náisiúnta um Thaighde agus
Teiripe don Homaighnéasachas)
a dhéanann iarracht teiripe réi-
tithe a chur chun cinn. Nuair a
tháinig sé chun na hEorpa chun
caint a thabhairt ar an ábhar i
Londain, bhí agóidí ina aghaidh
ón bpobal aerach agus
eagraíochtaí sláinte araon. Sin
ráite, ní féidir a shéanadh go
raibh daoine ann a raibh suim
acu sa mhéid a bhí á rá ag
Nicolosi.

Ina measc, bhí iriseoir
Sasanach a bhí le scríobh faoin
dochtúir síceolaíochta faoi cheilt.
Patrick Strudwick an t-ainm a bhí
air, agus bhí sé le sraith alt faoin
teideal “The Ex-Gay Files: The
Bizarre World of Gay-to-Straight
Conversion” a scríobh do The
Independent. 

Fuarthas amach go raibh roin-
nt teiripeoirí a bhí ag obair
laistigh den NHS a mholadh na
teiripe seo, agus d'fhreastail
Strudwick ar sheisiún le
teiripeoir i Londain a rinne iar-
racht é a athrú ina heitrigh-
néasach. Agus Strudwick ag
caint leis an teiripeoir seo, luaigh
sé go raibh níos mó ná dúil i
gceist lena chaidreamh deire-
anach, go raibh grá ann chomh
maith. “Tá dorchadas ag baint
leis sin,” a dúirt an teiripeoir, “a
bheireann greim ort mar
mhadra. Ach tá ár nDia níos
cumhachtaí ná sin, ar ndóigh.”

Go luath i ndiaidh foilsiú alt
Strudwick (gan a bheith a rá go
raibh baint ag an dá ócáid lena
chéile), scríobh Cumann na
Breataine um Chomhairle agus

Síciteiripe chuig an 30,000 ball
s'acu lena shoiléiriú go bhfuil
siad “in aghaidh aon sórt iompair
shíciteiripigh ar nós teiripe 'réi-
tithe' nó 'iompaithe ' atá
bunaithe ar an tuairim gur
neamhord é an homaigh-
néasachas, nó gur cheart d'aon
othar/chliant a g(h)néasachas a
athrú.” Dúirt an eagraíocht
chomh maith go bhfuil sé mar
thuairim ag an Eagraíocht
Dhomhanda Sláinte go
ndéanann a leithéid de theiripe
“fíordhochar” do dhaoine. Ní
hiad na Briotanaigh amháin atá i
gcoinne na teiripe seo, mar chuir
rialtas California cosc ar an
teiripe a bheith á tabhairt do
dhaoine faoi 18. Tá an cosc molta
go mór ag grúpaí aeracha chomh
maith leis an APA agus Cumann
Síceolaíoch California.

Ach an bhfuil na daoine taobh
thiar den teiripe seo in éadan
daoine aeracha? Dar le Nicolosi,
níl (cé go bhfuil a leabhar ann
“leis an homaighnéasachas a
chosc”) ach tá sé fós sásta
“cabhrú” le cliaint nach bhfuil
compordach a bheith homaigh-
néasach. 

“Tá roinnt mhaith fear atá
homaighnéasach,” a deir an Dr.
Nicolosi, “nach gcloíonn leis an
lipéad 'aerach' toisc gur stíl
bheatha agus féiniúlacht shoch-
pholaitiúil é sin.” Cheana féin, tá
an Dr. Nicolosi ag cur cuma
dháinséarach ar an ‘lipéad’ sin,
nuair a ghlacann cumainn síceo-
laíochta, mar an APA (American
Psychologist Association) le
héagsúlacht ghnéasachais . Is
fíor go mbaineann an ‘lipéad’
aerach le steiréitíopaí atá as dáta,
ach ní féidir a chinntiú go soiléir
nach bhfuil an chuma chéanna ar
an téarma foirmeálta oifigiúil
eile, .i. 'homaighnéasach'.  Mar
sin, is doiléir an difir atá á
dhéanamh ag Nicolosi. 

Tá ceist eile ann nach bhfuil
aon fhreagra le fáil uirthi, mar atá
cén fáth go bhfuil an bhéim ag
teiripeoirí réitithe chomh láidir
sin ar fhir, gan mórán tráchta ar
mhná? Is é an tuairim thipiciúil a
bheadh ag na teiripeoirí seo ná
gur baineadh mí-úsáid
ghnéasach as an bhfear agus é
ina pháiste, nó nach raibh an t-
athair maith go leor dó. An é, mar
sin, nach féidir leis na cúiseanna
seo a bheith i gceist le mná? Ní
hionann seo is a rá nach bhfuil a
leithéid de theiripe ann do mhná
leispiacha, ach is cosúil nach
bhfuil na mná sin chomh práin-
neach céanna le fir aeracha i súile
na dteiripeoirí seo. 

Ní i gcónaí a éiríonn leis an
gcineál seo teiripe. Deir siad siúd
atá ar a son go bhfuil sé cosúil le
teiripe do mhí-úsáid alcóil agus

drugaí ar an dóigh seo – nach n-
oibríonn sí i gcónaí

“Is éard atá i bhfeidhm ag an
APA ná ceartachas polaitiúil,”
arsa an Dr Nicholas Cummings,
iar-uachtarán an APA. “Níl an
eolaíocht i gceannas a thuil-

leadh.” Tá labhartha aige faoin
nasc atá ann idir teip ar theiripe
le mí-úsáid alcóil nó drugaí agus
teip ar theiripe 'réitithe' do
dhaoine aeracha. Ach bíodh sin
ráite ag an Dr Cummins, níorbh
fhéidir liomsa aon fhoinse de

theiripe 'réitithe' a aimsiú nach
raibh baint aici leis an
gCríostaíocht – agus an crei-
deamh Soiscéalach den chuid is
mó. Is é NARTH an eagraíocht is
mó sna Stáit Aontaithe a
mholann an sórt seo teiripe, agus

tá an eagraíocht fite fuaite san
Eaglais Shoiscéalach. Mar sin,
muna bhfuil an APA bunaithe ar
an eolaíocht a thuilleadh, mar a
deir an Dr Cummings, is cosúil
nach raibh NARTH iomlán
bunaithe ar an eolaíocht riamh.

Anonn agus Anall i Meiriceá, Máirtín Ó Catháin ag tuairisciú as Bostún

Tír dhearg agus cathracha gorma
Bhí an tOllamh Michael

Connolly ag tabhairt
míniúcháin ar chóras
vótála na hUachtaránach-
ta don mhac léinn óg as

Ceanada.  “Cuirfidh sé iontas ort
oíche an toghcháin go mbeidh an
oiread de bhrait dhearga ar na
léarscáileanna a thaispeánfar ar an
teilifís.  Déarfadh an té nach mbeadh
eolas aige ar an gcóras go mbeadh na
Poblachtánaigh in uachtar go láidir.”

Dearg an branda a chuirtear ar na
Poblachtánaigh agus gorm ar na
Daonlathaigh ar na léarscáileanna
seo. 

Ollamh le Stair in Ollscoil Naomh
Seosamh in Maine é Michael Connol-
ly; de bhunú Chonamara é.  Rinneadh
ceiliúradh an tseachtain seo ar bhunú
Choláiste Naomh Seosamh 100 bliain
ó shin; bhí toghchán na seachtaine
seo chugainn ar cheann de na hábhair
mhóra comhrá ag an ócáid. 

Tugann na léarscáileanna atá
bunaithe ar na pobalbhreitheanna go
dtí seo léargas ar an bpointe a bhí an
tOllamh Connolly a mhíniú don mhac
léinn staire as Ceanada.  Tír dhearg í
Meiricea.  Má thógann tú líne soir ó
dheas ó theorainn stát Washington –
sin ar an gcósta thiar thuaidh – nó go
sroichfidh tú Florida – níl tada ann
ach dearg, nó claonadh i dtreo dath
dearg. Ó thaobh na tíreolaíochta de is
iad na Poblachtánaigh is láidre agus
sin le fada an lá. 

Ach is iondúil go n-éiríonn leis na
Daonlathaigh i stáit daonra mhóir.  Is
iad Nua-Eabhrac agus California na
samplaí is fearr de sin.  Ach míníonn
an tOllamh Michael Connolly go
bhfuil cúpla ábhar spéisiúil le cur sa
chomhaireamh sna stáit seo freisin. 

“Má scrúdaíonn tú Nua-Eabhrac
agus California ina n-iomláine, feic-
fidh tú go bhfuil stráicí móra den dá
stát sin atá ar dhath dearg freisin.  Tá
tromlach i gcuid mhaith ceantar ag na
Poblachtánaigh. Ach cuireann na
cathracha móra sa dá stát sin athrú ar
na figiúirí; téann siad leis na Daon-
lathaigh.”  Tá lear mór vótaí sa
“Choláiste Vótála” ag an dá stát sin,
rud a chuirfidh borradh faoi Barack
Obama agus é sa tóir ar an 270 vóta a
theastaíonn leis an toghchán a
bhuachaint. 

Móramh simplí a bhíonn ag teastáil
le vótaí an Choláiste Vótála a
bhuachaint i mórán chuile stát.  Tá
cúpla eisceacht ann agus tá stát
Maine féin ar cheann acu.  D’fhéad-
fadh an té is lú a bhfuil vótaí aige
ceann amháin den 4 vóta atá ag
Maine a thabhairt leis ach céatadán
láidir a fháil.  

Ar ndóigh fágann an córas seo go
bhféadfadh an té is mo a fhaigheann
vótaí ar fud na tíre an toghchán a
chailleadh; tharla sin in 2000 nuair a
toghadh George W Bush fiú agus go
raibh níos mo vótaí ag Al Gore.  Tá
tuairimíocht ann go bhféadfadh an
rud céanna tarlú an iarraidh seo mar
go dtaispeánann roinnt mhaith
pobalbhreitheanna go bhfuil Mitt

Romney, an t-iarrthóir Poblachtá-
nach, chun cinn ar an Uachtarán
Obama.  Ach, san am céanna, is cosúil
– ag an bpointe seo – gur fearr an
seans atá ag Obama ar vótaí an
Choláiste Vótála i gcúpla stát cinniú-
nach.

Ní thabharfadh an tOllamh Connol-
ly buille faoi thuairim faoi thoradh an
toghcháin.  Abraíonn sé go raibh an
tUachtarán Jimmy Carter agus
Ronald Reagan (Poblachtánach) ar
comhscór i bhfoisceacht 10 lá do
thoghchán na bliana 1980 ach gur
scuab Reagan faoi agus thairis sa
toghchán féin.  

Tá imní ar na Daonlathaigh ach
creideann ollamh eile de bhunú
Ghaeltacht Chonamara atá in Ollscoil
Harvard go dtiocfaidh siad slán.  Iar-
sheanadóir stáit de chuid na nDaon-
lathach é an tOIlamh John E McDo-
nough agus chaith sé cúpla bliain in
Washington ag obair don Seanadóir
Ted Kennedy.  Ceapann sé go bhfuil
seans 70% ag Barack Obama sa
toghchán, bunaithe ar staidéar ar
phobalbhreitheanna éagsúla.

An Seanadóir
Craven ag fiach
ar 90%
Tá a cuid céatadáin féin socraithe go
hard ag an Seanadóir Margaret
Craven i dtoghchán an tseanaid stáit
in Maine.  Tá an Seanadóir Craven ag
iarraidh 90% den vóta a thabhairt léi
ina toghcheantar féin in Lewiston atá
istigh i lár an stáit.  Ceantar láidir

Daonlathach é seo agus tá an
Seanadóir Craven ag iarraidh néal a
chur ar an iarrthóir Poblachtánach atá
ina haghaidh.  Bhí roinnt mhaith spal-
laí ag dul anonn is anall le linn an
fheachtais. 

As Carna í an Seanadóir Craven –
Mairéad Mhattie Sheáinín sula
ndeachaigh sí go Meiriceá sna 1960idí
– agus is cosúil gurb í an t-aon Éirean-
nach ó dhúchas í atá chomh sinsear-
ach seo sa pholaitíocht sna Stáit Aon-
taithe. 

Cé go raibh pobal Éireannach i
gceantar Lewiston san aimsir a cait-
headh, is iad sliocht na bhFrancach is
treise atá ann.  Ní thugann an
Seanadóir Craven aon fhaltanas faoi
deara cé gur dúradh léi a dhul ar ais
go hÉirinn ag doras amháin le linn a
cuid canbhasála an lá ar chas muid
léi.  Ach ní cúrsaí ciníochais a bhí
ansin.  Bhí fearg ar an bhfear a dúirt é
sin mar gur vótáil an Seanadóir

Craven i bhfábhar cead pósta do
homoghnéasaigh sa Phairlimint Stáit.
Glacadh leis an moladh.  Ach ní dlí é a
bhfuil cion ag chuile dhuine air, mar a
thuigeann an Seanadóir Craven go
maith.   

Éireoidh leis an Seanadóir Craven i
dtoghchán na Máirte seo chugainn
ach saothróidh na Daonlathaigh é má
éiríonn leo ceannas ar an Seanad Stáit
a bhuachaint ar ais ó na Poblachtá-
naigh; tharla an t-athrú sin in 2010.
Ach pé bealach é, leanfaidh Margaret
Craven ar aghaidh ag obair go
dícheallach sa Phairlimint.  Go
deimhin, tugadh aitheantas mór di i
measc shliocht na nGael in Maine le
gairid nuair a roghnaíodh í le gradam
bliantúil Ionad Oidhreachta na hÉire-
ann in Maine a bhronnadh ar an
Seanadóir George Mitchell. 

Géineolaíocht 
mhuintir
Ghaeltacht
Chonamara á
scrúdú in Maine
Tá lucht stiúrtha Ionad Oidhreachta
na hÉireann in Portland in Maine ag
dul go bun an údair maidir le ceangal
na Gaeltachta leis an gceantar sin.  Tá
staidéar géineolaíochta faoi lán seoil
acu le scaitheamh.  Tá cuntas chomh
hiomlán agus is féidir le cur i dtoll a
chéile faoi mhuintir Ghaeltacht
Chonamara a d’fhág lorg a gcos in
Maine le cuid mhaith de chúpla céad

bliain anuas.  Ní hé amháin sin ach
táthar ag leathnú an chuntais siar go
Conamara.  Is í Maureen Coyne-Nor-
ris an ceann feadhna ar an obair.
Táthar ag tógáil samplaí DNA ó riar
maith daoine freisin le cuidiú leis an
saothar.  Beidh lucht an Ionaid in
Maine ag roinnt a gcuid eolais le hIon-
ad Cuimhneacháin na nImirceach i
gCarna nuair a bheidh an tionscnamh
sin faoi lán seoil. 

Óstán an 
Mhadra Bháin
Ní saol é ach aimsir ag na gadhair
agus na madraí i Meiricea.  Tá óstán
nua oscailte in Newton in Massachu-
setts – do mhadraí!  Tá chuile chineál
teolaíochta san óstán seo agus seom-
raí ann do 139 gadhar.  Is iondúil gur
daoine atá ag taisteal a chuireann na
madraí chuig an óstán seo. Cos-
naíonn oíche san óstán $50 ach má tá
tú ag iarraidh seirbhísí eile, ar nós an
“Presidential Suite”, don mhadra,
cosnóidh sé $75.  Beidh leaba ar
chaighdeán an-ard ag an madra sa
seomra seo chomh maith le teilifís
agus áiseanna eile.   Ach ní tada é sin i
gcomórtas leis an “Palace Suite”.  Íoc-
faidh tú $100 ar an seomra seo agus tá
duine a dhéanfaidh píosa comhrá leis
an madra ar cheann de na seirbhísí
atá ar fáil ansin.  Ná ceapadh duine ar
bith gur scéal fánach éicint é seo.  Ma
tá a leithéid de dhuine amhrasach ag
léamh, féadfaidh sé/sí a dhul chuig
www.poochhotel.com agus má tá
meas aige ar a mhadra, cuirfidh sé
seomra in áirithe dó.     

An tSeanadóir Margaret Craven 

Dev ag Ochtó

Donncha Ó hÉallaithe

Agus ceithre scór bliain slánaithe
aige, leathchéad bliain ó shin chuir
an nuachtán INNIU agallamh eisi-
ach ar Éamonn De Valera, a bhí ina
Uachtarán ar Éirinn ag an am.
Cuireadh roinnt ceisteanna
spéisiúla air faoin saol fada
polaitiúil, a thosaigh dó nuair a
léigh sé alt le hEoin Mac Néill in An
Claidheamh Soluis, a spreag é le dul
isteach sna hÓglaigh nuair a
bunaíodh an eagraíocht mí na
Samhna 1913. 

Sara bhféadfadh De Valera a
shuíochán Dála a thógáil i 1927, bhí
sé leagtha síos go gcaithfeadh sé
móid dílseachta do Rí Shasana a
thógáil. Is ar an mbonn go rachaidís
isteach sa Dáil, dá dtoghfaí iad, a
d’éirigh le Fianna Fáil an páirtí a bhí

fágtha acu, Sinn Féin, a scrios sa
toghchán a tionóladh i lár na bliana
1927. Thóg Fianna Fáil, faoi De
Valera, 44 suíochán Dála gan ach 5
cinn ag Sinn Féin. 

Thug De Valera a leagan féin den
bhealach ar éirigh leis teacht tim-
peall ar an móid chéanna a ghla-
cadh, móid ar troideadh Cogadh
Cathartha gránna faoi roinnt beag
blianta níos túisce. 

Seo mar a scríobh Joe Lee, staraí,
faoin lúbaireacht intinne a chleacht
De Valera an lá sin, ina leabhar ‘Ire-
land 1912-1985’:

‘He devised a ceremony for duly
reassuring his conscience that
inscribing his name in the book con-
taining the oath, which the clerk of
the Dáil kept in his office, while plac-
ing the bible in the furthest corner of
the room face downwards, and cov-
ering the words of the oath, did not
indeed amount to taking the oath.’

Cúig bliana níos deireanaí bhí De
Valera ina Thaoiseach. Deich
mbliana níos deireanaí bhí Bun-
reacht nua ag an stát, gan aon
tagairt ann do Ríogacht Shasana. 

INNIU, 26 Deireadh Fómhair, 1962

An rogha ba
dheacra dó –
dul sa Dáil

[…] 
A Mhóid do Rí Shasana
Cé acu de na céimeanna móra a

thóg sé ina shaol poiblí ar dheacra a
intinn a shocrú faoi? Ba é dul sa Dáil é.
“I 1925 bhí a fhios againn nach
mbeadh na daoine sásta teachtaí a
thoghadh nach rachadh isteach sa
Dáil. Chaithfí an polasaí a athrú. Toisc
nach raibh formhór Comhdhála
Shinn Féin toilteanach é sin a
dhéanamh d’fhágamar Sinn Féin
agus bhunaíomar Fianna Fáil agus
intinn againn dul sa Dáil dá mbeadh
an mhóid ar leataobh.” 

Chuir sé ina luí go láidir orainn
nach dtug sé móid dílseachta do Rí
Shasana riamh agus thug
mionchuntas ar an gcaoi ar ghlac sé

féin agus teachtaí eile Fhianna Fáil a
suíocháin gan é sin a dhéanamh. Ó
1926 bhí sé ina uachtarán ar pháirtí
nuabhunaithe Fhianna Fáil nach
raibh formhór a dteachtaí toilteanach

a gcuid suíochán a ghlacadh sa Dáil
toisc an mhóid dílseachta a bheith
riachtanach. Ansin i 1927 tugadh
isteach acht a chuirfeadh iachall ar
iarrthóirí a dhearbhú faoi mhóid go
nglacfadh siad a suíocháin agus go
dtabharfadh siad an mhóid dá dtogh-
faí iad. …

I bParlaimint na Sasana b’éigean an
mhóid a thabhairt go poiblí i láthair
na Parlaiminte. Ach níor mar sin i
nDáil Éireann – cibé rud a rinneadh ba
i seomra príobháideach ar leith a rin-
neadh é. …

“Shiúil mé isteach sa tseomra ina
raibh cléireach na Dála, Colm Ó
Murchú. Bhí Séamus Ó Riain agus
Proinnsias Mac Aogáin in éineacht
liom. Thug mé le fios go raibh mé ann
leis an rolla a shíniú ach nach raibh
mé chun an mhóid a thabhairt. ‘Níl
suim ar bith agam ansin – sé a theast-
aíonn uaim d’ainm sa leabhar seo,’
ars’ an cléireach. Bhí an leabhar ann
agus an tiomna ar a bharr. Thóg mé
an tiomna agus chuir mé uaim é ar
tholg a bhí ar an taobh thall den
tseomra… . Tháinig mé ar ais agus
shínigh mé an leabhar”. 

Tá sé éasca a bheith soiniciúil, ach
seo chugainn an tOireachtas!  

TÁ sé éasca a bheith soiniciúil faoi
chúrsaí na tíre faoi láthair.  Cé a chrei-
dfimid? An féidir linn aon mhuinín a
bheith againn as rialtas atá ag brú tríd
an Oireachtas Bille um Dhócmhain-
neacht Phearsanta a fhágfaidh gur
féidir go maithfear a bhfiacha do
dhaoine a bhfuil fiacha suas go €3m
acu?   

Is mór an méid é trí mhilliún euro
nuair a thugann tú chun cuimhne
nach mó ná €500,000 an morgáiste is
mó d’fhormhór na ndaoine.   

Cé air a bhfuil an Bille seo dírithe
mar sin?  An féidir gurb iad na maithe
móra, na forbróirí, atá chun an leas is
mó a bhaint as an gcarthanacht seo ó
cháiníocóirí na tíre?   

Sinne a íocfaidh an bille as an mBille
seo, mar nuair a mhaithfear na fiacha
do na feichiúnaithe beidh ar na bainc
an t-airgead nach ndéanfar a aisíoc leo

a fháil ó áit éigin chun a gcreidiúnaithe
a íoc.  

Agus is ónár bpócaí a thiocfaidh an
t-airgead seo. 

Caithfidh go rabhmar faoi mhearb-
hall taca an toghcháin anuraidh.  Nár
thogh vótóirí na tíre seo, le móramh
ollmhór, na páirtithe nach raibh i bpó-
caí na bhforbróirí ón ré úd ina mbíodh
rialú na tíre á dhéanamh ó phuball i
mBaile Bhriota le linn Rásaí na Gail-
limhe?   Nár toghadh páirtithe nach
raibh ‘Fianna Fáil’ mar smál ar a bpós-
taeirí toghcháin? 

Ait an scéal má tharla sé sin, agus in
ainneoin a bheith ag amharc siar trí
cheo na staire, creidim gur mar sin a
tharla.  Pé dreamanna a thoghamar i
mí Feabhra 2011, is é spiorad Fhianna
Fáil atá ag treorú na reachtaíochta seo
agus is cosúil anois nach bhfuil aon
difir idir an dream a thoghamar agus
an dream a ruaigeamar ón rialtas. 

Bhí an claonadh ag Fianna Fáil
freisin cinntí tromchúiseacha maidir
leis an nGaeltacht agus leis an
nGaeilge a chur ar an méar fhada.  Bhí
nós acu freisin rudaí a dhéanamh ar
chúl téamaí  agus i bhfolach.  Focal sa
chluas agus nod don eolach, tá a fhios
agat féin.

Ba bheag nár lig siad i ndearmad in
2007 comhaltaí nua a ainmniú ar
Bhord Fhoras na Gaeilge agus gach
seans go mbeadh an Bord a bhí ann fós

ann ach go raibh mo leithéidse ag cur
glaonna ar an rialtas agus ar an
gComhrúnaíocht Thuaidh/Theas lena
fháil amach cad a tharlódh.

Agus mé ag scríobh an ailt seo Dé
Domhnaigh, níl aon cheapachán
déanta ag an Aire Mac Fhionnlaoich
do bhord an Údaráis.   Tá sé ráite go
mbeidh cruinniú ag Bord an Údaráis
ag Oireachtas Leitir Ceanainn.   Má
dhéanan sé ceapachán anois, ní bhei-
dh sé ag fágáil morán ama dóibhsean a
cheapfaidh sé a gcuid socruithe lóistín
a dhéanamh - agus tá a fhios againn go
léir cé chomh deacair is atá sé leaba
agus bricfeasta a fháil i Leitir Ceanainn
um an dtaca seo!

Na comhaltaí a cheapfaidh an tAire
ar Bhord an Údaráis, níl a fhios agam
an mó duine acu a thiocfaidh as an trí
scór éigin duine a chuir iarratas isteach
ar na poist a fógraíodh le linn an
tsamhraidh.   Tá sé ráite ag an Aire
nach raibh i gceist leis an scéim sin ach
go raibh sé ag lorg léirithe suime agus
nach ionann é sin agus iarratas poist.  

Níl aon ghá ann ach an oiread, is
cosúil, na daoine sin a ghearrliostáil ná
a chur faoi agallamh mar, arís, ní
próiseas ceapacháin atá i gceist mar a
bheadh le boird eile stáit.   Déanfaidh
an tAire a mhachnamh ar an gceist,
féachfaidh sé go doimhin ina chroí
agus ceapfaidh sé na daoine a cheap-
faidh sé, beag beann, is cosúil, ar na

scórtha iarratas a fuair sé ó dhaoine
macánta a léirigh suim san obair tháb-
hachtach atá le déanamh ag Bord
Údarás na Gaeltachta.  

Tá an chuma ar an scéal anois nach
gceapfaidh an tAire daoine nach dta-
gann ó abhantrach pholaitiúil Fhine
Gael agus an Lucht Oibre  agus gur
ceap magaidh - ar chostas an stáit – ab
ea an próiseas poiblí a bhí ar bun le
linn an tsamhraidh. 

Nuair a dhéanfaidh an tAire Mac
Fhionnlaoich a fhógra, tá súil agam
go bhfreagróidh sé an cheist shimplí
seo.  An mó duine atá ceaptha aige ón
dream a chuir an dua orthu féin ‘suim
a leiriú’ sna poist seo trí pháirt a ghla-
cadh sa phróiseas foirmiúil?  Agus an
mó duine atá ceaptha aige nach raibh
sé de shuim acu foirm iarratais a líon-
adh chun páirt a ghlacadh sa
phróiseas? 

Agus, an cheist dheireanach, más
amhlaidh gur cheap sé daoine nár
léirigh suim sa phróiseas go foirmiúil,
mar a léirigh trí scór eile, cén fáth go
gceapann sé go bhfuil a gceapacháin
siúd ar leas na Gaeltachta? 

Is ea, tá sé éasca a bheith soiniciúil
faoi chúrsaí na tíre i láthair na huaire.
Ach seo tráth an Oireachtais, agus is
féidir linn, ar feadh cúpla lá ar aon
nós, an tsoiniciúlacht a chur ar
leataobh chun blaiseadh ó thobar beo
ár gcultúir.   An tOireachtas abú!  

Focail le 
Gaoth
Le 
Concubhar 
Ó Liatháin

Eamonn de Valera sa bhliain 1958.

An tAire Stáit don Ghaeltacht,
Dinny McGinley, ag cruinniú le Gael
Linn Dé Sathairn i dTeach Jack,
Gaoth Dobhair [PIC : RÉAMONN Ó CIARÁIN

Eoghan Ó Néill 

George Bush.  Dhá fhocal a
chuimhníonn dom cad
chuige ar mhaith liom go
mbeadh téarma eile ag
Barack Obama.  Níl in

Mitt Romney ach George Bush Bog. 
Nó George Bush Crua. 
Níl a fhios againn go fóill.
Ar lámh amháin tá Mitt ag iarraidh

ar phobal Mheiriceá a chreidiúint gur
Bush Bog é agus nach fíor leathchuid
de na rudaí a mhaígh sé ina shaol
polaitiúil go dtí le déanaí. Ar an lámh
eile tá seans ann gur fíor na rudaí a
mhaígh agus a chreid Mitt go dtí le
déanaí agus gur Bush Crua é. Pioc do
rogha ceann. 

4 bliana ó shin vótáil bunús na
Meiriceánach do Obama cionn is go
raibh siad ag iarraidh ráiteas a
dhéanamh faoi dhaonlathas
Mheiriceá agus fear dubh a bheith san
Oifig Ubhchruthach. 

Ach vótáil siad do Obama fosta

cionn is gur gheall sé athrú agus
dóchas dóibh i ndiaidh do Bush iad a
thabhairt go bruach na haille. 

Bush a thug Meiriceá isteach sa
Chúlú Mhór, Cúlú Mór a bheadh ina
Spealadh Mór Uimhir 2 ach amháin an
Mórbheartas Spreagthach, an oll-
infheistíocht sna mórchomhlachtaí
cairr, srianta nua ar na bancanna, agus
beartais eile a thionscnaigh Obama. 

Maidir le gnóthaí eachtracha, ní
hionann agus Bush, níor fhág Obama
polasaí eachtrach i lámha kabal de
neo-cons. Agus níl Obama i bpóca Ios-
rael. Thacaigh sé le ceart Iosrael a
bheith ann ach ní gárthóir molta do
Netenyahu é. 

Rinne an tUachtarán Obama iar-
racht labhairt leis an domhan Mosla-
mach. D’fhéach sé le labhairt leis an
Iaráin, leis an Choiré Thuaidh agus
leis an Sín. Thug sé iarracht teacht ar
chomhréiteach le Vladimir Putin. 

Is beag de thoradh feiceálach atá ar
an obair sin ar fad go dtí seo, ach mar
is eol dúinn sna Sé Chontae tógann
taidhleoireacht am agus foighde agus
is minic gur gá spriocanna fadtréimh-
seacha a bheith agat seachas sprio-
canna gearrthréimhseacha. 

Ach gach maidin, i ndiaidh dó na
páistí a chur chun na scoile, tosaíonn
an tUachtarán Obama ar an lá oibre ag

roghnú targaidí do na heitleáin gan
phiolóta a théann ag sleachtú leo ón
tSomáil go dtí an Phacastáin go
hÉimin. Tá an polasaí feallmharaithe
seo ina chuid lárnach de pholasaí
Mheiriceá anois, polasaí atá idir
mhídhleathach agus mhímhorálta,
dar liomsa. 

Cosúil le go leor dá dhea-rúin is dá
dhea-mhianta, d’imigh meas Obama
ar an dlí idirnáisiúnta a luaithe is a
bhain sé an Teach Bán amach. 

‘Barackadh an lae ghil’ an ceanntei-
deal a bhí ag Nuacht24 an t-am a
toghadh Obama. Ní rithfeadh sé leat a
mhacasamhail a úsáid inniu. 

Tá Barack Obama na saolta seo mar
a bhí sé nuair a dúirt cailínchara leis,
‘Is grá liom thú.’ 

D’fhreagair Obama, ‘Go raibh maith
agat.’

Níl aon phaisean ann. Agus níl aon
phaisean ag bunús againn do Obama. 

Gheall sé bunathrú. Níor tharla sé.
Tig roinnt de na teipeanna a mhíniú

gan amhras, nó bhí, agus tá, bloc
neamhbhriste de Phoblachtaigh sa

Chomhdháil a dhiúltaíonn oibriú leis. 
Agus tá bloc dobhriste de

Mheiriceánaigh nach nglacann leis
mar ní ghlacann siad le hUachtarán
dubh.  

Creideann na daoine seo go bhfuil
Obama neamh-Mheiriceánach. 

Cad é mar a thig le Obama nó leis an
ghnáth-Dhaonlathach comhréiteach
a dhéanamh leis na daoine sin? Nó leis
an Tea Party? 

Cad é mar a dhéanfadh siad
comhréiteach leis an dream a deir
nach Meiriceánach é Obama ar chor ar
bith? Go bhfuil a theastas bréithe
bréagach? Dream a fhaigheann a
ndearcadh ar an saol seo ó Fox News
agus ó stáisiúin raidió a shíleann gur
seo 1962 seachas 2012. 

Daoine a aontaíonn leis na craoltóirí
sin a chreideann gur cheart do
dhaoine dubha, do dhaoine aeracha,
do mhná agus do dhaoine eile den
phobal fanacht ag cúl an bhus agus
gan cur isteach ar na paisinéirí atá
chun tosaigh.

Tá cath i Meiriceá idir iad sin ar

mhaith leo dul siar agus iad sin ar
mhaith leo fanacht in 2012 idir dhá
cheann na meá. Agus dar liom gur mó
atá Obama i dtreo lucht 2012 ná lucht
1962. 

Ach sa deireadh níl díograis agamsa
do cheachtar den bheirt iarrthóirí. 

Déanfaidh pobal Mheiriceá a rogha
agus in ainneoin an bhliústair ar fad,
cibé duine a bheidh ar an chéad
Uachtarán eile, beidh sé chomh
measartha agus chomh srianta is a bhí
Obama. 

Nó sa deireadh tá toghchán
Mheiriceá mar a bheadh turas iarn-
róid ann. 

Daoine ar an ardán ar clé, daoine ar
an ardán ar dheis. Iad ar mhalairt
tuairime faoi go leor rudaí. Ach nuair
a théann siad ar bord tuigeann siad
nach bhfuil an traein ag dul a imeacht
ón traic atá os a gcomhair amach. 

Níl de rogha acu ach fanacht agus
ligean don tiománaí iad a thabhairt go
ceann scríbe nó imeacht ón traein.
Críochnaíonn bunús acu suas sa lár.
Sásta, ina n-ainneoin féin. 

Bhris mé m’fhocal – Scríobh mé chuig an    

Conall Ó Móráin 

Bhris mé m’fhocal.  Ba thrua
liom é ach bhí orm é a
dhéanamh. Tá mé anois i
measc na ndreamanna a
sheachain mé leis na

blianta fada – na ‘crank Gaeilgeoirs’.  
Gheall mé nach scríobhfainn litir

riamh faoi chúrsaí a bhaineann leis an
Gaeilge chuig an Irish Times ná aon
nuachtán eile mar go bhfuil dóthain

daoine eile ann go bhfuil rófhonn
orthu peann a chur le páipéar
rómhinic faoi chúrsaí na Gaeilge. Ach
bhí orm é a dhéanamh.

Bhí nuachtán ag Naitsithe na Gear-
máine ar ar tugadh an Völkischer
Beobachter. D’úsáid Hitler agus a
chairde an t-iriseán seo chun na bréa-
ga ba mhó a insint fúthu siúd nár
thaitin leo: na Giúdaigh, na homaigh-
néasaigh, lucht siúil… de ghnáth aon
duine nach raibh bán agus folt fionn ar
a gcloigeann. Ach ní raibh san
Beobachter ach uirlis bholscaireachta
dos na Naitsithe agus dá bharr, ní raibh
orthu brath ar aon fhírinne. 

Agus ní dócha go mbíodh sé de dhá-
naíocht ag daoine scríobh ag clamhsán
leis an eagarthóir faoin ábhar sa

pháipéar mar gur dócha gur ar an
chéad traein eile go Auschwitz a
bheadh siad. 

Nuachtán ‘Éire oifigiúil’ atá san Irish
Times go bhfuil struchtúr comharchu-
mainn mar shamhail ghnó aige. Tá áit
thábhachtach, speisialta ag an Times i
saol na tíre agus is as, is léir, a
fhaigheann rialtóirí agus státseirb-
hísigh shinsearacha an chuid is mó dá
gcuid tuairimí ar conas is fearr an tír a
riaradh. 

De ghnáth bhíodh an nuachtán
údarásach agus na hiriseoirí a bhíonn
ag scríobh dó an-chinnte gan botúin a
dhéanamh. Is san Irish Times is mó
seans a léifeá an ‘scéal oifigiúil’ ar
céard a bhí ag tarlú sa tír agus cad atá
le tarlú sa todhchaí. 

Dá bharr, tá na fíricí a scríobhtar sa
nuachtán an-tábhachtach agus ba
chóir go mbeadh siad i gcónaí cruinn
más orthu a d’fhéadfadh an chéad
pholasaí rialtais nua eile a bheith
bunaithe.

Seachtain ó shin lig eagarthóir
oideachais an Irish Times, Seán Flynn,
d’alt le húdar anaithnid, dul i gcló sa
cholún ar a dtugtar TBH. Úsáidtear an
colún seo chun seans a thabhairt do
mhúinteoirí agus do dhaltaí tabhairt
faoi cheisteanna go mb’fhéidir go
mbeadh eagla ar dhaoine tabhairt
fúthu mar go mbainfí díoltas astu dá
mbeadh ainm an údair ar fáil. 

Cé nach maith liom ailt gan údair
tuigim an teoiric. Ach sa chás seo is alt
gan ainm agus gan chiall a bhí ann –

ionsaí randamach gránna ar
Ghaelscoileanna agus orthu siúd a
roghnaíonn a gcuid páistí a chur ar
Ghaelscoil.

Líon an t-údar buicéad lán le nimh
(níl a fhios agam cén fáth go gceapaim
gur bean a bhí mar údar ach trí sheans
chaith mé dinnéar le hiarchomhair-
leoir d’Fhianna Fáil ó Dhún
Laoghaire/Ráth an Dúin coicís ó shin
go raibh an t-aigéad domlais céanna ag
doirteadh as a béal – bhí na pointí
ceannann céanna aici agus bhí sé ina
raic eadrainn), gach rud frith-Ghaeilge
a bhí i mbuicéad a cloiginn agus chaith
sí isteach san alt é. 

Anois tá cead ag duine pé rud is
rogha leo a rá nó a scríobh ach nuair
gur san Irish Times atá sé á chur i gcló

DABAM –
Duine ar
bith ach
Mitt

Mitt Romney i mbun feachtais

   ‘Irish Times’ mar gheall ar an Ghaeilge 

Sandy, slánaitheoir Obama?
Páidí Ó Lionáird 

Tá na díospóireachtaí feic-
the agam – an ceithre cinn
acu. Trí cinn idir
Uachtarán Obama agus an
Feisire Romney agus an

ceann eile idir an Leas-Uachtarán
Biden agus an Feisire Ryan. Níl an
téagar céanna le díospóireachtaí
Mheiriceá agus a bhíonn lenár lea-
ganacha féin anseo.

Bíonn gach réimse ceisteanna,
gach ábhar agus na limistéir a gcaith-
fidh na cathaoirligh cloí leo aon-
taithe roimh ré. Is ar éigean a bhíonn
aon spleodar iontu, aon floscadh nó
focal gan choinne. Bíonn siad leadrá-
nach, intuartha.

Ag cuimhneamh siar ar 2008, bhí
Barack Obama ar an lóchrann solais
ba ghile ar thalamh na cruinne. Bhí
dóchas fud fad an domhain den
chéad uair le fada go dtiocfadh feab-
has éigin fiúntach ar chúrsaí geillea-
gair, ar chúrsaí síochána agus ar
dhearfacht mheon na ndaoine ar an
dá thaobh den aigéan. 

Is ar éigean áfach, atá an méid a
gealladh san am sin bainte amach.
Níl, ná a scáth.  Ní féidir an milleán ar
fad a chur ar Obama féin. Dhá bhliain
isteach ina théarma, chaill sé smacht
iomlán ar an tigh nuair a fuair na
Poblachtánaigh ceannas, le 242
feisire as an iomlán, 435. 

Agus sin í an fhadhb an t-am seo
freisin. Ba bhreá le móramh de
mhuintir na Stát seans eile a thab-
hairt do Obama dul i ngleic leis an
ngeilleagar, an chothromaíocht
shóisialta a gheall sé a bhaint amach,
féinmheas Mheiriceá a thabhairt ar
ais dó agus deis a thabhairt an smig a
ardú i measc phobail mhóra an
domhain an athuair.

Táim ag tuar, áfach, nach
mbuafaidh sé an toghchán an
tseachtain seo chugainn. Buafaidh
Romney agus Ryan agus athróidh an
domhan chun donais dá bharr.

Mar sin, cad a tharlódh dá mbeadh
an ceart agam agus dá mba le Rom-
ney an lá? Cad a bheadh de chéad
ráithe in oifig faoi uachtarántacht
Mitt Romney? Rud amháin a chona-
ic muid le ceannas George W. Bush
ná gur chruthaigh an fonn troda a
bhí air fostaíocht sna monarchana
armlóin. 

Chífeadh muid arís é. 
Le linn na ndíospóireachtaí, bhí sé

soiléir go raibh a chuid ullmhúcháin
déanta ag Romney agus ag a fhoire-
ann: ní hamháin gur réitigh siad
faoina gcoinne ach chuir siad an
beart is mó gadaíochta i gcuimhne
pholaitíochta Mheiriceá i gcrích
freisin. 

Scéal amháin é barra thuisle a
bhaint as do chéile comhraic agus
aontú leis ar phointe nó dhó – is scéal
eile ar fad é a chuid polasaithe a
ghoid agus talamh slán a dhéanamh
de gur leat féin iad ón gcéad lá riamh.
Sin é a dhein Romney go paiteanta
agus cé gur bhain Obama an tríú
díospóireacht, bhí an dochar déanta.

Rás rite. I measc na gcorr-ábhar nach
bhfuair Obama ceannas ar Romney
orthu san idirghabháil sin, bhí scéal
tacaíochta Iosrael agus cairdeas na
nGiúdach ann. Chuir Romney i
gcúinne é agus choinnigh ar na téada
é leis an gceist amháin sin – “na
cairde sa Mheánoirthear!”

Agus is é an cairdeas sin le hIosrael
an charraig ar ar fágadh long ghonta
Obama. 

Má bhuann Romney, ní fada go
bhfeicfimid ruathar ionsaitheach
eile ó scairdeitleáin troda Iosrael ag
díriú ar spriocanna “naimhdeacha”
eile – d’éirigh leo an tSúdáin a

shroichint an tseachtain seo caite
agus bheinnse den tuairim gur
malairt treo a rachaidh siad an chéad
lá eile – soir os cionn na hIaráice go
scaoilfidh siad a lastas marfach os
cionn na hIaráine.

Tuigfear go beo ina dhiaidh sin cén
neart atá ag tíortha Moslamacha an
Mheánoirthir agus na hAfraice.

Feictear dom nach mbeidh aon
taidhleoireacht ar bun ach go mbei-
dh na diúracáin nochta agus dírithe
ar spriocanna éagsúla na
gcomhghuaillíochta a thug faoi
chogadh in aghaidh al Qaeda – Tel
Aviv, Páras, Londain agus gach aon
phríomhchathair eile de na tíortha
sin a thacaigh le hiarrachtaí SAM. 

Ó, agus tá diúracáin núicléacha ag
cuid acu!

Agus cá bhfágfaidh sé sin an Rúis
agus an tSín? Cé leo a thacóidh siad-
san? An seasfaidh siad siar ón
gcoimhlint, gualainn ar ghualainn le
Meiriceá nó an dtacóidh siad le
Ahmadinejad agus an Ayatollah?

Tá an pictiúr seo fíordhiúltach
agus creathach fiú i gcomhthéacs an
toghcháin atá le tarlú siar uainn an
tseachtain seo chugainn agus tá súil
agam nach bhfuil ann ach drochbhri-
onglóid. Lena n-ionsaí ar an tSúdáin
áfach, tá Iosrael á bhrú féin i dtreo
aighnis agus cogaidh lena
chomharsana Moslamacha –agus tá
siad flúirseach. 

Má láimhseálann Barack Obama
an feachtas tarrthála agus téarnaimh
go maith i ndiaidh do stoirm Sandy a
cuid a chaitheamh le cósta thoir na
Stát Aontaithe, b’fhéidir, ar éigean,
ach b’fhéidir go n-éireoidh leis a
dhara téarma a chaitheamh sa Teach
Bán. 

Muna n-éireoidh leis, áfach, bígí
ag ullmhú don chogadh a d’fhéad-
fadh deireadh an domhain a thab-
hairt i bhfad níos gaire dúinn. 

Mar sin, ní mór do Mheiriceánaigh
anáil fhada, dhoimhin a ghlacadh
sara gcaithfidh siad vóta le Romney
mar má bhuann seisean, d’fhéad-
fadh an bhrionglóid seo a bheith fíor. 

ba chóir go mbeadh na fíricí fíor agus
nach mbeadh tuairimíocht an scríbh-
neora ciníoch. Is ea, ciníoch. 

Mar an focal a d’úsáid an duine
anaithnid seo ná gur cinedheighilt atá
sa Ghaelscolaíocht, go roghnaíonn
daoine an Ghaelscolaíocht chun
‘daoine eile’ (eachtranaigh is dóigh
liom a bhí i gceist) a choimeád amach
óna bpáistí. B’shin é. 

Chuir sé sin olc glan amach orm
agus bhris mé m’fhocal. Tá mé anois i
measc na cranks oifigiúla agus litir
faighte ag an Irish Times uaim ag
gearán faoin nimh a scaoil siad amach
ar a gcuid leathnach.

Ní raibh sí (?) sásta nach raibh
Gaeilge ag tuistí na bpáistí a théann ar
Ghaelscoileanna agus gurb é an gearán

a chloiseann sí de shíor ná nach bhfuil
na tuismitheoirí céanna in ann cabhrú
lena gcuid páistí lena n-obair bhaile. 

Agus seo mise ag smaoineamh gur
iontach an leithscéal é, agus gné
uathúil dhíolacháin nua don
Ghaelscolaíocht, ‘nach mbeadh tú in
ann cabhrú leis an obair bhaile’ go mór
mhór tar éis duit lá fada tuirsiúil oibre
a chaitheamh! Chun a bheith dáiríre
faoi is raiméis a bhí á scríobh ag an
údar.  

Ní raibh aon cheist san alt faoi conas
a d’fhéadfadh daoine nach bhfuil
Béarla acu go líofa cabhrú lena bpáistí.
Arís is í an Ghaeilge, an Ghaeilge agus
an Ghaeilge a bhí ag cur isteach ar an
údar.

Ní raibh oiread agus focal le scríobh

aici faoin mhian atá ag an oiread sin
tuismitheoirí – na mílte duine - a gcuid
páistí a chur ar Ghaelscoil ach nach
féidir leo mar nach bhfuil an rialtas ná
an Roinn Oideachais sásta ná ábalta na
scoileanna leis an chóras múinte atá á
lorg acu – rud atá bunreachtúil – a chur
ar fáil. 

Seo fíor-‘chinedheighilt’ nach raibh
ag cur isteach ar an údar, is léir.  

Agus an chéad ghearán eile a bhí aici
ná gur do dhaltaí as bunscoileanna
lán-Ghaeilge a thugtar tús áite le dul
isteach i nGaelcholáistí. Arís thais-
peáin sí an easpa tuisceana atá aici,
agus an bhómántacht inmheánach ina
hargóint, mar nár thuig sí go bhfuil
easpa áiteanna i nGaelcholáistí dóibh
siúd atá tar éis freastal ar bhun-

scoileanna Gaeilge. 
Thug mé cuireadh don údar cabhrú

linn an mhí-chóir seo a cheartú agus
oibriú linn ionas go mbeadh seans ag
gach duine sa tír, go mbeadh an mhian
iontu, a gcuid páistí a chur ar
Ghaelscoil.

Dá dtarlódh a leithéid ní bheadh aon
chinedheighilt ann, bheadh Gaeilge
líofa ag páistí na tíre, ach ní bheadh
aon rud ag an údar le gearán a
dhéanamh faoi agus b’fhéidir go
mbeadh uirthi breathnú isteach ina
croí féin, agus b’fhéidir labhairt fiú le
síocanailísí, chun a fháil amach go
díreach céard a tharla don údar ina
hóige chun a thuiscint cén fáth gur ar
an nGaeilge an locht faoina cuid fad-
hbanna pearsanta. 

Cé nach maith liom ailt
gan údair tuigim an teoir-
ic. Ach sa chás seo is alt
gan ainm agus gan chiall a
bhí ann – ionsaí ran-
damach gránna ar
Ghaelscoileanna agus
orthu siúd a roghnaíonn a
gcuid páistí a chur ar
Ghaelscoil.

Spéirling Sandy - an gcuideoidh sé le Barack Obama? 



An dá thaobh den scéal de
dhíth

A dhuine chóir,
Is ar éigean gur léigh mé riamh tuairimí comh

hamaideach, claon, raiméiseach faoin gcoimh-
lint idir Iosrael agus na Palaistínigh [Tír Naofa,
Tír gan Síocháin, Gaelscéal 17ú] ó dhuine darb
ainm Paddy Monaghan.

Táim ag ceapadh nach mór dhuit anois, in
ainm na fírinne, léirmheas ionraic, ag léiriú an dá
thaobh den scéal, a fhoilsiú gan mhoill/

Le gach dea-ghuí
Bhéra Ní Aodha, Co. na hIarmhí  

[Bhí an taobh eile den scéal i gcló coicís
roimhe sin, Eag.]

Ceist na ranganna Gaeilge 
A Eagarthoir,
Is breá an scéal e gur thuill ceist  ranganna

Gaeilge, no a n-easpa siúd sa nGaeltacht  a bhei-
th ardaithe go leibhéal an Eagarfhocail in eagrán
na seachtaine seo do Ghaelscéal. Fáiltím roimhe
seo go deimhin.

Tá aithne agam fhéin ar dhaoine, eachtran-
naigh, imirceánaigí agus dídeanaithe/teifigh ina
measc a bhfuil an-suim acu teanga na Gaeilge a
fhoghlaim agus tús a chur le próiseas inchultur-
achas agus cuimsiú sosialta, politiúil agus cul-
turtha. Arnó tá daoine freisin thimpeall san áit a
rugadh anseo in Eirinn, taobh amuigh den
Ghaeltacht a bhfuil an fhís cheanna seo acu,
agus gur be mian a gcroi an Ghaeilge a fhogh-
laim. Tá na fadhbanna ceanna cloiste agam fhéin
agus atá luaite agat faoi chostas agus rl a
chrithaíonn deacrachtaí do fhoghlaimeóirí, nó
fiú nach bhfuil a leithide le fáil anseo i nGaeltach
Chonamara. Nuair a luaigheann tú; "Is é sin le rá
go bhfuil iompar teanga na ndaoine nua seo ag
cur brú ar an nGaeltacht mar phobal Gaeltachta",
cuireann sé as dhom. Tá mé cheapadh nach
bhfuil sé faireáilte an mhileán a chur ar "na
daoine nua" seo atá taghtaí isteach san

nGaeltacht, bíodh sé sin mar thuiscint ag
Gaelscéal nó ag an Staidéar Teangaeolaíoch. Tá
mé cheapadh nach shin é atá í gceist ach tagann
sé trasna mar sin.

San gCrann Taca in Indreabhán. tá grúpa
daoine deonacha ag deanamh a ndichill athrú a
chur ar an scéal brónach, tromchúiseadh seo a
d'árdaigh Gaelscéal. Mar shampla, tá rang
amháin a bhfuil triúr as seisear gur as tíortha
taobh amuigh do Éirinn iad. Táifear ag deanamh
na h-oibre seo go deonach mar go gcreideann
muid an tábhacht agus an phráinneacht atá ag
baint leis an saothar áirid seo. 

Déanaim comhghairdeas libh as ucht a cheist
thráthúil seo a ardú, agus níl anseo ach gnéith
beag bídeach amháin den cheist. Guim rath ar a
gcuid oibre.

Le Meas Mór,
Gearóid Willie Ó Fátharta

A Eagarthóir, a Chara,
Tagraím don eagarfhocal i nGaelscéal na

seachtaine 24 Deireadh Fómhair ’12 faoi rangan-
na Gaeilge sa Ghaeltacht.

Cuireann sé ionadh orm an t-aineolas atá
léirithe ann maidir leis an soláthar ranganna
Gaeilge sa Ghaeltacht agus go mbeadh eagarfho-
cal mar seo curtha i gcló gan eolas cruinn
ullmhuithe roimh ré.

Is mian liom féin tagairt a dhéanamh do ran-
ganna Gaeilge atá á eagrú ag Conradh na Gaeilge
i Maigh Cuilinn. Ní hamháin go bhfuil soláthar
ranganna ar fáil ach tá siad á chur ar fáil i
bhfoirgneamh a thóg an pobal féin, ar bhun
deonach, gan phingin maoiniú ón stát. Tá sraith
ranganna Gaeilge ar fáil anseo go leanúnach
agus go deimhin tá sraith nua ag tosú an tseach-
tain seo chugainn dírithe ar thuismitheoirí agus
leanaí óga. Ní aontaím ach an oiread leis an
tagairt don Údarás agus do Roinn na Gaeltachta.
Caithfidh freagracht a bheith ar na hinstitiúidí
seo agus mura bhfuil a ndualgais á chomhlíon-
adh acu tá an ceart é seo a léiriú - ach bunaithe ar
fhíricí.  Sa chomhthéacs seo ní mór dom tagairt
a dhéanamh don obair atá déanta  in imeacht na
mblianta ag Peadar Ó Maoláin ó Údarás na

Gaeltachta chun ranganna a eagrú do dhaoine a
bhí á lorg.

Is ait liom freisin go bhfuil Gaelsceal, ar nós
Roinn na Gaeltachta sa Bhille Gaeltachta, ag
caitheamh an fhreagracht ar fad anonn ar an
bpobal agus ní hamháin sin ach ag iarraidh orthu
é seo a dhéanamh saor in aisce. Cé atá chun íoc
as múinteoirí, leictreachas, árachas, ábhar ran-
ganna ‘srl. Mar shampla nach breá an rud é dá
mbeadh Gaelscéal ar fáil saor in aisce gach
seachtain, ach ní dóigh liom go mbeadh mórán
fonn (agus an ceart acu) ar fhoireann an
nuachtáin, na clódóirí agus eile obair in aisce
chun é a chur ar fáil, nó go deimhin íoc as na
costais tháirgthe. Níl aon chóras gan locht agus,
mar atá léirithe san eagarfhocal, is cinnte go
bhfuil bearnaí agus easnaimh ann maidir le
soláthar ranganna Gaeilge sa Ghaeltacht.  Ach ní
mór díospóireacht  mheata a bheith ann faoin
gceist chun teacht ar chóras atá in ann na fad-
hbanna a leigheas, agus is cinnte nach
díospóireacht  mheata a bhí in eagarfhocal na
seachtaine seo caite. 

Beir bua,
Peadar Mac Fhlannchadha

A chara,
Tagraím don alt a bhí i bpáipéar Ghaelscéal ar

an 24 Deireadh Fómhair 2012 dar teideal ‘Ran-
ganna Gaeilge sa Ghaeltacht’.  Is mian linn a
shoiléiriú agus a dheimhniú go bhfuil líon mór
ranganna Gaeilge á gcur ar fáil ag eagrais éagsúla
i nGaeltacht Chonamara má tá aon duine á lorg.
Cuireann Údarás na Gaeltachta tacaíocht
airgeadais ar fáil do na ranganna sin.

Tá ocht n-ionad ag soláthar cúrsaí foghlamtha
teanga i nGaeltacht Chonamara faoi láthair.
Cuirtear ranganna Gaeilge Teastas Eorpach na
Gaeilge ar fáil i gcomhar le hOllscoil Mhaigh
Nuad i gcuideachta le ranganna eile Gaeilge sna
hIonad Seirbhís Teanga seo (ag Comhar
Chaomhán ar Inis Oírr, Muintearas na nOileán i
dTír an Fhia, Pléaráca Teo i Ros Muc, Ionad
Cúram Leanaí Charna, Comharchumann
Sailearna in Indreabhán, an Crann Taca i gCois
Fharraige, an Gaelacadamh sa Spidéal, Achréidh

na Gaillimhe).   
Déanann na heagraíochtaí atá ag riaradh na

gcúrsaí a gcuid bolscaireacht féin. Fógraítear na
ranganna seo ar bhileoga eolais a scaiptear sna
séipéil, ar Raidió na Gaeltachta agus trí fhocail
béil. Tagann fiosrúchán isteach go rialta chuig an
Údarás agus cuirtear liosta ionaid ar fáil (is féidir
iad a fháil ar www.udaras.ie).  Cuireann An
tÚdarás maoiniú shubstaintiúil ar fáil go rialta
chun na ranganna seo a reáchtáil. Chomh maith
le seo tá cúrsaí féin teagaisc á chur ar fáil do
theallaigh faoi leith.  Le chúig bhliana anuas
d’fhreastal  breis agus 900 duine ar ranganna
Gaeilge i nGaeltacht Conamara amháin a bhí á
reáchtáil ag na heagrais áitiúla i gcomhar le
hÚdarás na Gaeltachta.

Chomh maith le ranganna Gaeilge atá á
mhaoiniú ag Údarás na Gaeltachta,  tá Acadamh
na hOllscoile Gaeilge ag cur cúrsaí Gaeilge ar fáil
go rialta agus cuireann Conradh na Gaeilge ran-
ganna Gaeilge ar fáil i Maigh Cuilinn faoi láthair.

Bheadh muid buíoch do Ghaelscéal an litir
seo a fhoilsiú le soiléiriú a dhéanamh ar an
ábhar.

Is mise le meas,
Siubhán Nic Grianna,
Bainisteoir Cumarsáide & Margaíochta
Údarás na Gaeltachta

Ballríocht an Chomhlathais?
A chara,
Is léir nach bhfuil Eoghan Ó Néill (Gaelscéal 24

D.Fómhar) sásta fanacht go mbeidh tromlach an
Tuaiscirt i bhfábhar athaontú na tíre. Níl aon
cosúlacht ar sin anois go mór mór nuair a fhe-
iceann tú staid na Poblachta. B’fhéidir go
gcabhraíodh ballríocht an Chomhlathais arís leis
an chaidreamh idir an dá chuid den oileán beag
seo, ach sin an méid!

Le meas ort,
Peadar Ó Caiside, 
Cabhán, 
Co an Chabháin

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Is eagal linn go bhfuil prácás polaitiúil
déanta de bhord Údarás na Gaeltachta. 

Nuair a cuireadh deireadh leis an daon-
lathas agus nuair a socraíodh go roghnódh
an tAire an bord de réir a thola féin, ba léir
go mbeadh fadhbanna ann.

Mar sin féin, ar ndóigh, ba bheag an
spéis a léirigh an bord tofa sa Ghaeilge, de
réir cosúlachta, agus ar ndóigh, bhí ion-

adaithe ann ó áiteanna gan mórán Gaeilge
iontu.

Ar ndóigh, tá Fine Gael i gcumhacht i
láthair na huaire in éineacht le Páirtí an
Lucht Oibre. Caithfear a bheith in amhras
faoi thiomantas an dá pháirtí sin i leith na
Gaeilge. 

Anois, beidh an bheirt acu i bhfeighil ar
bhord an Údaráis go hiomlán.  

B’fhéidir go mbeidh cáilíochtaí ag na
daoine a cheapfar, ach má tá polaitiú á
dhéanamh air níl geallúint ar bith ann gurb
iad na daoine is cáilithe a bheas i gceist.

Tá an chuma ar an scéal anois nach
mbeidh i gceist le bord an Údaráis ach giol-
laí an Aire. 

Tá an chosúlacht láidir ann go bhfuil
prácás déanta den bhord anois, mar a thar-

laíonn i gcónaí nuair a chuirtear deireadh
leis an daonlathas. 

Caithfidh muid an cheist a chur anois, an
bhfuil aon chúis ar chor ar bith le bord an
Údaráis a bheith ann? 

Seans gurbh fhearr ligean d’fhei-
dhmeannaigh an Údaráis a gcuid oibre a
dhéanamh gan na daoine seo a bheith ag
cur isteach orthu.

Filleann an feall ar an bhfeallaire
AN tseachtain seo caite, den chéad uair
riamh, gearradh téarma príosúin ar iar-
Phríomhaire na hIodáile, Silvio Berlusconi,
as calaois a bhaineann le ceannach Mediaset,
a chomhlacht mór meáin.

Íslíodh an téarma sin go láithreach, bea-

gnach, go bliain amháin áfach. 
Tá dhá cheart achomhairc ag Silvio Berlus-

coni sular féidir é a chur i gcillín príosúin – sin
dlí a chuir sé féin ar na leabhair.

Shílfeá go raibh a fhios aige go mbeadh sé
de dhíth air lá éigin.

Ach bímis soiléir; ní chaithfidh an tUasal
Berlusconi oiread is lá sa phríosún – chin-
ntigh sé sin nuair a chuaigh sé leis an pho-
laitíocht. Déarfadh go leor gurb é sin an fáth
a ndeachaigh leis an pholaitíocht sa chéad
dul síos.

Mar sin féin, den chéad uair, tá téarma
príosúin gearrtha air. Tá an-dochar déanta air
an uair seo agus tá buille buailte ar son an
daonlathais. 

Filleann an feall ar an bhfeallaire is cosúil. 

Prácás polaitiúil déanta de bhord an Údaráis 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Alan Burke agus Brian Stafford ar
an ardán i gCultúrlann i gCad-
háin i nDoire ar an Aoine seo
caite.

Margaret Edwards agus Julia
Kee, Comhairle Cathrach Dhoire
leis an aoichainteoir an Dr
Eamonn Hughes ag léacht
'Glórtha na n-Oileán' ar an Aoine
seo caite.

Thug an Dr.Eamonn Hughes ó Ollscoil na Banríona, Béal
Feirste, léacht ar an ábhar ‘The Place of Writing’ ag Iarsmalann
an Túir ar an Déardaoin 25 Deireadh Fómhair mar chuid de
shraith léachtaí teanga 'Glórtha na nOileán' de chuid Chomhair-
le Cathrach Dhoire.

Bígí ag faire amach fá choinne Taibhsí agus Zombaithe ag caint i nGaeilge má tá sibh i nDoire oíche Shamhna. Beidh timpeall 200
duine óg a bheas ar champa Ógras ag glacadh páirt i gcéiliúradh Oíche Shamhna anocht.

Ceiliúradh na Samhna i gcathair Dhoire anuraidh, áit ina mbeidh ceiliúradh
mór anocht. 



Árann 
Poist 
iascaireachta 
ar fáil as cósta
Inis Oírr 
Scott de Buitléir 

MÁ thógtar feirm iascaireachta as
cósta thuaidh Chontae an Chláir,
cruthófar suas le cúig chéad post
nua, dar le Bord Iascaigh Mhara. Tá
an eagraíocht iascaireachta i lár iar-
ratas a chur isteach ar cheadúnas
don fheirm éisc. Má éiríonn leis,
cuirfidh BIM comhlacht ias-
caireachta eile i bhfeidhm ar an
bhfeirm, a bheidh gar do chósta
Inis Oírr agus beidh sé ar oscailt
laistigh de bhliain. Seo an chéad
iarracht dá leithéid d'eagraíocht
stáit.

Beidh na feirmeacha seo in ann
suas le 15,000 tonna bradán orgá-
nach a chruthú gach bliain,” arsa
Bord Iascaigh Mhara, “iad ar luach
€102 milliún go bliantúil agus €14.5
milliún curtha isteach i ngeilleagar
an cheantair. Beidh an
infheistíocht seo in ann daoine a
chur i bpoist fhadtéarmacha.” Tá sé
i gceist ag BIM 350 duine a fhostú
laistigh de cheithre bliana i ndiaidh
don fheirm a bheith oscailte, le 65
ar an bhfeirm féin. Is mór an tion-
scadal é, le dhá fheirm le bheith
bunaithe thar achar 456 heicteár. Is
í an chúis go mbeadh siad chomh
mór sin ná treoirlínte
feirmeoireachta órgánaí; 99% uisce
le 1% éisc.

Dúirt an ceannaire forbartha,
Donal Maguire, go raibh easpa bia
mara roimh an Eoraip faoi láthair,
ach gur seans foirfe atá roimh
Éirinn leis an bhfeirm seo a bhunú
agus a fhorbairt. Ach tá seans ann
go mbeadh moill ann leis an tion-

scadal toisc dianchoinníollacha an
Aontais Eorpaigh maidir leis an
timpeallacht agus an comhshaol.
Seo an chéad iarratas ó Bhord Ias-
caigh Mhara, ach tá plean acu le
dhá fheirm eile a bhunú as cóstaí
Mhaigh Eo agus Dhún na nGall. 

Ach dúirt ceathrar as cúigear
comhairleoirí don Chlár Thuaidh
nach ndearna éinne teagmháil leo
maidir leis an iarratas ná an tion-
scadal seo. D'admhaigh Comhairle
Contae an Chláir, áfach, go bhfuair
siad comhfhreagras ó Bhord Ias-
caigh Mhara le déanaí agus “go
mbuailfidh an Chomhairle Contae
le hionadaithe ó Bhord Iascaigh
Mhara go luath leis an ábhar seo a
phlé.” Idir an dá linn, is féidir leis
an bpobal iarratas BIM don fheirm
iascaireachta seo a léamh ag
Stáisiún na nGardaí, Inis Díomáin. 

Ceantar na nOileán 
Dhá Bhalla
Liathróid
Láimhe oscailte i
Spórtlann
Mhichael Mhóir
Dara Ó Ráinne

LE déanaí anuas osclaíodh dhá
bhalla Liathróid Láimhe thiar i
Spórtlann Mhichael Mhóir sa
Máimín i gCeantar na nÓileán.

Sí Ciana Ní Churraoin an déagóir
óg 16 bliana d’aois as Cumann
Mhicheál Breathnach atá thrí
bhoinn óir bainte amach aici sna

Cluichí Domhanda Liathróid
Láimhe agus Máirtín Ó
Maolchiaráin as Cumann Maigh
Cuillin, a bhfuil bhoinn óír agus
dhá boinn Airgead bainte amach
aige chomh maith a d’oscail na bal-
laí go hoifigiúil.

Bhí slua mór ag freastal ar an
oscailt as fud cheantar Chonamara
agus cluíchí a imirt ag óg agus
aosta ar feadh an lae.  Ba i Bainis-
teoir Spórtlann Mhichael Mhóir
Tríona Ní Ráinne a bhí mar Bean an
Tí ar an lá.

Bíonn traenáil gach Luain ag
gasúir ná Scoil Náisiúnta ó rang 2
agus rang 3, ón ceathair go dtí an
cúig. Agus gasúir rang 4,5 agus 6,
ón  cúig go dtí sé a chlog agus tá
fíor éileamh orthu faoi láthair. 

Tá an Spóirt Liathróid Láimhe ag
teacht go mór chun cinn le píosa
anuas i gCeantar Chonamara agus
tá fior spéis ag an aos óg ann.

Beidh Cumann Liathróid
Láimhe dhá bhunú do óg agus
aosta sna seachtaine amach
romhainn.

‘’ Ba mhian le Spórtlann
Mhichael Mhóir comhghairdeas a
dhéanamh le Cumann Mhicheál
Breathnach agus Cumann Maigh
Cuilinn as ucht chomh maith is a
rinne na fóirne sna Cluichí Domh-
nanda Liathróid Láimhe go mo
fada buan sibh,’’ a deir siad.
D’oscail Spórtlann Mhichael Mhóir
ar an 9 Meitheamh 2007 agus ó
shin a leith tá ballraíocht ag meadú
gach lá. Bíonn an Halla Spórt lán
gach oíche agus imeachtaí éagsúla
ar bún ann do gach aois.  Tá seirb-
hís agus háiseanna den scoth ar fáil
don pobal amuigh ar nós Giom-
náisiam, Ranganna Aclaíochta,
Seomra Gaile agus Sauna.

Chomh maith leis sin beidh
Cluichí Ceathrú Ceannais Cispheil
an ‘ Cupan Super League’ ar bún sa
Spórtlann ar an 8 ú la dón Nollaig
agus beidh an spéis ag lucht
tacaíochta na Cispheilé ann.  Cin-
nte tá deá obair dhá dhéanamh acu
thiar sa Spórtlann agus tá muintir
cheantair na nÓilean agus Chona-
mara ann bródúil as an áis breá.

Lámha an Choimisinéara ‘ceangailte’
faoi Oifig na Ceathrún Rua
Colm Ó Broin 

TÁ sé ráite ag an gCoimisinéir Tean-
ga go bhfuil a “lámha ceangailte”
faoin easpa seirbhíse Gaeilge atá ar
fáil in Oifig Leasa Shóisialta na
Ceathrún Rua.

Níl Gaeilge ag oifigigh nua leasa
shóisialta atá ag obair ann, rud atá ag
cur as do dhaoine sa cheantar.

Níl foráil in Acht na dTeangacha
Oifigiúla go gcaithfidh eagraíochtaí
stáit daoine le Gaeilge a fhostú sa
Ghaeltacht, ach tá sé curtha i
scéimeanna teanga ag roinnt
eagraíochtaí.

“Bhí an oifig faoi chúram an FSS
agus bhí dualgas orthu ina scéim

teanga daoine le Gaeilge a fhostú
ann,” arsa Seán Ó Cuirreáin. “Ach
aistríodh an oifig chuig an Roinn
Coimirce Sóisialaí agus ní ráite sa
scéim atá acu go gcaithfidh daoine
atá ag obair sa Ghaeltacht Gaeilge a
bheith acu.”

Rinne an Seanadóir Trevor Ó
Clochartaigh gearán faoin gcás leis
an Roinn.

“Tá sé scannalach nach bhfuil an
Roinn in ann déileáil leis an bpobal trí
Ghaeilge,” ar seisean. “Léiriú eile atá
ann go mbíonn an rialtas ag rá rud
amháin faoin Straitéis 20 Bliain don
Ghaeilge ach go bhfuil an Roinn
Coimirce Sóisialaí ag rá a mhalairt
agus ag déanamh dochair don

Ghaeltacht.”
Tá sé molta ag an gCoimisinéir

Teanga go mbeadh foráil ar leith san
Acht Teanga go mbeadh ar
eagraíochtaí stáit daoine le Gaeilge a
fhostú sa Ghaeltacht.

“Tá ceart leathan bunreachtúil ag
daoine seirbhís a fháil trí mheán na
Gaeilge ón stát, ach ní féidir leat dul
isteach in oifig agus a rá go bhfuil an
ceart bunreachtúil seo agat agus a
bheith ag siúl le seirbhís láithreach.”

Is trí Acht na dTeangacha Oifigiúla
agus na scéimeanna atá ag
eagraíochtaí stáit atá an ceart leathan
sin á chur i bhfeidhm, de réir an
Choimisinéara.

“Tá sé de cheart agat na seirbhísí

atá luaite i scéimeanna teanga a lorg,
agus an ról atá ag m’oifig ná
iniúchadh a dhéanamh mura dtar-
laíonn sé sin.”

Dúirt an Seanadóir Ó Clochartaigh
go raibh sé spéisiúil nach bhfuil
Roinn Coimirce Sóisialaí ag tabhairt
“aird ar bith” ar thuairisc an Choimis-
inéara Teanga a dúirt nach raibh siad
ag cloí le rialacha maidir le marcanna
bónais do dhaoine le Gaeilge a
chuireann isteach ar phoist.

Beidh oifigigh ón Roinn os
comhair an Choiste Oireachtais um
Fhiosruithe, Maoirseacht agus Aigh-
neachtaí Dé Céadaoin seo chugainn
le ceisteanna maidir le tuairisc an
Choimisinéara a fhreagairt.

Pádraic Breathnach, Shona Gairnéir, Ciara de Mórdha, Aoibheann Gairnéir ag
seoladh leabhair 'Deargadaoil i mBád fó Thoinn' nua Phádraic in Áras Chon-
radh na Gaeilge, Luimneach, ag an deireadh seachtaine.

Niamh Ní Chuaig (28) (ar chlé) as Áill na Brún, Cill Chiaráin, Conamara, ag
'Marató del Mediterrani, Rás 10k in Castelldefels, Barcelona na Spáinne.

Cathair na Gaillimh 
Lisbrook le
dúnadh beag
beann ar 
stocaireacht
ina choinne 
Méabh Ní Thuathaláin

DHEIMHNIGH an tAire Shatter an
tseachtain seo caite go mbeidh Lis-
brook ag dúnadh agus go mbeidh
gach duine a bhí ag cur fúthu san
ionad lóistín, Lisbrook, ag bogadh go
háiteanna eile ar fud na tíre. 

Fuair tuismitheoirí, a bhfuil a gcuid
páistí ag freastal ar scoileanna áitiúla
agus a bhí i mbun agóide le coicís
anuas, buille trom nuair a fógraíodh
go mbeidh Lisbrook ag dúnadh agus
gach duine ag bogadh dá bharr.   

I gcruinniú ar a raibh ball den
Oireachtas  i láthair, dúirt an tAire go
mbeidh ar thuismitheoirí agus ar
pháistí, mar aon leis na hiarrthóirí
eile, dul chuig ionaid éagsúla in Áth
Luain, i gCill Dara agus i Luimneach.
Tá 170 duine bogtha cheana féin agus
beidh 100 duine eile ag bogadh le linn
na coicíse amach romhainn.

Tá roinnt de na hiarrthóirí seo ag
cur fúthu i nGaillimh le tamall de
bhlianta agus ag déanamh obair
dheonach le carthanachtaí agus
eagraíochtaí éagsúla thart faoin
chathair. Dúirt an tAire Shatter go n-
ardóidh sé ceist na n-iarrthóirí tear-

mainn, atá sa phróiseas le tamall
fada, sa Dáil i mí Eanáir le dul i ngleic
leis an fhadhb maidir le daoine ag
fanacht sna hionaid níos faide ná mar
is gá. Faoi láthair, tá iarrthóirí tear-
mainn ag fanacht i lóistín ‘soláthair
dhírigh’ ar feadh ceithre bliana ar an
mheán, lóistín atá iomlán mí-oiriú-
nach do pháistí agus do theaghlaigh
go háirithe, dar le Comhairle
Dídeanaithe na hÉireann. 

Tá 4,989 iarrthóir tearmainn ag

fanacht i lóistín soláthair dhírigh in
Éirinn. Cosnaíonn an t-ionad lóistín
€2 milliún sa bhliain, a dúirt an tAire
Shatter, agus nach raibh de sé de chu-
mas ar an Roinn leanúint ar aghaidh
leis an léas a bhí acu ar Lisbrook. Rin-
neadh buiséad an Aire i dtaobh
soláthar lóistín d’iarrthóirí tearmainn
a ghearradh ó €110 milliún i 2011 go
€68 milliún agus táthar ag súil go
mbainfear tuilleadh de nuair a thioc-
faidh buiséad 2013 i bhfeidhm. 

Feachtas
Sínithe 
Meabhair-
shláinte
Méabh Ní Thuathaláin

BEIDH an feachtas ‘Don’t drop the
ball’ a bhaineann le buiséad 2013
agus seirbhísí meabhairshláinte ag
lorg tacaíochta ó mhuintir na Gail-
limhe in ionad siopadóireachta na
Faiche Móire ar 1 Samhain. 

Tá feachtas náisiúnta á reáchtáil
ag Athchóiriú Meabhairshláinte
(Mental Health Reform),
eagraíocht atá dírithe ar sheirbhísí
meabhairshláinte a fheabhsú, le
brú a chur ar an rialtas maidir le
seirbhísí meabhairshláinte a chur
chun cinn sa phobal. 

“Gheall an rialtas go gcuirfeadh
siad €35 milliún isteach i seirbhísí
meabhairshláinte gach bliain ach is
beag de sin a caitheadh i mbliana.
Tá muid ag iarraidh go gcomhlíon-
faidh siad na gealltanais
réamhthoghcháin agus go gcuir-
fear an t-iomlán ar fáil i mbliana,”
arsa Orla Barry, stiúrthóir ón ghrú-
pa Athchóiriú Meabhairshláinte. 

“Tá brú millteanach ar sheirbhísí
meabhairshláinte agus is gá go
rachaidh muid i ngleic leis. Tá
muid ag caint ar chuid de na
daoine is leochailí dá bhfuil ann,
agus is ceart go bhfaighidh siad an
cúnamh atá teastáil uathu,” arsa sí.

Beidh feachtas sínithe ar siúl in
ionad siopadóireachta na Faiche
Móire, i gcathair na Gaillimhe
amárach, Déardaoin, 12 - 4i.n.

Ros Comáin

Méabh Ní Thuathaláin 

TÁ an rialtas cáinte ag bord bain-
istíochta Ghaelscoil de hÍde, Ros
Comáin, mar nach bhfuil siad ag
freastal ar riachtanais páistí bun-
scoile. Tá beagnach 30% de bhun-
scoileanna na tíre ag feidhmiú gan
banaltra scoile, rud a chiallaíonn
nach bhfuil seirbhísí bunúsacha
sláinte ar fáil. 

“Tá páistí sna ranganna sóisir nach

bhfuil ag fáil scrúdú éisteachta,
tástáil súl agus a bhfuil fadhbanna
eile acu nach bhfuil á dtabhairt faoi
deara,” arsa Úna Ní Chuinn, atá ar
bhord bainistíochta Ghaelscoil de
hÍde.

“Is gá aird a thabhairt ar na rudaí
seo ionas go mbeidh gach dalta ábal-
ta an oiread agus is féidir a bhaint as
na blianta scoile. Tá sé deacair go leor
ag páistí san am i láthair leis an
méadú atá tagtha ar líon na bpáistí

sna seomraí ranga agus an laghdú atá
ar líon na gcúntóirí ranga.  Tá sé ina
míbhuntáiste mór má tá fadhbanna
sláinte ag an dalta nach dtugtar faoi
deara,” arsa sise.

“Is gearr go mbeidh reifreann na
bpáistí ar siúl ach tá sé le sonrú i 30%
de na scoileanna go bhfuil
neamhaird á déanamh díobh,” arsa
Ní Chuinn.  “Seans maith nach bhfuil
an scoil ar an eolas fiú faoin fhadhb
seo. Ach ab é go ndeara tuismitheoir

fiosrú faoi cén uair a bheadh an
banaltra scoile linn ní bheadh muid
ar an eolas go fóill,” a dúirt sí.  Tá Ní
Chuinn ag moladh do bhunscoilean-
na ar fud na tíre an scéal seo a fhiosrú
agus gníomhú dá réir. 

“Beidh Gaelscoil de hÍde ag
scríobh chuig na baill Oireachtais
agus chuig an Rannóg Sláinte Poiblí
agus mholfainn go ndéanfadh
scoileanna eile amhlaidh,” arsa Ní
Chuinn.  

Rialtas Cáinte ag bord Ghaelscoil 

Lucht cónaithe Lisbrook agus muintir an phobail a bhí i mbun agóide le coicís anuas. 

Iar-imreoir rugbaí d'fhoireann an hÉireann agus na Mumhan agus Róisín
Doherty, oibrí deonach de chuid Mental Health Reform ag seoladh an
fheachtais ar na mallaibh. Beidh an feachtas á reáchtáil ar feadh sé seach-
taine eile timpeall na tíre.

An tAire Stáit sa Roinn Ealaíon, Oidhreachta agus
Gaeltachta, Donnchadh Mac Fhionnlaoich TD ag
dornálaíocht leis an Comhairleoir Contae Seosamh Ó
Laoi, agus an tAire Stáit ar cuairt ar Chumann
Dornálaíochta Chonamara ar an 25 Deireadh Fómhair.

Baile Átha Cliath
‘Strictly Come
Dancing’ do
Ghaelscoil
Bhrian
Bóroimhe
BEIDH oíche ‘Strictly Come Danc-
ing’ ar siúl i Sord i gceann coicíse
chun airgead a bhailiú do ghaelscoil
áitiúil.

Tá an ócáid á heagrú ag Cairde
Ghaelscoil Bhrian Bóroimhe agus
beidh sé ar siúl in Óstán City North
ag 8.00in  Dé hAoine 16 Samhain.

Beidh 12 phéire damhsóirí in
iomaíocht ar an oíche, idir mhúin-
teoirí, thuismitheoirí, ghaolta agus
seanmháthair amháin. Beidh 6
seachtaine traenála déanta acu faoin
am a bheidh an ócáid ar siúl.

Beidh siad ag dul i mbun stíleanna
éagsúla damhsa, ina measc samba
agus salsa.

D’éirigh leis an ngrúpa láithreoir
RTÉ, Pippa O’Connor, agus an
fuirseoir Eric Lawlor a earcú mar
mholtóirí don oíche. Tá urraíocht
faighte acu ó Spar agus ón gcomh-
lacht caife Insomnia chomh maith.

Is féidir ticéid a fháil ón scoil nó ó
na rannpháirtithe. Cuirfear iompar
ar lascaine ar fáil don oíche chomh
maith.

Tá sé mar aidhm ag Cairde na
Scoile €40,000 a bhailiú chun barr
feabhais a chur ar chlós na scoile.

Leabhrán 
an Aifrinn le
seoladh
TÁ leabhrán agus dlúthdhiosca nua
don aifreann Gaeilge le seoladh ag
Deoise Caitliceach Bhaile Átha Cliath
ar 12 Samhain.Is é Coiste Tréadach
na heaglaise a bhí i mbun an tionsc-
naimh.

“Bheartaigh muid é a dhéanamh
le linn Bhliain na Soiscéalaíochta a
bhí ar siúl cúpla bliain ó shin.
Shocraigh an Coiste Tréadach rud
éigin a dhéanamh ar son na Gaeilge

agus ar son an chreidimh,” arsa an
tAthair Pádraig Ó Cochláin.

“Theastaigh uainn sagairt a raibh
meirg tagtha ar a gcuid Gaeilge a
chur ar a gcumas an t-aifreann a rá as
Gaeilge,” ar seisean.

Tá dhá leagan den aifreann sa
leabhrán, ceann do dhaoine fásta
agus ceann do pháistí. Tá an
leabhrán féin dátheangach. Beidh
cóip saor in aisce ar fáil do dhaoine a
thagann chuig an seoladh agus
beidh siad ar fáil ar €10 ina dhiaidh
sin. Tá an seoladh ar siúl i gColáiste
na Croise Naofa, Cluain Life, Droim
Conrach, Dé Luain 12 Samhain ag
7.30in. Seolfaidh an tArd-Easpag
Diarmuid Martin an leabhrán agus
beidh an Seanadóir Rónán Mullen
mar aoichainteoir ag an ócáid.

An Chéadaoin
@ an Bhutrach
TÁ ciorcal comhrá nua tosaithe i

gColáiste na Tríonóide. Bailíonn mic
léinn agus daoine eile le Gaeilge le
chéile sa Bhutrach idir 10.30 agus
11.30rn gach Céadaoin. Deir
Oifigeach Gaeilge na hOllscoile,
Aonghus Dwane, go bhfuil an
imeacht dírithe ar mhuintir na
cathrach agus ar phobal na Gaeilge i
gcoitinne.

An Mhí
Féile na 
Mí i Ráth 
Chairn
BEIDH Féile na Mí 2012 ag tosú Dé
Céadaoin seo chugainn agus ag
leanúint ar aghaidh ar feadh
coicíse.

Seolfar an fhéile go hoifigiúil Dé
Céadaoin 14 Samhain in Óstán an
Darnley i mBaile Átha Buí, áit a
mbeidh ceol, amhráin agus damhsa

ar an sean-nós ar siúl.  Beidh Cior-
cal Comhrá agus seisiún ceoil ar
siúl sa Railway Bar i gCeanannas
Mór an lá dar gcionn.

Tá comórtas amhránaíochta ar an
sean-nós do dhaoine óga ar siúl i
Ráth Chairn Dé hAoine 16 Samhain
agus beidh coirn éagsúla á mbron-
nadh ar na buaiteoirí. Beidh comór-
tas damhsa ar an sean-nós do
dhaoine óga á reáchtáil an lá dar
gcionn agus bronnfar Corn Cuimh-
neacháin Mhicí Mhic Dhonncha ar
an mbuaiteoir. Beidh damhsóirí
fásta ar an sean-nós i mbun
iomaíochta do Chorn Cuimh-
neacháin Stiofáin Sheoighe níos
déanaí an lá sin.

Bronnfar Corn Cuimhneacháin
Chóil Neaine Pháidín Mhic Dhonn-
cha ar an té a bhuafaidh an Comór-
tas Amhránaíochta ar an Sean-Nós
do dhaoine fásta a bheas ar siúl ag
8.00in an oíche sin.

Tá tuilleadh eolais le fáil ó
Chomharchumann Ráth Chairn ag
046 9432068.

Amhrán na hÉireann le roghnú don Fhéile Pan Cheilteach
Colm Ó Broin

TÁ comórtas ar siúl i láthair na huaire
chun amhrán a roghnú le bheith in
iomaíocht ar son na hÉireann ag Féile
Idirnáisiúnta Pan Cheilteach 2013.

Beidh an fhéile ar siúl i gCeatharlach
um Cháisc na bliana seo chugainn.
Caithfidh an t-amhrán a bheith as
Gaeilge agus is gá na focail agus an ceol
a bheith nuachumtha. Glacfar le
hamhrán traidisiúnta, popamhrán,
amhrán tíre nó amhrán ‘rac-Cheilteach’
ar dhlúthdhiosca idir seo agus 8ú
Eanáir 2013. 

Déanfar gearrliosta de na hiarratais is
fearr agus beidh na hamhráin a roghnó-
far le canadh ag an gComórtas Náisiún-
ta a reáchtálfar i gCeatharlach ar an
Déardaoin, 7ú Feabhra. Cuirfidh an

pearsa teilifíse Daithí Ó Sé na hamhráin
i láthair agus beidh moltóirí aitheanta
ann chomh maith, de réir Ghlór
Cheatharlach. Bronnfar €1,000 ar an
mbuaiteoir. Beidh amhrán na hÉireann
in iomaíocht leis na hamhráin náisiúnta
eile ó Albain, ón mBreatain Bheag, ó
Oileán Mhanann, ó Chorn na Breataine
agus ón mBriotáin  chun an Corn Pan
Cheilteach a thógaint. Is é an Irish Music
Rights Organisation príomhurraí an
Chomórtais Náisiúnta i gcomhar le Gael
Linn.

Tá tuilleadh eolais le fáil ar
www.panceltic.ie nó trí ghlaoch ar chur
an bhFéile Pan Cheilteach ar 059
9158105 nó 085 1340047. Is féidir
ríomhphost a sheoladh chuig panceltic-
competitions@gmail.com chomh
maith.

Rannpháirtithe ócáid 'Strictly Come Dancing' a bheas ar siúl ag Cairde Ghaelscoil Bhrian Bóroimhe i Sord ar 16 Samhain.

LAIGHIN
NUACHT

Seoltar scéalta chuig:
nuacht@gaelsceal.ie

Beidh an Fhéile Pan-Ceilteach ar siúl i gCeatharlach ó 2-7 Aibreáin 2013.



Scéalta Chorca 
Dhuibhne 
Breandán Mac Gearailt

An Daingean 
óg ar lár
NÍ raibh rath ná aon rian den ádh ar
fhoireann caide sinsear an Daingin ar
an nDomhnach i gcraobh sinsear
caide Chiarraí in aghaidh Chrócaigh
Chill Airne. D’fhág na Crócaigh gear-
rtha é ag buachaillí an Daingin, leis an
scór 2-13 v 0-7. Caithfear a admháil go
raibh an lá go hainnis ar fad le bar-
rthanacht báistí agus leoithne fuar
láidir, aniar aduaidh. Mar bharr ar a
mí-ádh, ghnóthaigh na Crócaigh dhá
chúl/báide  laistigh de cheithre neo-
mat sa chéad leath, ceann ó Ó Brá-
daigh agus an dara ceann ó Ó Lua-
naigh. Cinnte, is dócha gur bhain sin
go mór de mhisneach mhuintir an
Daingin. Seo é an tríú craobh as a
chéile ag na Crócaigh agus b’é seo an
chéad uair riamh ag an nDaingean
mar chumann ón mbaile agus ón
mórcheantar timpeall air, a bheith sa
chraobh contae agus bhí muinín
áirithe acu astu féin mar gur bhuadar
ar na Crócaigh sa chomórtas sraithe
níos luaithe i mbliana.

Bhuadar an Chraobh dheireanach
mar Chumann an Daingin sa bhliain
1951, ach bhí imreoirí ó Lios Póil siar ag
imirt ar an bhfoireann an uair sin, réal-
taí mar Liam Ó Cathasaigh ó Lios Póil,
Tomás Ó Flatharta ó Thír an Rátha
Bháin agus Jeaicí Mac Gearailt ó
Bhaile Ghainín Beag. Tá sárfhoireann
ag an nDaingean ach is dócha de bharr
iad a bheith an-óg agus in aghaidh

seanfhondúirí go bhfuil go leor fós le
foghlaim acu nuair a thagann an lá
mór. Cinnte bhí an triúr Géibhean-
nach go diail, Mac Síthigh, Ó Dubháin,
Ó Súilleabháin agus an captaen Bre-
andán Ó Céileachair, gur ó cheantar
fhoireann na Gaeltachta dá thuistí.
Bhí Ó Laoire, Brosnachán, Cúipéar,
Luanach, agus Ó Cathasaigh ar fheab-
has dos na Crócaigh. Beidh lá eile ag
an nDaingean agus caithfear cuimh-
neamh ná fuil aon duine fé láthair ón
nDaingean ar fhoireann Chiarraí, fad
is atá triúr ag na Crócaigh agus triúr
eile ar an bpainéal.

As an obair a fhaightear an fhogh-
laim. Beidh cúpla punt agam ar an
nDaingean an bhliain seo chugainn
agus cúpla paidir go mbeidh an uain
níos fearr.

Cinnte bheadh Páirc Abhaistín de
Staic lán go bruach don gcluiche agus
slua mór i bPairc Uí Rinn do Chraobh
Chorcaí, ach mar a chuir fear a bhí in
aice liom é, ‘Ní chuirfeá amach do
mhadra inniu, tá an uain chomh hain-
nis sin.’

‘Tiocfaidh ár lá,’ arsa fear óg, agus é
ag siúl go maolchluasach amach ón
bpáirc tar éis an chluiche agus é ina
lipín báite, an fear bocht. ‘Mheasas go
mbeadh suíochán agam sa seastán’, ar
sé, ach bhí sé lán. Ní raibh sé mar seo
ná mar siúd agam,’ ar sé, ‘agus ní raibh
aon rian den ádh ar an nDaingean, ach
tá siad óg,’ ar sé agus criothán fuachta
ina chabhail. 

Cruite Capall
LE cúpla bliain anuas bhí comórtas
caite cruite mar cheann des na hócáidí
tánaisteacha ba mhó airde le linn
Regatta Fhionntrá. I mbliana ghlac
fear atá ag cur fé i Meiriceá a laetha
saoire le páirt a ghlacadh sa chomór-
tas seo mar gur bhain sé oiread
sásaimh as an bhliain seo caite. 

Ach mar gur aistríodh an Fhéile de
bharr drochaimsire, chaill an fear
bocht an comórtas. Ach anois ta sé

meáite ócáid mhór a dhéanamh de
Chaitheamh Cruite Fhionntrá. In agal-
lamh le Siobhán Nic Uidhir, duine de
cheannródaithe ráiseanna naomhóg
Fhionntrá deir sí go mbeidh fáilte
roimh an saol mór. Mar sin is comór-
tas caite cruite idirnáisiúnta a bheidh i
gceist. 

Dar le Siobhán gur caitheamh aim-
sire é seo atá neadaithe inár stair agus
i stair scata tíortha. ‘Níl contae in
Éirinn ná fuil ócáid éigin ina mbíonn
caitheamh cruite ann fós agus le
hardú céime nó breis aitheantais mea-
saim go mbeidh an caitheamh aimsire
seo ar a sheanléim mar a bhíodh i
scata áiteanna,’ ar sí. Cruite, cad as a
thiocfaidh siad? ‘Dá mbeadh gach rud
chomh furasta leis sin ní bheadh
mórán d’allas ag dul leis an gcomórtas
nua seo,’ arsa Siobhán. ‘Tá go leor réi-
tithe le déanamh fós gan amhras,’ ar
sí, ‘ach b’fhearr a bheith i mbun
socruithe agus réitithe i bhfad roimh
ré, mar teastaíonn uainn é a bheith
eagraithe go maith agus é a bheith ina
mhórócáid bhliantúil.

Mar sin, más duine thú a chleacht
caitheamh cruite, tá do chóta bán

déanta, mar beidh tosach agat orthu
siúd a bheidh ag tosnú, ach gan
amhras beidh aga fada go dtí
Meitheamh seo chugainn ag gach
duine le bheith ag cleachtadh. ‘Ach cé
a bheidh ina churadh náisiúnta nó
idirnáisiúnta?’ arsa Siobhán. Beidh an-
spórt acu, dar léi. 

Grian agus 
galfairí
SPALP an ghrian ar feadh an lae orthu
siúd go léir a ghlac páirt sa chomórtas
gailf a d’eagraigh Cumann Caide na
Gaeltachta ar an Aoine seo caite ar
Ghalfchúrsa Cheann Sibéal le airgead
a chnuasach le cuid de chostaisí an
chumainn a ghlanadh don mbliain seo
chugainn. Is iad Dáithí agus Séamus Ó
Conchúir agus Darach Ó Sé an fhoire-
ann a bhuaigh. Dúirt Tomás Úa Cru-
alaíoch go raibh an-lá ag cách, agus
gur bailíodh cnap breá airgid. ‘Beidh
sé roinnt laetheanta sara mbeidh gach
a ngealladh cnuasaithe,’ arsa Tomás. 

Réaltaí caide
TÁ sé ráite gur inniu an 31ú a dhéan-
faidh Mícheál Ó Duibhir cinneadh an
mbeidh sé ag dul anonn go dtí Contae
an Chláir le comhairle a chur ar an
bhfoireann sinsear caide ansan. Tá
daoine eile á rá liom go bhfuil cin-
neadh déanta aige, ach d’fhéadfadh
san a bheith dearfach nó diúltach. Ní
rófhada ó shin ó fuair a bhean chéile
bás agus measann cairde go bhfuil
folús ina shaol dá bharr. Saolaíodh
Mícheál sa bhliain 1936. Bhuaigh an
draoi caide ón gCoireán ceithre
chraobh sinsir caide, seacht mbonn
sraithe agus craobh mionúr uile-Éire-
ann. 

San idirlinn tá Muiris Mac Gearailt
iar-realta caide Ciarraíoch ag teacht
chuige féin san ospidéal tar éis
drochbhuille, de thaisme, agus é ag
imirt i gcomórtas áitiúil caide.
Tuigtear gur briseadh easnacha agus
go raibh gortuithe eile air. 

Tá Muiris, a thuill meas mar réalta
caide agus mar phearsa creidiúnach,
43 bliain d’aois.   

Saothar Chonchubhair Uí Dheasmhumhna
léirithe ag Aisteoirí Chúil Aodha 
Concubhar Ó Liatháin

BHÍ gaolta an údair i measc slua breá
a bhí i láthair do léirithe drámatúla de
scríbhinní Chonchubhair Uí
Dheasmhumhna a chuir Aisteoirí
Chúil Aodha ar an ardán in Ionad
Cultúrtha Bhaile Mhúirne Dé
hAoine. 

Duine de cheithre Mháistrí Bhaile
Mhúirne ab ea Conchubhar agus
bhuaigh sé go leor duaiseanna
Oireachtais lena linn.   Mhair sé sa
cheantar tráth a bhí aithne ar Bhaile
Mhúirne [Baile Bhuirne] mar
phríomhbhaile na nGael.   

Cailleadh é tar éis timpiste le linn
scór  bollaí a bhí á imirt ar an mbóthar
idir Poll na mBró agus sráidbhaile
Bhaile Mhic Íre.  Is amhlaidh a bhí an
t-údar ina shuí ar chlaí ar thaobh an
bhóthair. Phreab an bolla iarainn den
mbóthar agus bhuail Conchubhar sa

cheann.  Fuair sé bás cúpla lá ina dhi-
aidh sin ar Lá Nollag Bige 1928. 

Ar an oíche san Ionad Cultúrtha
bhí ceithre dhráma, dhá agallamh
beirte agus léacht faoi shaol agus
ghaolta Uí Dheasmhumhna ón
léachtóir ollscoile, an Dr Seán Ua

Suilleabháin. 
D’éirigh go geal le hAisteoirí Chúil

Aodha an taisce Gaolainne ríshaibhir
seo a chur ar an ardán le meas agus le
snas agus b’oscailt súl don slua an
saibhreas sna scríbhinní agus iad ina
steillbheatha ar an ardán.  

Tá mí ghnóthach beartaithe don
Ionad Cultúrtha.   Ar an 9ú Samhain
osclóidh Seán Ó Grifín, Oifigeach Sin-
searach Roinn na Gaeltachta i gCúige
Mumhan, taispeántas de shaothar
dhaltaí Choláiste Ghobnatan dar tei-
deal ‘Ciorcail Chultúrtha’.  

Beidh an saothar sin ar taispeáint
go dtí 26ú Samhain agus cúpla lá ina
dhiaidh sin, chun tús a chur le ceil-
iúradh Éigse Dhiarmaidín Ó Súilleab-
háin, osclófar taispeántas nua le
hEalaíontóirí Mhúscraí dar teideal ‘I
gCliabhán na hAigne’.  Ómós
ealaíonta is ea an taispeántas sin don
bhfile Dónal Ó Liatháin a cailleadh
cothrom an ama seo in 2008. 

Ar 9ú Samhain beidh ceolchoirm
chlasaiceach leis an gceathairéad,
Cairde.  Ar an gceol a bheidh á shein-
nt acu ar an oíche, beidh saothair le
Haydn, Webern, Schubert, Mozart
agus Piazzola. 

Dún Chaoin
Seirbhís Ghaeilge le bheith ar ais
In agallamh le Pádraig Ó Mathúna,
an potaire ealaíontóir atá ag cur fé i
nDún Chaoin a bhí sa nuacht le
déanaí nuair a tugadh le tuiscint dó
ná raibh aon chóras cláraithe báis a
thuilleadh i nGaeltacht Chorca
Dhuibhne, chuir sé in iúl go
ndúradh leis go mbeadh sara fada. 

“Ní chuige sin atáim,’ ar sé, ‘ach
creid nó ná creid ní bhfuaireas aon
fhreagra ón Aire Sláinte, ón Údarás
Sláinte ná ó Aire na Gaeltachta, gur
as Ciarraí dó, ar mo ghearán fén
abhar seo.”

Mhol sé go hard an Coimisinéir
Teanga, Seán Ó Cuirreáin, as a fhe-
abhas agus go bhfuil sé féin agus go

leor eile fíorbhuíoch dó as a éirim
agus a éifeacht. “

Fuaireas litir comhbhróin ar bhás
mo chéile Siobhán, ón Teachta
Éamon Ó Cuív, ach is nóta aithean-
tais ar mo litir a fuaireas ó rúnaí an
Aire Stáit Gaeltachta.”

Dar le Pádraig go bhfuil muintir
na Gaeltachta ró-chiúin agus ós ag
caint fé easpa misnigh é is amhlaidh
don stát ar fad, dar leis. Measann
Pádraig go bhfuil bóthar an mhí-
áidh á thabhairt againn orainn féin
agus gur léir go bhfuil iarracht
thréan á déanamh ar ding an bháis a
chur go feirceach sa teanga sa
Ghaeltacht agus sa tír ar fad. 

“Tá sciúrsáil ar bun agus gan
mórán le clos ó dhreamanna a
bhíodh an-ghníomhach,” dar leis
agus gurb é an ciorrú ar an ndaon-
lathas agus ar lárnú cumhachta a
chuireann sceimh ar dhaoine. Deir
sé mura gcuireann dreamanna a
gclipí uatha i gcásanna trom-
chúiseacha d’fheadfadh
aithreachas a bheith orthu i bhfad
níos luaithe ná mar a mheasann
siad. 

Meastar gurb é Pádraig an ball is
sia seirbhíse do Chonradh na
Gaeilge agus duine des na baill den
gConradh is gníomhaí go dtí an lá
inniu.

Díomá : Gavan Curran, An Daingean
tar éis gur chaill foireann Chorca
Dhuibhne Craobh Chiarraí i gcoinne
na gCrócach, Cill Áirne [PIC: STEPHEN

MCCARTHY / SPORTSFILE] 



Na Rosa 

Corradh is
€1,000,000 de
bhrabach déanta
ag Aerfort Dhún
na nGall
Anton Mac Cába

RINNE Aerphort Idirnáisiúnta Dhún
na nGall brabach €1,136,668 sa bhli-
ain dar críoch 31ú Nollag anuraidh,
de réir na gcuntas is déanaí a comh-
daíodh. Ba mhéadú sin ó €1,045,199
an bhliain roimhe.

De réir na gcuntas, fuair an t-aer-
phort deontais €759,201 ón Roinn
Iompair, Turasóireachta agus Spóirt,
agus €50,000 ó Chomhairle Contae
Dhún na nGall.

Is iad stiúrthóirí an aerphoirt ná
Anne Bonner, Míchéal Mac Giolla
Easbuic, Garry Martin, Michael
McLoone (iarbhainisteoir contae),

Patrick Doherty (fear gnó aitheanta
as Gaoth Dobhair); Patrick Dunleavy,
Anne Bonner agus Cathal Mac Suib-
hne.  Cuireann an t-aerphort eitilt
laethúil ar fáil go Baile Átha Cliath,
agus eitilt ceithre huaire sa tseach-
tain go Glaschú.

Leitir Ceanainn
Cead pleanála
fós á iarraidh
d’ospidéal
príobháideach 
Anton Mac Cába

CHUIR North West Health Care
isteach ar shíneadh ama do chead

pleanála d’ospidéal príobháideach
ag Bóthar Chill Tuaidh, Leitir
Ceanainn. 

Thug Comhairle Baile Leitir
Ceanainn cead don fhorbairt cúig
bliana ó shin. Gheall an comhlacht
go mbeadh 70 leaba san ospidéal,
chomh maith le seirbhís ailse.
Scaoileadh  North West Health Care
níos luaithe i mbliana. 

I measc na stiúrthóirí, bhí Pat Har-
vey, iar-Phríomhfheidhmeannach
Bhord Sláinte an Iarthuaiscirt. B’iad
na stiúrthóirí eile ná Noel Daly, go
raibh seoladh aige ar an Uaimh, Co.
na Mí; Deirdre Foley, go raibh seo-
ladh aici i gCill Iníon Léinín; Patrick
Gleeson, go raibh seoladh aige i
mBaile Átha Cliath; agus Terry Han-
naway, go raibh seoladh aige i nDeil-
gne, Cill Mhantáin.

Anois go bhfuil an comhlacht
scartha, níorbh fhéidir a dhearbhú

cé a chuir an t-iarratas faoi bhráid na
Comhairle. 

Gaoth Dobhair 

ÚnaG ag 
iarraidh
athruithe a
dhéanamh 
ar aonad 
tionsclaíoch
Anton Mac Cába

TÁ Údarás na Gaeltachta ag iarraidh
cead pleanála le hathruithe a
dhéanamh ar aonad tionsclaíoch ar

an eastát tionsclaíoch i nGaoth Dob-
hair. 

Tá an t-aonad le roinnt suas ina
thrí aonad thionsclaíocha nua. 

Déanfar oibreacha breise atá riach-
tanach chomh maith.

Níorbh fhéidir dul i dteagmháil
leis an Údarás de bharr lá saoire
bainc a bheith ann. Is léir go bhfuil
an t-aonad á dhéanamh fóirsteanach
do ghnólachtaí beaga.

Diwali agus Samhain le ceiliúradh le chéile 

Cathaoirleach Chontae ag Seasamh an Fhóid don Ghaeilge

Katie McGreal

DÉANFAR ceiliúradh ar chultúr na
hIndia agus ar chultúr na hÉireann
le linn na féile 'Diwali agus Samhain'
i mBéal Feirste ó 5 - 18 Samhain i
mbliana. Cuirfear imeachtaí, tais-
peántais agus ceol ón dá chultúr ar
siúl in ionaid áirithe ar fud na
cathrach le linn na féile.

Inseofar scéalta béaloidis ó Éirinn
agus ón India sa Grand Opera House
ar an 9 Samhain trí cheol agus
sheanchas. Casfaidh an ceoltóir
Indiach, Salim Sabri, neart ceoil spi-
oradálta sa MAC le linn na féile agus
labhróidh Dermot Somers, Gael
agus taiscéalaí, faoin tréimhse a
chaith sé ag taisteal san India chomh
maith. 

“Táimid ag iarraidh go mbeadh na
féilte níos lárnaí i saol an Tuaiscirt

agus i saol na tíre,” a dúirt
príomhfheidhmeannach POBAL,
Janet Muller atá ag obair in éineacht
leis an eagraíocht, artsekta, ar an

bhféile seo den chéad uair i mbliana.
Cuirfidh POBAL oíche cheoil ar siúl
mar chuid den fhéile ar an 14
Samhain. Casfaidh na ceoltóirí Éire-

annacha, Dominic Mac Giolla
Bhríde agus Pádraigín Ní Uallacháin
ann in éineacht le Amita Ravikiran,
Daniel Persvick agus Mukesh Shar-
ma.  Tá an eagraíocht Ghaelach, An
Droichead, ag obair le artsekta mar
chuid den fhéile seo den chéad uair
freisin. Cuirfidh siad oíche de bhia,
cheol agus dhamhsa ón India agus ó
Éirinn ar siúl do pháistí agus a dtui-
smitheoirí ar an 15 Samhain mar
chuid den fhéile.  Oibríonn artsekta
ar son idirchultúrachais in Éirinn,
agus leis an bhféile seo tá siad ag iar-
raidh go mbeadh tuiscint níos fearr
ag pobal an Tuaiscirt ar chultúr na
hIndia, agus a mhalairt.

Tá roinnt imeachtaí saor in aisce
ar siúl le linn na féile agus roinnt eile
go gcaithfidh tú íoc astu. Tá an t-
eolas ar fad ar fáil ar www.artsek-
ta.org.uk.  

Tá CLG Ard Mhacha ag déanamh a
seacht ndícheall leis an Ghaeilge a
chur chun tosaigh. Tá Cathaoirleach
an Chontae, Pól Ó Dúgain, iontach
bródúil gur Gaeilgeoir é agus labhair
sé le Seán Ó Maoilsté, Oifigeach For-
bartha Gaeilge le CAIRDE Teo agus
ball de Choiste Cultúir CLG Ard
Mhacha faoin mheas atá aige ar an
Ghaeilge.

Cén uair a d’fhoghlaim tú
Gaeilge?

Chuir mé aithne ar an Ghaeilge
den chéad uair nuair a chuaigh mé
chuig Scoil na mBráithre in Ard
Mhacha agus mé 11 bhliain d’aois. Ba
é an Bráthair Ó Reighill an chéad
mhúinteoir Gaeilge a bhí agam agus
múinteoir iontach ab ea é. Fuair mé
mo chuid Gaeilge ó na hamhráin, ón
fhilíocht agus dhírigh muid ar
chomhrá. Rinne mé Gaeilge ar an
scoil ar feadh trí bliana agus chuaigh
mé chuig Nóibhíseacht Mhuire i
mBaile Dúill, Áth Cliath nuair a bhí
mé 19 mbliana d’aois. Bhí a lán

Gaeilge le cluinstin sa teach ach
Gaeilge na Mumhan a bhí ann den
chuid is mó. Bhí orainn dul chuig
ranganna Gaeilge gach maidin leis
an Bhráthair Ó Dúda ó Chontae
Chiarraí. Bhí an-dúil agam sna ran-
ganna Gaeilge.

An mbaineann tú úsáid as do
chuid Gaeilge?

Déanaim iarracht Gaeilge a úsáid a
oiread agus is féidir. Tá tuiscint
mhaith agam ar an teanga ach ba
mhaith liom feabhas a chur ar mo

chuid Gaeilge. Is maith liom Gaeilge
a úsáid gach uair a bhím ag labhairt
ag go poiblí. Nuair a chuaigh mé a
chónaí i Nua-Eabhrac, tháinig meirg
ar mo chuid Gaeilge ach tá mé ag
feabhsú de réir a chéile. 

An bhfuil mórán Gaeilge in Ard
Mhacha?

Tá neart Gaeilge in Ard Mhacha
anois. Tá borradh tagtha ar an
Ghaeilge in Ard Mhacha le blianta
beaga anuas, go háirithe le hobair
choiste cultúir agus teanga Chu-
mann Lúthchleas Gael. Tá mé ion-
tach sásta ar fad le hobair an choiste
sin. Tá an cion atá ag daoine ar an
Ghaeilge ag dul i méid mar gheall ar
an choiste sin ar fud ár gcontae.

An bhfuil an Ghaeilge táb-
hachtach in CLG?

Is cinnte go bhfuil. Creidim féin
nach gcuireann CLG go leor béime ar
an Ghaeilge ach tá súil agam go
mbeidh biseach air sin. Ba chóir go
raibh an Ghaeilge níos tábhachtaí in

CLG. Braitheann an tábhacht a
chuirtear ar an Ghaeilge ar an chon-
tae go minic agus ar na daoine atá
gníomhach taobh istigh den chon-
tae. Tá dualgas orainn faoin Treoir
Oifigiúil an Ghaeilge a chaomhnú
agus a chur chun cinn.

Cad é is féidir linne, in CLG, a
dhéanamh le daoine a spreagadh
leis an Ghaeilge a fhoghlaim?

Sa chontae seo, tá roinnt tograí ar
siúl bliain i ndiaidh bliana le daoine
a spreagadh leis an Ghaeilge a
fhoghlaim. Mar shampla, thug na
mic léinn ó Choláiste Chaitríona an
Ghaeilge go dtí na bunscoileanna in
Ard Mhacha. 

D’éirigh go hiontach leis an togra
seo agus bronnadh Gradam Náisiún-
ta na Gaeilge ar chontae Ard
Mhacha. Bíonn Gaeilge le feiceáil
inár gcuid clár agus tugann sin
spreagadh do dhaoine agus bíonn
ranganna ar siúl i bPáirc Lúthchleas-
aíochta Uí Mhuireagáin. Sin mar atá
cúrsaí in Ard Mhacha.

Seán Ó Maoilsté, Oifigeach Gaeilge le CAIRDE Teo, Pól Ó Dougáin,
Cathaoirleach CLG Ard Mhacha agus Peadar Mac Murchaidh, Oifigeach
Cultúir CLG Ard Mhacha a bhí I láthair ag lainseáil bhabhta Ard Mhacha de
Rith 2012 níos luaithe i mbliana.

An bhfuil scéilín agat?
Ba mhaith linn freastal ar gach

Gaeltacht is Gaelphobal sa tír. Má
tá scéilíní nó nótaí áitiúla agaibh,

cuirigí iad chuig an seoladh rphoist
seo le bhur dtoil,

nuacht@gaelsceal.ie, agus 
déanfaidh muid ár ndícheall iad a

chur i gcló. 

Dearadh:
Caomhán Ó Scolaí

087-2734035

TAISTEAL AS GAILLIMH LE

BUS FEDA
091 761656

Béal Feirste go Gaoth Dobhair le

Bus Gallagher
www.gallagherscoaches.com
087 2330888 / 2245848

Taisteal as BÁC le

BUS MCGINLEY
www.johnmcginley.com
074 9135201

CabaretCraiceáiltear an Satharndeireanach d’achan mhíi dTigh Hiúdaí Bhig,An Bun Beag,GAOTHDOBHAIR

3.11.12
Satharn 9.30in

Óstán Clanree
LEITIR CEANA

INN

Kíla
Dirty Nines
Tura Arutura
Daithí Ó Drónaí
Mo Hat Mo Gheansaí

An Chéad Chabaret eile: Satharn 24 Samhain 2012, Tigh Hiúdaí Bhig, Gaoth Dobhair

Oireachtas na Gaeilge, Leitir Ceanainn

Cá bhfuil an Ghaeilge á labhairt
i mBéal Feirste inniu? 
TÁ léarscáil de phobal na Gaeilge i Béal
Feirste déanta ag Gaelscéal ar Google
Maps. Leanann sé seo an léarscáil a rin-
neadh do Bhaile Átha Cliath an tseach-
tain seo caite. 

An aidhm atá leis ná daoine a chur ar
an eolas faoi na háiteanna ina bhfuil an
Ghaeilge á labhairt  i mBéal Feirste, go
háirithe lasmuigh den seomra ranga.

Níl sé ar dhóigh ar bith críochnúil
agus tá muid ag bráth ar an phobal
chun muidne a chur ar an eolas faoi
imeachtaí agus ócáidí rialta ach is
gnólachtaí agus seirbhísí a ba mhaith

linn a chur ar an léarscáil thar aon rud
eile. 

Tá sé i gceist againn gnólachtaí a
spreagadh leis an Ghaeilge a úsáid agus
Gaeilgeoirí a spreagadh leis na seirbhísí
sin a úsáid. 

Ach tá muid ag bráth oraibhse, pobal
na Gaeilge, chun sinne a chur ar an
eolas faoi na seirbhísí sin. Is féidir sin a
dhéanamh do Bhéal Feirste ach
teagmháil a dhéanamh le Méabh Ní
Thuathaláin ar meabh@gaelsceal.ie. 

Is féidir an léarscáil a fheiceáil anseo
- http://goo.gl/maps/X0ikE.

Duine ag céiliúradh oíche Shamhna i  gCumann Chluain Árd, i mBéal Feirste
ag an deireadh seachtaine. 

Tá an réalt peile, Éamonn Mac Aoidh, as Gaoth Dobhair a bhí ar fhoireann
Dhún na nGall a bhain Craobh na hÉireann, arais ag obair mar Oifigeach Óige
sna Doirí Beaga. Déanann suas le 30 páiste freastal  ar an ionad seo trí oíche
sa tseachtain.[PIC.TOMÁS Ó CUIREÁIN]

Cruinneas

Ón seanam anall
Dúshláin agus deismireachtaí Gaeilge á bplé ag Antain Mac Lochlainn
‘As dead as a doornail’ a deir lucht an
Bhéarla. ‘Mort et bien mort’ a deir
lucht na Fraincise. Cad é a deir lucht
na Gaeilge? Bhuel, ní hannamh a
scríobhann siad ‘Chomh marbh le
hArt’ ach níl sin iomlán ceart. Níl fei-
dhm le ceannlitir ar ‘art’ mar ní ainm
dílis atá ann. Is ionann ‘art’ agus
‘cloch’, rud nach bhfuil mórán brí ann,
gan amhras. 

Focal reoite is ea ‘art’ atá imithe as
an chaint ach a mhaireann sa chor
cainte thuas. Tá an t-ainm ‘Art’ ann
fosta agus is dócha gurb é sin is cúis
leis an cheannlitir sa chor cainte. 

Is ar shinsear Chormaic mhic Airt,
ardrí Éireann, is túisce a smaoinímid
nuair a chluinimid an t-ainm ‘Art’
agus tá pointe ann nár mhiste a lua
faoi litriú a ainm siúd chomh maith. 

Go rómhinic ar fad, cuirtear ceannl-
itir ar ‘mac’ amhail is gur ainm baiste
agus sloinne atá i leithéidí ‘Cormac
mac Airt’ nó ‘Fionn mac Cumhaill’.
Ach mhair na daoine sin, má mhair
siad riamh, san am sular tháinig ann
do chóras na sloinnte in Éirinn (tim-
peall an 11ú haois, de réir Éamoinn
Mhic Giolla Iasachta). 

Ní hé go raibh a leithéid de dhream

agus teaghlach Mhic Airt ann, agus
seoladh poist acu i dTeamhair na Rí. 

Is é an scéal céanna é i gcás ‘ua’ agus
‘ó’. Diarmaid ua Duibhne, murab
ionann agus Diarmaid Ua Duibhne, a
d’éalaigh le Gráinne. 

Agus ó tharla muid ag trácht ar
Fhionn agus ar na Fianna, tá mílitriú
beag eile atá an-choitianta i nathanna
mar ‘cothrom na Féinne’ agus ‘ní

bhogfadh seachta gCatha na Féinne é’
– is é sin go bhfágtar an cheannlitir ar
lár i dtús an fhocal ‘Féinn’. Seo sampla
fánach a tháinig aníos le cuardach
Goggle:

‘Éifeachtacht agus cothrom na
féinne laistigh de chórais oideachais
agus oiliúna na hEorpa.’ Seans go
ndéantar talamh slán de nach bhfuil
ann ach frása a chiallaíonn ‘fair play’

agus nach dtuigtear an bhaint atá aige
le hiompar agus luachanna na sean-
laoch. An raibh na Fianna ar an chéad
eagraíocht in Éirinn le cód cleachtas a
bheith acu?

Is féidir gur de bharr na
bhfoirmeacha ‘reoite’ a bhaintear
úsáid míchruinn as cuid de na lea-
ganacha seo ón tseanscéalaíocht.
Bíonn fonn ar dhaoine iad a ath-
scríobh de réir ghramadach na linne
seo, agus is ait an toradh a bhíonn air
sin. Níl ‘seacht gCatha na Féinne’ ag
teacht le gnásanna na linne seo maid-
ir le huimhreacha agus ainmfhocail,
ach is fearr go mór é a fhágáil mar atá
sé. Go deimhin, is le dua a thuigfí
‘Seacht gCath na Féinne’ (The Fian-
na’s Seven Battles?)

Tá aineolas ar an Ghaeilge le cur san
áireamh fosta. Is iontach mar a
bhaineann scríbhneoirí Béarla míbhrí
as na leaganacha Gaeilge a chluin siad
sna seanscéalta. Féach, mar shampla,
an sliocht seo as ‘In the Forest’ le Edna
O’Brien: ‘His plan was that he would
run away…live in the forest and eat
nuts and berries and in the winter go
from house to house to beg for food.
He would give himself a secret name,

Caoilte, the name of the forests.’
Más tagairt do Chaoilte mac Rónáin

é sin, tá sé i bhfad ó bheith ceart. Tá
cosúlacht fuaime idir ‘Caoilte’ agus
‘coillte’ i gcanúintí áirithe ach tá míniú
eile ar fad ar ainm an laoich: ‘caol’ +
‘te’. Tugadh an leasainm sin air toisc é
a bheith chomh gasta le gaoth an
Mhárta, ní mar gheall ar fho-
raoiseacha ná coillte.

Tá ‘Clann Lir’ ar eolas ag daoine
nach bhfuil focal Gaeilge ina bpluc.
‘The Children of Lir’ a thugann siadsan
air, toisc ‘Lir’ a bheith in ainm an scéil
Ghaeilge. Ach ba é ainm an athar sa
scéal sin ná ‘Lear’ agus níl i ‘Lir’ ach an
tuiseal ginideach. Ach tá Lir Choco-
lates ann ina ainneoin sin agus Lir,
grúpa rac-cheoil as Baile Átha Cliath.
Fiú amháin go bhfuil oratorio ann dar
teideal ‘The Children of Lir’ leis an
chumadóir Éireannach Patrick Cas-
sidy. Lena chead a thabhairt don Cha-
saideach, is dócha go raibh an t-ainm
ceart ar eolas aige ach gur shíl sé an
cath a bheith caillte: dá ndéarfá an rud
ceart anois is baolach go ‘gceartófaí’
thú.

Tá tuilleadh áiseanna Gaeilge ar
www.aistear.ie 

Teicneolaíocht 

Tá ról lárnach le himirt ag an teicneolaíocht
i dtodhchaí gach mionteanga
Diarmuid Ó Muirgheasa  

TÁ, ar a laghad, dhá fhís iontach éagsúil ann mar
gheall ar an todhchaí atá roimh na Gaeilge. De
réir mar a fheicimse é, tá grúpa ann a smaoiníonn
ar an nGaeilge mar sheanteanga do sheandaoine,
agus na daoine sin suite i seanphub áit éigin thíos
faoin tír. Dar le fís na ndaoine sin, is dos na sean-
daoine amháin an teanga: i gceann deich, nó
fiche, nó tríocha bliain, ní bheidh aon rian sun-
tasach dár teanga bhocht fágtha.

Tá an meon sin iontach forleathan. Fiú i measc
Gaeilgeoirí, sílim go bhfuiltear ann a chreideann
go bhfuil meath dostoptha ann, agus go mbeidh
an lá ann nach mbeidh Gaeltacht ná Gaeilgeoir ar
bith fágtha. Níl san athbheochan atá le sonrú le
blianta beaga anuas ach mionphreabadh i dtre-
ocht atá ag dul síos, síos, síos.

Ar an lámh eile den scéal, tá neart daoine ann
atá i mbun oibre lena chinntiú nach dtarlóidh a
leithéid de rud, nó nach dtarlóidh sé go ceann
cúpla glúin eile. Ní gá ach breathnú ar na meáin
uile leis sin a fheiscint, agus an líon Gaeilgeoirí
óga, fuinniúla atá i mbun oibre ar TG4, Raidió na
Gaeltachta, Raidió na Life, nós*, nuacht24 - agus
sin gan trácht ar scata mór eile, Gaelscéal, dar
ndóigh, ina measc.

Ach tá níos mó ná cúpla foilseachán ag teastáil
le teanga a choimeád beo, agus tá fís dhearfach
na nGaeilgeoirí dearfacha seo, mé féin ina measc,
i bhfad níos mó ná díreach fís do thodhchaí na
meán traidisiúnta.

I measc an-chuid eile, nílim liom féin sa tuair-
im go bhfuil ról lárnach le himirt ag an teicneo-
laíocht i dtodhchaí aon mhion-teanga, áit ar bith
ar domhan, agus an Ghaeilge, go cinnte, ina
measc. Le go mbeidh an ról sin dearfach, tá gá le
han-chuid nithe éagsúla teacht le chéile ó thaobh
áiseanna ríomhaireachta, agus áiseanna ar líne
go háirithe.

Táimid cheana féin ar an slí sa treo sin. Tá lios-
ta fada cuimsitheach des na háiseanna
ríomhaireachta Gaelacha uilig atá ann ar fáil ar
www.nascanna.com.

Tá cláir oifige ar fáil as Gaeilge - Libre Office,
OpenOffice, agus aistriúcháin chomh maith ar
leagan 2003 agus 2007 de Microsoft Office. 

Tá Mozilla Firefox ar fáil as Gaeilge le tamall
anois, agus leagan saor in aisce de Outlook ón
dream céanna, Mozilla, ar a nglaoitear Thunder-
bird.

Tá fáil ar Facebook as Gaeilge, agus, dar
ndóigh, tá líon mór altanna (beagnach 16,000) ar
an Vicipéid – sin Wikipedia – as Gaeilge. Tá leath-
nach baile Google i nGaeilge, más suim leat é sin,
agus an t-ardán blagála Wordpress chomh maith.

Níos mó ná seo ar fad, fógraíodh díreach cúpla
lá ó shin go mbeadh fáil ar Windows 8, leagan
úrnua de chóras oibriúcháin Microsoft, i
nGaeilge. Níor chóir aon mhionrud a dhéanamh
as seo ach oiread – tá an-chuid teangacha ann le
líon cainteoirí i bhfad níos mó nach mbeidh lea-
gan acu de Windows 8.

Tá rudaí móra in easnamh fós, dar ndóigh. Níl

leagan Gaeilge ann de iOS (iPhone/iPad/iPod) ná
de Android, mar shampla. Fiú na rudaí atá
againn, is fíor go bhfuil siad uaireanta rud beag
garbh in áiteanna. Mórán déanta, mórán fós le
déanamh, mar a dúirt feachtas fógraíochta mór
le rá cúpla bliain ó shin.

Maidir leis seo ar fad, is beag duine a bhfuil
saineolas níos deise aige air ná an tOllamh Kevin
Scannell, atá i mBaile Átha Cliath faoi láthair
agus a bheidh ag tabhairt léachta in Engineers
Ireland anocht ar an ábhar seo go díreach.

Aithneoidh an-chuid Gaeilgeoirí a ainm, is
dócha. I measc rudaí eile, tá an-chuid oibre déan-
ta aige ar thionscnaimh éagsúla aistriúcháin, mar
shampla Firefox agus OpenOffice.

Ba é a bhí taobh thiar de An Gramadóir chomh
maith, clár aistriúcháin do mhionteangacha a
úsáidtear mar bhunús an chláir Anois. Maíonn sé
ar a shuíomh, borel.slu.edu, gurb é an chéad
chóras gramadaí riamh do mhionteangacha é,
agus ní dhéanfainn argóint leis ar an bpointe sin!

Tá sé i ndiaidh an mhórchuid den bhliain seo
caite a chaitheamh ag obair le Twitter freisin, ag
déanamh iarrachta seirbhísí Twitter do mhion-
teangacha a fheabhsú.

Ní ar aon cheann ar leith des na tionscnaimh
seo a bheidh sé ag labhairt, ach ar ríomhaireacht
na Gaeilge i gcoitinne. Mar ollamh le cúrsaí mata-
maitice agus ríomheolaíochta tá an-chuid
taighde déanta aige ar an ríomhteangeolaíocht.
Tá saineolas ar leith aige, mar sin, nach bhfuil ag
mórán daoine, maidir leis na bacanna agus con-
staicí atá roimh an té ar mian leo dul i mbun oibre
ar an ríomheolaíocht i mionteanga cosúil leis an
nGaeilge.

Sa léacht seo, tá súil agam, cloisfidh mé
réiteach ar na roinnt des na fadhbanna sin. Agus
b’fhéidir go mbeidh tú liom?

Tá an léacht “I dTreo Logánú Ríomhaireachta
Lán-Ghaeilge” ar siúl in Engineers Ireland, 22
Bóthar Chluaidh, BÁC 4 anocht, 31 Deireadh
Fómhair, ag 7:30in. Tá cead isteach saor in aisce,
agus fáilte roimh chách.

An tOllamh Kevin Scannell

www.oideachas.gaelsceal.ie
Gaelscéal ar Scoil

www.
oideachas.

gaelsceal.ie

Lean muid ar: Le tacaíocht ó:

Téigh chuig suíomh Gaelscéal 
ar Scoil chun bunachar ábhar
oideachais a fháil do 
mhúinteoirí agus do dhaltaí
chun tacú le comhlíonadh an
churaclaim, áis atá ina 
ceannródaí ó thaobh 
tacaíocht a thabhairt in 
ábhair ar nós na Gaeilge, 
an OSSP agus an OSPS. 

Tá an t-ábhar seo leanas
le fáil ar an suíomh :
• Ábhar tacaíochta do 

béaltrialacha na hArdteiste 
agus Teastas Shóisearaigh

• Ábhar cluastuisceana
• Ábhar léamhthuisceana
• Ábhar teagaisc bunaithe ar na 

míreanna idirlín “Na Rúin” agus Údar 
• Ábhar tacaíocht d’fhoghlaim na 

gramadaí
• Ábhar físe agus scríofa bunaithe 

ar théamaí churaclaim an OSSP 
agus OSPS.

BEATHA

Ómós d’oidhreacht Mhic
Shuibhne léirithe i Londain 

Méabh Ní Thuathaláin 

Bhí ócáid ar siúl in ómós Ter-
ence MacSwiney in South-
wark, Londain, Sasana ar an
Domhnach seo caite, a
rinne ceiliúradh ar an

chairdeas idir Corcaigh agus South-
wark ó fuair MacSwiney bás i 1920.

Tá Terence MacSwiney ar an duine is
faide ariamh ar stailc ocrais i stair na
hÉireann. Tharraing a fheachtas aird na
meán domhanda ar Éirinn agus
chuaigh sé i bhfeidhm ar chainteanna
síochána idir an Bhreatain agus Éirinn
a bhí ann tamall i ndiaidh a bháis. 

Chaith sé 74 lá ar stailc ocrais i
gcoinne a phríosúnachta sula bhfuair
sé bás i bpríosún in Brixton, Londain. 

Is é Cumann Chorcaí Londan a rinne
an ócáid a reáchtáil. Cuireadh dhá
chrann i bPáirc Mary Harmsworth, os
comhair Eaglais Chaitliceach Naomh
Seoirse, áit ina raibh seirbhís comórtha
bhliantúil MacSwiney ar siúl roimh ré.
Bíonn aifreann in ómós Terence Mac-
Swiney in Ardeaglais Naomh Seoirse,
Southwark, achan bhliain ar an Domh-
nach is cóngaraí den 25 Deireadh
Fómhair, lá a bháis. 

“Bhí muid ag iarraidh aird a thar-
raingt ar na dreamanna áirithe i
Londain a thug tacaíocht do Terence
MacSwiney agus a léirigh dlúth-
pháirtíocht le muintir na hÉireann idir
1919 agus 1921,” arsa Mary Wood, duine
de lucht eagraithe na hócáide agus ball
de Chumann Chorcaí Londan. 

I mbliana bhí Méara Southwark agus
ionadaithe ó Chomhairle Cheardchu-
mann Southwark agus ó Chumann na
gCarad Southwark i láthair ar an ócáid.
Chomh maith leis sin, bhí beirt dhaltaí
agus mhúinteoirí ann as Scoil na
mBráithre, an Mhainistir Thuaidh, Co.
Chorcaí (seanscoil MacSwiney) agus
beirt dhaltaí as an mheánscoil áitiúil,
Notre Dame.

Bhí David Armstrong, ministir
Preispitéireach, mar aoichainteoir ag

an ócáid, rud a chur  leis an cheiliúradh,
dar le Maureen Coyle, atá ag freastal ar
an aifreann comórtha le roinnt blianta
anuas.  

“Is ábhar thar a bheith conspóideach
é gluaiseacht náisiúnta na hÉireann i
Sasana go fóill. Anuraidh níor tugadh
an oiread sin airde ar Terence Mac-
Swiney ag an aifreann fiú, ach i
mbliana tá cur chuige éagsúil ann agus
béim ar athmhuintearas agus síochán,”
arsa Coyle. 

Comóradh ar an cheangal idir muin-
tir Southwark agus Corcaigh

Tháinig cuid mhór imircigh as
Éirinn go Londain, Southwark go
háirithe, le linn an 18ú agus 19ú haois

agus lean sé seo ar aghaidh isteach sa
20ú haois suas go dtí na 1960idí.  Rin-
neadh an caidreamh sin idir South-
wark agus Corcaigh a láidriú i ndiaidh
go bhfuair MacSwiney bás i 1920. 

Rinne Mary MacSwiney, deirfiúr le
Terence, cur i láthair ag Comhdháil
bhliaintúil Cheardchumainn na
Breataine i 1920 agus tháinig na baill
amach ar son an réitigh gur cheart don
rialtas Terence MacSwiney a
scaoileadh saor ón phríosún. 

Nuair a fuair MacSwiney bás, ní
raibh eaglais ar bith sásta corp Mac-
Swiney a choimeád ann go dtí go
ndearnadh na socruithe chun é a thab-
hairt ar ais go Corcaigh. Thug an tEas-
pag Peter Amigo (ardeaspag níos
déanaí), de chuid ardeaglais

chaitliceach Naomh Seoirse cead do
mhuintir MacSwiney a chorp a choin-
neáil san eaglais beag beann ar iarrach-
taí rialtas na Breataine brú a chur air
gan cead a thabhairt. Anuas air sin,
rinne an tEaspag Amigo litreacha a
scríobh chuig na páipéir nuachtáin ag
caitheamh anuas ar pholasaí leatro-
mach Lloyd George in Éirinn agus
rinne sé stocaireacht ar son réiteach
síochanta idir Éirinn agus an
Bhreatain. 

Shiúil Méara Southwark, George
Alfred Isaacs, in éineacht le ceathrar
méaraí eile - Fulham, Lambeth, Poplar,
Stephney - i mórshiúl ó Ardeaglais
Naomh Seoirse go stáisiún Euston, iad
ag leanstan an chónra ina raibh corp
Terence MacSwiney. 

I 1920, chuir páirtí an Lucht Oibre
Coimisinéir go gÉirinn chun iniúchadh
a dhéanamh ar an méid a bhí ag dul ar
aghaidh ann agustháinig tuarascáil
amach i mí Eanáir 1921 a rinne aird a

Terence
MacSwiney

Rugadh MacSwiney i
gCorcaigh i 1879 agus
bhain sé céim amach
san Fhealsúnacht ó
Ollscoil Ríoga, Corcaigh

i 1907 (Coláiste na hOllscoile, Cor-
caigh anois). B’fhile agus ba scríbh-
neoir é MacSwiney agus tá sé
aitheanta mar dhuine de phearsana
móra stair pholaitíochta na hÉire-
ann. 

Bhí baint aige leis an ghlu-
aiseacht phoblachtánach i gCor-
caigh agus bhí lámh aige i
mbunadh bhrainse de chuid
Óglaigh na hÉireann i gCorcaigh i
1913.  I 1916, gabhadh MacSwiney
faoi dhó as óráid cheannairceach a
chur i láthair.  I 1919, thóg sé
suíochán i nDáil Éireann mar ion-
adaí ar Chorcaigh Láir agus
toghadh é mar Mhéara ar Chathair
Chorcaí i 1920. 

Gabhadh é, mar aon le ceathrar
eile a bhí lárnach sna hÓglaigh, i mí
Lúnasa 1920 agus tugadh téarma
príosúnachta dhá bhliain dó. D’fhó-
gair MacSwiney sa chúirt ar an 16
Lúnasa nach nglacfadh sé le cin-
neadh chúirt na Breataine go
mbeadh “saor, beo nó marbh, i
gceann míosa” agus chuaigh sé ar
stailc ocrais.

Rinneadh iarracht feachtas Mac-
Swiney a chiúnú agus bogadh go
Brixton, Londain é. Ach tharraing
MacSwiney aird na meán domhan-
da ar Éirinn agus bhí brú mill-
teanach ar rialtas na Breataine ag
teacht ó Mheiriceá Thuaidh agus ó
tíortha eile a bhí ag iarraidh go
scaoilfí saor é. 

Fuair MacSwiney bás ar an 25
Deireadh Fómhair i ndiaidh dó 74 lá
a chaitheamh ar stailc ocrais.
Tháinig na mílte amach chun páirt
a ghlacadh sa mhórshiúl ó
Ardeaglais Naomh Seoirse go
Euston. Rinneadh a chorp a thab-
hairt ar ais agus tá sé curtha i reilig
Naomh Fionnbarr i gCorcaigh. 

Comóradh Terence
MacSwiney 
(1879-1920) agus
ceiliúradh ar 
chairdeas
seasmhach idir
muintir Southwark
agus Corcaigh

tharraingt ar bhrúidiúlacht na nDúb-
hchrónach. Chuaigh tuarascáil an
Choimisinéara i bhfeidhm ar na
socruithe síochána a tháinig chun cinn
ina dhiaidh sin idir poblachtánaigh agus
rialtas na Breataine. 

Reáchtáil Cumann na gCarad feachtas
síochána le linn an Chogaidh Angla-Éire-
annaigh chun brú a chur ar an rialtas
teacht ar réiteach síochanta in Éirinn.
Bhí Roger Clark, fear de chuid Clarks, an

déantúsóir bróg, lárnach san fheach-
tasaíocht seo agus chuir siad brú ar an
rialtas Terence MacSwiney a ligean
amach.  

D’éirigh le Clark cuid mhaith eolais a
bhailiú faoi chúrsaí in Éirinn mar go
raibh sé ag díol earraí in Éirinn agus
d’úsáid siad an t-eolas seo agus iad i
mbun feachtasaíochta.  Chomh maith
leis sin, rinne Clark monarcha a oscailt in
Éirinn nuair a bunaíodh an Saorstát. 

Rinne muintir na hÉireann  a bhuío-
chas a gabháil i ndiaidh go ndearnadh
scrios ar Ardeaglais Naomh Seoirse sa
Dara Cogadh Domhanda agus eagraíodh
feachtas bailithe airgid taobh amuigh de
shéipéil Chaitliceacha ar fud na hÉire-
ann ar son athchóirithe na hardeaglaise.
Bhí an Taoiseach Eamon De Valera i
láthair ag oscailt oifigiúil na hardeaglaise
i 1958, chomh maith le méara Chorcaí
agus muintir MacSwiney.   

Eisiúint nua anamúil le fear
an bhainseó, Stevie Dunne
Léirmheas le Méabh 
Ní Thuathaláin 

Tá Stevie ar ais le
scoth albaim,
BANJO, ina bhfuil
ceol rithimiúil
nádúrtha agus

rogha tiúineanna galánta a
rachadh i bhfeidhm ar aon
éisteoir. 

Is ceoltóir é Stevie go
smior. Is as Ceann Clochair i
gCo. Lú ó dhúchas dó, agus
é ina chónaí i mBéal Feiste
agus ag seinm sna seisiúin
cheoil fán cheantar le roin-
nt blianta anuas. Tá roinnt
ceoltóirí tagtha le chéile ar
an bhailiúchán seo chun
albam fíormhaith a
chruthú. Cuireann cordaí
deasa Michael Mac Cague ar
an bhasúcái/ghiotár go mór
leis an cheol agus cluintear
David Munnelly (bocsa
ceoil), Stephen Hayden
(fidil), Arty Mc Glynn
(giotár), Ryan O’Donnell
(giotár teanóir/basúcaí),
Seán Óg Graham (dord),
Eamon Murray (bodhrán)
ag seinm ar rianta áirithe.
Canann Tracy Ryan leagan
álainn den amhrán ‘Ye
Rambling Boys of Pleasure’
chomh maith.   

Tá tuiscint iontach ag Ste-
vie ar an cheol agus ar chúr-
saí tionlacain agus sein-
neann sé ceol úr
cruthaitheach atá go fóill
fréamhaithe sa traidisiún. Is
comhartha é an t-albam is
déanaí leis, BANJO, den
mhéid sin.  

Díríonn sé ar cheol fuin-

niúil bríomhar a sheinm
agus cuireann sé
ornáidíocht leis na foinn de
réir a chéile go dtí go
mbíonn barr iomlán éagsúil
á sheinm aige, rud a thait-
níonn go mór liom. Sníonn
nóta amháin isteach ar an
chéad nóta eile agus
seasann an rithim amach go
láidir i gcónaí. Cluintear
Stevie sa chéad rian in
éineacht le Micheal Mac
Cague agus iad ar a suaimh-
neas, ag baint sult as an
cheol, rud a théann i bhfei-
dhm ar an cheol agus ar an
chluas. 

Thaitin léir mór rianta go
háirithe liom: an dara rian
ina bhfuil ríl ar deireadh a
bhíonn le cluinstin go minic
sna seisiúin i mBéal Feirste
agus a fuair sé ón phiobaire
Darragh Murphy; rian a cúig
le Stephen Hayden ar an
fhidil; rian a seacht ina
bhfuil leagan thar a bheith
deas de Lucy Farr’s; rian a
deich ina bhfuil ríleanna a
chum sé féin. Tá rian 13 le
Stevie, Stephen Hayden,
David Munnelly agus
Eamon Murray speisialta
maith! 

Rinne Seán Óg Graham as
an ghrúpa Beoga an t-albam
a chur le chéile in Big
Banana Studeos i bPort
Chluain Eoghain i gCo.
Aontroma. 

Déanfar BANJO a sheo-
ladh i gCultúrlann Mac
Adam Ó Fiach i mBéal
Feirste Dé Domhnaigh seo
chugainn mar chuid de
Fhéile Bhéal Feirste. 

Ceol

Méara Southwark agus daltaí ó Scoil na mBráithre, an Mhainistir Thuaidh, Co. Chorcaí (scoil MacSwiney) agus ón mheán-
scoil áitiúil, Notre Dame, i láthair ag comóradh MacSwiney.



‘Spidey’ seolta go hoifigiúil

Beidh Oíche Ómóis
don mhórfhile
Máire Mhac an
tSaoi ina ndéanfar a
saol agus a saothar

filíochta a cheiliúradh ar siúl in
Áras na Scríbhneoirí, 19
Cearnóg Pharnell, Baile Átha
Cliath 1 ag 7.00in Oíche Déar-
daoin 8 Samhain 2012. 

Cuirfear deochanna ar fáil
agus beidh ceol ann ar an
oíche.

Is duine de mhórfhilí na
Gaeilge í Máire Mhac an tSaoi.
Rugadh i mBaile Átha Cliath í
sa bhliain 1922. Bhí lé faoi leith
aici le Dún Chaoin in iarthar
Dhuibhneach, áit a thaithigh sí
go rialta ó 1925 nuair a cuireadh
síos go grianán a huncail
Phádraig (Monsignor Pádraig
de Brún) den chéad uair agus
áit ar chuir sí snas ar a cuid
Gaeilge go barr feabhais idir sin

agus 1942. 
Sa bhliain 1956 foilsíodh Mar-

gadh na Saoire, tháinig Codladh
an Ghaiscígh agus Véarsaí Eile
amach in 1973, An Galar Dub-
hach in 1980, An Cion go dtí Seo
in 1987 agus Shoa agus Dánta
Eile in 1999. Foilsíodh a dírb-
heathaisnéis The Same Age as

the State sa bhliain 2003. I
measc a saothair phróis tá Cérbh
í Meg Russell? (Leabhar Breac,
2008) agus Scéal Ghearóid Iarla
(Leabhar Breac, 2011). D’fhoil-
sigh An O’Brien Press/Cló Iar-
Chonnacht leabhar dháthean-
gach dá cuid filíochta An
paróiste míorúilteach/The
miraculous parish - Rogha
Dánta/Selected Poems sa bhli-
ain 2011. Is maith atá an acaláid
‘liriceoir an ghrá’ tuillte aici.

Tá painéal iontach
d’aoichainteoirí le bheith i
láthair ar an oíche. Ina measc
beidh Louis de Paor, Biddy
Jenkinson, Cathal Ó Searcaigh,
Máire Ní Annracháin, Regina Uí
Chollatáin, Gabriel Rosenstock,
Máirín Nic Eoin, Ríona Ní
Fhrighil agus Liz O' Droma. Is é
Mícheál Ó Ruairc a bheidh mar
fear an tí agus is í Aoife Nic
Dhonncha an t-eagraí Gaeilge.

26 • BEATHA GAELSCÉAL 
Dé Céadaoin, 31 Deireadh Fómhair, 2012

NUACHT Litríochta
Le Meadhbh Ní Eadhra

Sheol Colmán Ó Raghallaigh,
buaiteoir Gradam CBI 2012
mar aitheantas don sáréacht
atá déanta aige ar son Leab-
har do Pháistí in Éirinn, an

chéad leabhar pictiúr de chuid Carmel
Uí Cheallaigh (née Maloney) "Spidey" i
Leabharlann Bhaile an Róba, le déanaí.

Ó Chill Mheáin, Maigh Eó ó
dhúchas, tá go leor, leor altanna agus
gearrscéalta foilsithe ag Carmel ins an

Ireland's Own, Woman's Way agus an
Bray Arts Journal le tamall anuas.

Cuireadh gearrscéal dá chuid ar an
ngearrliosta don chéad chomórtas
gearrscéalta de chuid Penguin/RTÉ
Guide i 2010. Tá cónaí ar Charmel i
mBré anois lena fear céile Noel agus a
gceathrar clainne. Tá Carmel ag obair
mar Leabharlannaí Sinsearach anois i
Leabharlann Dhún Droma, Baile Átha
Cliath.

Bhí neart daoine Iáthair i Leabhar-
lann Bhaile an Róba don seoladh
speisialta seo ar an Satharn 20
Deireadh Fómhair. Bhuaigh Colmán Ó
Raghallaigh, scríbhneoir, foilsitheoir
agus múinteoir den chéad scoth, duais
CBI 2012 an samhradh seo mar
aitheantas don obair iontach atá déan-
ta, agus fós á dhéanamh aige ar son
Leabhar do Pháistí in Éirinn.

Le seacht mbliana déag anuas tá

Colmán Ó Raghallaigh ag saothrú leis
mar scríbhneoir agus mar fhoilsitheoir
Gaeilge. Bíonn nuálaíocht le brath i
gcónaí i saothar Cholmáin – ní
hamháin sna leabhair a tháinig óna
pheann féin, ach bíonn nuálaíocht le
brath freisin sna leabhair ar fad a fhoil-
síonn a chomhlucht Cló Mhaigh Eo. I
gCló Mhaigh Eo tugann Colmán deis
do scríbhneoirí Gaeilge rudaí úra, rudaí
spéisiúla a chruthú sa teanga.

Foilsíodh cnuasach
gearrscéalta nua le Alex Hij-
mans le déanaí, darb ainm
‘Gonta’. Is iad Cois Life a
chuir an leabhar i gcló, agus

tá na scéalta sa leabhar lonnaithe in
Salvador, príomhchathair Bahia, in
oirthuaisceart na Brasaíle, áit a bhfuil
cónaí ar an údar le cúig bliana anuas.

Tá trí ghearrscéal déag sa chnuasach
seo, a thaispeánann gonta mhuintir
Bahia, sa Bhrasaíl. Beirt dhéagóir ag
surfáil ar dhíon bus, máthair shingil atá
ag iarraidh na cailíní i rang a mic a cho-
saint óna cinniúint féin, rí thionscal na
tógála ag impí maithiúnais ar
bhochtán gan chosa – níl ansin ach
cuid de na Baianos a chasfar ar an
léitheoir sa chnuasach seo. Idir 2009

agus 2012 a scríobhadh na scéalta sa
chnuasach. Tionscnamh ilteangach,
saothraíodh na scéalta seo i nGaeilge,
in Ollainnis agus i mBéarla, iad tugtha
chun cinn i dtrí theanga ag an am céan-
na. Gan dabht, d’fhág teanga eile rian
ar na scéalta seo freisin: Portaingéilis
Bahia, teanga na gcarachtar. Cé go
mbaineann an teideal, Gonta, le gonta
mhuintir Bahia, tá stíl scríbh-
neoireachta gonta freisin, sa dóigh is
nach gcuirtear mórán focail amú. Tá sé
i gceist ag Alex Hijmans cuid áirithe de
naleaganacha Béarla agus Ollainnise a
fhoilsiú amach anseo. Dar le hAlex, is é
Gonta an saothar is duairce dár scríobh
sé riamh.

“Tá scéalta sa chnuasach a
bhaineann siar asam féin gach uair dá

léim iad. Díreach ar an gcúis sin, áfach,
is é Gonta an ceann is gaire do mo chroí
den trí leabhar atá scríofa agam go dtí
seo. Mothaím uaim na carachtair ar
fad; chaith mé go leor leor ama ina
gcuideachta agus d’fhoghlaim mé an t-
uafás uathu. Mothaím gur thóg mé
céim mhór chun tosaigh mar scríbh-
neoir agus mé ag obair ar an gcnuasach
seo, céim nach bhféadfainn a thogáil
gan iad.”

Rugadh Alex Hijmans san Ísiltir agus
bhog sé go hÉirinn i 1995, áit ar fhogh-
laim sé an Ghaeilge. Chaith Alex dhá
bhliain déag in Éirinn agus bhog sé go
dtí an Bhrasaíl sa bhliain 2008.

Is féidir leabhar nua Alex a chean-
nach sna siopaí leabhair nó ar
www.coislife.ie.

Gearrscéalta Gaeilge ón gcoigríoch

Alex Hijmans

Oíche Ómóis do Mháire
Mhac an tSaoi

Máire Mhac an tSaoi

Comórtas
Tá cnuasach leabhar do dhaoine óga le buachan an tseachtain seo.

Níl le déanamh ach féachaint ar www.otv.gaelsceal.ie chun an
cheist seo a fhreagairt : 

Cén bhliain a thosaigh Máire agus Gearóid Denvir ag
freastal ar an Oireachtas?

Seol freagraí chugainn:
ar ríomhphost: caroline.nichualain@gaelsceal.ie

sa phost:  Gaelscéal, An Chuasnóg, Baile Ard, 
An Spideál, Co. na Gaillimhe. 

Nó tabhair cuairt orainn ag ár seastán ag an
Oireachtas chun d’iontráil a thabhairt dúinn! Dáta deiridh iontrálá

an Luan 5/11/12.

TEILIFÍS agus RAIDIÓ
Le Méabh Ní Thuathaláin

Oireachtas na Gaeilge 2012 
Clúdach TG4 ar Oireachtas na Samhna 2012
Nuacht TG4, Déardaoin 1 Samhain ag
7.00in agus Dé hAoine ag 6.30.in  
Beidh mórimeachtaí an lae á gclú-
dach ag Nuacht TG4 beo ó Oireachtas
na Samhna i Leitir Ceanainn. Eimear
Ní Chonaola a bheidh á gcur i láthair.
Beidh blaiseadh le fáil d’imeachtaí na
féile i ngach aoisghrúpa le hagallaimh
agus míreanna le daoine atá ag
glacadh páirte iontu.  
Sean-Nós, Déardaoin 1 Samhain 8in
Is é Doiminic Mac Giolla Bhríde as
Gaoth Dobhair a bheidh ar chlár na
seachtaine seo. Tá Corn Uí Riada
buaite ag Doiminic agus cuirfidh sé a
chuid tuairimí féin in iúl maidir le
tionlacan a bheith le hamhráin ar an
sean-nós.

Féilte Oireachtas Dé hAoine 8.30in
Clár speisialta Féilte ó Oireachtas na
Samhna 2012 i Leitir Ceanainn a
dhíreoidh ar na comórtais éagsúla, á
chur i láthair ag Loretta Ní Ghabháin.

Steip, Dé Sathairn 3 Samhain  2.15in
Ceann de bhuaiceanna na bliana
anois ar TG4 é an beochraoladh ar
chomórtas damhsa ar an sean-nós ag
Oireachtas na Gaeilge i Leitir

Ceanainn.  Ó chuir an cainéal tús leis
an gcraoladh seo, tá lucht féachana
ard meallta aige bliain i ndiaidh
bliana agus daoine faoi dhraíocht ag
an spleodar, an spraoi, an tsaoirse
agus an éagsúlacht a bhíonn le
feiceáil ag na hiomaitheoirí, idir óg
agus aosta. Seo chugat arís i mbliana
an cultúr beo, fuinniúil gan fuacht
gan faitíos agus an lucht féachana ar
an láthair ag gríosadh na n-
iomaitheoirí chun geáitsíochta agus
chun aclaíochta.  Is é Joe Ó Dónaill
fear an tí agus is spleodrach an teach
é.

Corn Uí Riada Beo  (Craoladh
gréasáin ar  www.TG4.tv), Dé
Sathairn, 1 Samhain 7.00in
Craoladh beo ó Oireachtas na Gaeilge
2012 i Leitir Ceanainn ar bhuaic an
chomórtais amhránaíochta ar an
sean-nós. Bíonn ardchaighdeán de
dhíth don Chorn agus sula dtig leo
bheith san iomaíocht, bíonn ar na
hamhránaithe a gcumas a chruthú i
gcomórtais eile sean-nóis. Seo iad ar
an láthair anois, scoth amhránaithe
sean-nóis na linne, féachaint cé acu is
fearr ar an oíche.

Bígí ag éisteacht le RTÉ Raidió na Gaeltachta (RnaG) ag an Oireachtas
Barrscéalta, RnaG, Déardaoin agus Dé hAoine 1-2
Samhain ag 11.00rn 
Beidh Áine Ní Churráin sa ródaí i gcroílár na féile i
Leitir Ceanainn agus í i mbun comhrá le lucht
eagraithe an Oireachtais, le cuairteoirí ar Fhéile
mhór na nGael agus leis an phobal áitiúil.

Sean-Nós faoi 35, RnaG, Déardaoin 1 Samhain ag
7.00in
Cuirfidh Dónall Mac Ruairí agus Frances Nic
Géidigh  comórtas na n-iomaitheoirí faoi 35 i
láthair, beo ó Óstán Mount Errigal i Leitir
Ceanainn. 

Rónán Beo @3, RnaG, Dé hAoine 2 Samhain ag a
3i.n  
Beidh Rónán Mac Aodha Bhuí ag craoladh beo ón
fháiltiú san Óstán Mount Errigal, áit a mbeidh
ceoltóirí, amhránaithe, damhsóirí, lucht eagraithe
na féile, lucht lúibíní, aisteoirí, siamsóirí, agus ní
fios céard eile ag bailiú le chéile le páirt a ghlacadh
sa chlár. 

Corn Uí Riada, RnaG, Dé Sathairn 3 Samhain
7.00i.n
Anocht craolfar príomhchomórtas sean-nóis an
Oireachtais, Corn Uí Riada, beo ón Aura Centre i
Leitir Ceanainn, á chur i láthair ag Máirtín Tom
Sheáinín.  Liosta le háireamh iad buaiteoirí an
chomórtais seo, agus orthu sin tá fear an tí na
hoíche anocht, Máirtín Tom Sheáinín, a thug leis
an Corn i 1983 agus 1988.   

Mórchomórtais Sean-Nóis na mBan agus na
bhFear , Dé hAoine 2 Samhain 7.00in
Beidh na hiomaitheoirí atá ag glacadh pairte i
gcomórtais sean-nóis na mban agus na bhfear ar
stáitse i Leitir Ceanainn le cloisteáil beo ar RnaG.
Is í Áine Ní Churráin a chuirfidh an comórtas i
láthair. 

Togha agus Rogha, RnaG, Dé Domhnaigh 4
Samhain 11.50 rn
Beidh Máirtín Tom Sheáinín i mbun cainte le
buaiteoir Chorn Uí Riada a bheidh ar dhuine de na
haíonna a bheidh istigh ar an gclár aige.  Beidh
neart iarratas ann, chomh maith le ceol beo agus
comhrá agus muid ag fágáil slán ag féile mhór na
nGael 2012.  

Siúlach Scéalach, Dé Domhnaigh 4 Samhain 
Beidh Ian Lee ag caitheamh súil siar ar ábhar cart-
lainne RTÉ ón Oireachtas sna blianta tosaigh.
Chuaigh Aonad Taistil Taifeadta Radio Éireann
chuig an Oireachtas den chéad uair sa bhliain
1948, agus sa chlár seo beidh samplaí de chuid de
na chéad taifid a rinne siad ann idir 1948 agus 1956
le cluinstin.  Ina measc siúd a bheas le chloisteáil
sa chlár beidh Aindrias Ó Muimhneacháin, Alf Ó
Muirí le hóráidí Oireachtais; Tomás Mac Anna ag
plé cúrsaí drámaíochta; Seán Ó hÉigeartaigh ag
caint ar na comórtais liteartha; Máire de Barra ó
Bhaile an Sceilg ag labhairt le Elwyn Evans ó BBC
Wales agus go leor eile.   Léiriú/Láithriú le hIan Lee
ó Chartlann Fuaime RTÉ.

Steip, Dé Sathairn 3 Samhain, TG4,  2.15i.n

Doimnic Mac Giolla Bhríde,
amhránaí ar an Seán-nós a
bheas ag cur an clár teilifíse
'Seán-nós' i láthair ar an
Déardaoin 1 Samhain 8i.n.

Eamon De Valera ag oscailt an
Oireachtais timpeall 1950. Siúlach
Scéalach, RnaG, Dé Domhnaigh, 1.15. 

Oireachtas na Gaeilge 2005, Corcaigh,
Mairtín Tom Sheainín PIC: BRIAN MACCORMAIC

Rónán Mac Aodha Bhuí ag cur Rónán beo i
láthair ag an Oireachtas i gCill Airne anu-
raidh. PIC SEAN Ó MAINNIN

Loretta Ní Ghabháin a
chuirfidh 'Féilte Oireachtas'
i láthair ar TG4, Dé hAoine,
8.30.i.n



NODA
TRASNA
1 Stop oifigiúil a chur le rud a tharlú (4)
6 An ceann is giorra duit, an ceann atá tú ag taispeáint 

(3)
7 Maighnéad (8)
8 Eachtrannach (4)
9 Dath idir dubh agus bán (5)
10 Iasc - rua, b'fhéidir (6)
11 Ag tarlú anois, ar ____ (4)
14 Madra, gadhar (2)
17 Taisce (4)
20 Grúpaí, a lán daoine (7)
21 Mothúchán de bharr easpa bia (5)
24 Ráiteas a dhéanann gealltanas go bhfuil uirlis nó gléas 

ag obair (8)
25 An spiorad laistigh den chorp (4)

SÍOS
2 An leibhéal is airde sna flaithis nó ar neamh, deirtear 

(7)
3 Troid idir dhá thír (6)
4 Ábhar a chuireann blás le béile (6)
5 Daoine a scríobhann leabhair (5)
6 Leaid, gasúr (7)
12 Rí na n-éan (5)
13 Fada idir an dhá thaobh (7)
15 Iasc a itear le sceallóga prátaí de ghnáth (5)
16 Tuarastail sa sean-Róimh (6)
18 Foirgneamh an-ard, go háirithe ar chaisleán (3)
19 Chuig (2)
22 Fearthainn, báisteach (4)
23 Ag an croí d’áit (3)

Crosfhocal  31.10.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
05.11.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
24.10.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 
Louise Ní Néill
Co. Thiobraid Árann

Freagra: 
Má tá tú i riaráistí ar do mhorgáiste cheana
féin, nó má tá an baol ann go sleamhnóidh
tú i riaráistí, tá roinnt roghanna agus
tacaíochtaí ann atá i bhfeidhm chun
cabhrú leat fanacht i do theach.

Tá sé ríthábhachtach go dtéann tú i
dteagmháil le do sholáthraí morgáiste a
luaithe agus is féidir le do chás a phlé. Sula

ndéanann tú amhlaidh, féadfaidh tú an
láithreán gréasáin keepingyourhome.ie a
sheiceáil, ar a bhfuil faisnéis do dhaoine
ag a bhfuil deacrachtaí a n-íocaíochtaí
morgáiste a dhéanamh. Cuireann an
láithreán gréasáin seo rochtain ar fhais-
néis ghinearálta ar riaráistí morgáiste.
Áirítear leis faisnéis ar na tacaíochtaí a
bhféadfá fáil bheith orthu, lena n-áirítear
na cóid iompair nach mór do d’iasachtóir
cloí leo. 

Ina theannta sin, féadfaidh tú glao a
chur ar an Líne Chabhrach um Riaráistí
Morgáiste. Cuireann siad faisnéis ghin-
earálta agus treoir ar fáil do dhaoine faoi
riaráistí morgáiste ar a
bpríomhréadmhaoin cónaithe. Féadfaidh
an Líne Chabhrach thú a atreorú chuig na
seirbhísí ábhartha, ar nós na Seirbhíse

Buiséadaithe agus Comhairle Airgid
(MABS) agus Ionaid Chomhairle Dlí Saor
in Aisce. Is í uimhir na Líne Cabhraí 0761
07 4050 idir 9r.n. agus 8i.n. ó Luan go
hAoine.

I ndiaidh duit teagmháil a dhéanamh le
d’iasachtóir, má bheartaíonn siad socrú
níos fadtéarmaí duit le haghaidh do
mhorgáiste, tá sé de rogha agat comhairle
airgeadais a fháil ar an socrú beartaithe.
Más mian leat leanúint leis seo, íocfaidh
d’iasachtóir €250 le cuntasóir a chuirfidh
an chomhairle seo ar fáil. Foilsítear liosta
de chuntasóirí a dhéanann amhlaidh de
réir contae ar keepingyourhome.ie.

Tá faisnéis le fáil freisin ar líne ag citi-
zensinformation.ie agus ón tSeirbhís
Teileafóin um Fhaisnéis do Shaoránaigh,
0761 07 4000.

Ceist:
Tá stró againn lenár morgáiste a íoc le
roinnt míonna anuas mar gheall go rab-
hamar ag iarraidh ár ngnó a choimeád ar
siúl. Tá buairt orm go gcaillfimid ár
dteach. Cár féidir liom comhairle a fháil
faoi seo?

Deacrachtaí leis an morgáiste a íoc

Is cuimhneach liom oíche amháin
roimh bogadh go hAlbain dom nuair
a bhí mé ag smaointiú ar an chéad
uair a tháinig mé ar Ghàidhlig na hAl-
ban.  Ní raibh a fhios agam go raibh

teanga eile Ghaelach ann, nó cultúr eile
Gaelach fiú. Agus daoine ag tagairt don
teanga, is minic a thugtar “Gaeilge
Albanach”, nó “Scottish Irish” sa Bhéarla,
uirthi.  B’shin an fhreagairt a bhí agamsa i
dtús báire, caithfidh mé a admháil.

Ba feasach dom ó aois réasúnta óg go
raibh an Ghàidhlig ann, fríd na scéalta sí
agus Fiannaíochta a léigh mé nuair a bhí
mé i mo ghirseach. 

Nuair a d’fhoghlaim mé níos mó fá
dtaobh de na sióga agus créatúir ón saol
eile, fuair mé amach, ní amháin go raibh
siad le fáil in Éirinn, ach go raibh siad in
Albain fosta. 

Bhí mearbhall orm nuair a chonaic mé
ainmneacha agus frásaí Gàidhlig sna scéal-
ta adaí, agus sílim gurb é an litriú ait seo a
spreag m’fhreagairt toisigh, leis an
seanchóras litrithe agus na sínte fada
“droim ar ais”; sílim gur mhothaigh mé go
raibh siad ag déanamh aithrise orainn. Bhí
mé ag smaointiú, “Ní Gaeilge cheart í sin, is
í an Ghaeilge s’againne an fhíor-Ghaeilge!” 

Mo chreach. An intinn óg, chlaonta. 
Ach leis an “Ghaeilge eile” a aimsiú,

tháinig mothúchán ait orm, mothúchán
uaigneach, déanta na fírinne. Bhí móimint
doppelganger agam nuair a tháinig mé ar
an chultúr chéanna, an traidisiún céanna
agus an teanga chéanna i measc daoine
eile, i dtír eile. Bhí sé ar nós castáil orm féin
ar an bhóthar. 

Spreag seo m’fhiosracht agus thoisigh
mé a chur suime i gcultúr na hAlban. Mhair
an mheallacacht seo go dtí an lá inniu. Is
cuimhneach liom go fóill an faoiste uisce
bheatha a thug m’athair ar ais dom nuair a
phill sé abhaile ó thuras gnó go Glaschú;

bhí sé ar nós bia na sí dom, agus tig liom í a
bhlaiseadh go fóill. Comhartha diamhaire
ón saol eile…

D’ith mé bia (agus deoch!) an tsaoil eile,
agus anois tá mé lonnaithe in Albain,
fuadaithe ag an Ghàidhlig; ritheann sé liom
gur oiriúnach an fhreagairt toisigh adaí, sa
mhéad is go bhfuil mé i liombó teanga
inteacht. Tá mé fá dhraíocht, ag snámh
Shruth na Maoile mar Chlann Lir, idir an dá
thír is an dá theanga. 

Agus mé ag labhairt as Gaeilge le mo
chairde in Éirinn, bíonn siad go síoraí ag rá
liom, “Ó, tá tionchar bhlas na Gàidhlig le
cloisteáil i do chaint, ceart go leor, is
Albanach tú anois!” Ach in Albain, bítear a
rá go gcluintear an Ghaeilge fríd mo chuid
Gàidhlig, cionn is go bhfuil an Ghàidhlig
“Éireannach” sin (.i. an chanúint is cón-
garaí don Ghaeilge), Gàidhlig Arra-Ghàid-
heil, ar mo theanga. 

Ach níl mé caillte go deo – is í Glaschu
príomhchathair na nGael, agus seo an áit is
fearr do dhuine ag a bhfuil an dá Ghaeilge.

Maireann eagraíochtaí na Gaeilge agus na
Gàidhlig taobh le taobh, agus tagann siad le
chéile fríd an bhliain le himeachtaí a eagrú,
a leithéid “Gaels le Chéile”, go háirithe aim-
sir na Bealtaine agus na Samhna mar a
tharlaíonn sé, na hamantaí nuair atá an
saol seo agus an “saol eile” níos cóngaraí
agus níos foscailte dá chéile. 

Is dóiche go mbíonn an “gheit” sin ar
dhaoine i dtosach nuair a thagann siad ar
an teanga eile den chéad uair ag na
himeachtaí seo; ach nuair a chuirtear
aithne ar a chéile, is follasach an gaol ead-
rainn. 

Is maith an rud é mar sin go bhfuil an
deighilt eadrainn á laghdú le cúpla bliain
anuas fríd an cheol, imeachtaí scoile, cnu-
asaigh litríochta agus féilte cultúrtha sa dá
thír. Le meon agus croí foscailte agus cosa
éadroma, tig leat dul ar an eachtra teanga
cothaithe seo, agus beidh buan-fhionnach-
tain agat ar an chultúr agus ar an teanga s’a-
gainne!

Tá Síle Ní Bhraonáin ar saoire.

An focal deireanach
Le Alison Ní Dhorchaidhe

Gaol na nGael

"an fhéile, Nach do reub an cuan, Nach do mhill mìle bliadhna; Buaidh a’ Ghàidheil
buan," Somhairle MacGill-Eain; Colmcille ar a bhealach go hAlbain [PIC : HTTP://WWW.COLMCILLE.ORG]

Ní Bua Gan Dua
Ar chuala tú trácht riamh ar liathróid láimhe oilimpeach? Cé go bhfuil an spórt á
imirt ó 1975 sa tír seo, níl mórán daoine ar an eolas faoi. Tá sé an-choitianta san
Eoraip agus na mílte á imirt agus ní liathróid láimhe in aghaidh an bhalla atá ann. 

Gráinne McElwain

Tá Cumann Liathróid
Láimhe Oilimpeach na
hÉireann ag iarraidh an
spórt a chur chun cinn
agus cáiliú do na cluichí

oilimpeacha in 2020. Sprioc an-mhór
í seo go háirithe nuair nach bhfuil ach
5,000 duine á himirt anseo faoi
láthair agus níl ach míle díobh siúd
níos sine ná ocht mbliana déag d’aois. 

“Tá liathróid láimhe oilimpeach
láidir sna bunscoileanna ach níl
mórán clubanna againn, timpeall
deich gcinn ar fad agus iad lonnaithe
i nGaillimh, Luimneach, an Mhí agus
Baile Átha Cliath,” a deir Lúcás Ó
Ceallacháin atá ina Ard-Bhainisteoir

ar an chumann. Is é ceann do na dual-
gais atá air ná eolas faoin chluiche a
scaipeadh. 

“Níl a fhios agam cén fáth nach
bhfuil ach deich gclub againn ach is
dócha nach gcuidíonn liathróid
láimhe CLG lenár gcás. Tá fadhb
againn mar go bhfuil liathróid láimhe
oilimpeach iomlán difriúil ón
liathróid láimhe agus in amanna
bíonn daoine ar ár gcúrsaí traenála
agus iad ag súil le cúrsa liathróid
láimhe CLG.

“Tá an-suim ag múinteoirí sa spórt
mar go bhfuil an cluiche simplí agus
níl na rialacha deacair. Is cluiche an-
éasca é le himirt agus feileann sé do
mhuintir na hÉireann mar tá sé bea-
gnach fisiciúil ach níl sé chomh fisi-
ciúil le rugbaí ná peil Ghaelach.
Feileann an spórt seo go mór do
dhaoine ón dá chód sin agus ón
chispheil mar tá tú in ann na scilean-
na ó na spóirt sin a aistriú agus a úsáid
sa liathróid láimhe oilimpeach,” a deir
Lúcás.

Dhá fhoireann, seachtar an taobh, a
bhíonn i gceist agus iad ag imirt in
aghaidh a chéile le seisear ag imirt
amuigh faoin gcúirt agus cúl báire sa
chúl taobh thiar díobh. Is féidir leis na
himreoirí is fearr an liathróid a
chaitheamh ar luas 40 ciliméadar san
uair. Tá sé cosúil le cispheil, an dóigh
a mbogann tú an liathróid ó imreoir
amháin go himreoir eile, agus is í an
aidhm a bhíonn acu ná cúl a aimsiú –
an liathróid a chaitheamh isteach san
eangach thar an chúl báire.

Na Green Giants a thugtar ar fhoire-
ann na hÉireann agus ghlac siad páirt
sna babhtaí cáilithe de Chomórtas na
hEorpa níos luaithe i mbliana den
chéad uair. Cé nár éirigh leo cluiche a
bhuachan, d’imir siad níos fearr ná
mar a bhí aon duine ag súil agus faoin
am a chríochnaigh an comórtas
dhreap siad in airde ar liosta fiúntais
an domhain ó 50 go 40.

“Nuair a thosaigh muid, bhí gach
duine ag magadh fúinn ach d’imir
muid go maith. Thaispeáin sé chomh

maith don Aire Spóirt, Leo Varadkar,
go bhfuil dul chun cinn á dhéanamh
sa liathróid láimhe oilimpeach sa tír
seo”.

Is iad Brendán Ó Riain agus Peadar
Matheson an bheirt is déanaí atá
tugtha isteach ar an fhoireann agus is
cúlra cispheile atá acu siúd. Anocht,
beidh deis acu imirt i gcluiche cáilithe
do Chomórtas Craoibhe na hEorpa
2016 in aghaidh na hEastóine. 

“Seo cluiche a bheas an-deacair
agus caithfidh muid a bheith
réalaíoch faoinár gcuid seansanna. Is
iad na fadhbanna is mó atá againn ná
easpa airgid agus easpa imreoirí Éire-
annacha.  Faoi láthair sna clubanna
atá againn is ón Pholainn nó ón Rúis
atá an chuid is mó de na baill ag
teacht. Tógann sé go leor airgid chun
dul chuig comórtais agus na Cluichí
Oilimpeacha agus tá plean agus
struchtúr nua againn le dul i ngleic
leis sin. Tá Eddie O’Sullivan tar éis go
leor ama a chaitheamh linn saor in
aisce mar chomhairleoir spóirt ardgh-

níomhaíochta agus tá cóitseálaí nua
againn a bhfuil taithí na mblianta
aige, Tony Gerona Salaet.  Feicfidh
muid amach anseo an difear a dhéan-
fas sé sin, ach tá muid ag feabhsú, ach
próiseas mall atá ann,” a deir Lúcás.

Is ó Chontae an Chláir é Lúcás ach
chaith sé seal ar an Cheathrú Rua i
gConamara agus é ag fás aníos. Mar
sin tá an-dúil aige sa Ghaeilge agus tá
sé sin le feiceáil ar fhoireann na hÉire-
ann chomh maith.

“Is múinteoirí scoile iad go leor de
na daoine atá ag plé leis an bhfoire-
ann agus tá dearcadh dearfach acu i
dtaobh na Gaeilge. Bhí muid ag lorg
mana don fhoireann agus ar deireadh
sheas an mana seo as Gaeilge amach
dúinn ar fad: “Ní bua gan dua”. Sílim
go bhfuil sé foirfe dúinn mar taispeá-
nann sé cá seasann an spórt faoi
láthair.” 

Anocht
An Eastóin v Éire, Kehra Sporthall

san Eastóin @ 18.30

Lucht liathróid láimhe Oilimpeach na hÉireann, ón chlé, Alan O'Brien, imreoir, Kari Andresson, imreoir, Stephen McIvor, síceolaí ardghníomhaíochta, David Matthews, cóitseálaí nirt agus
aclaíochta, Eddie O'Sullvan, comhairleoir ardghníomhaíochta, Julian Eberle, imreoir, agus Mark Ferguson, imreoir, ag Staid Morton, Seantrabh, Baile Átha Cliath. [PIC : DAVID MAHER / SPORTSFILE]

Ar an gclaí Le John Allen 

“An síol a chuirtear san earrach,
baintear é san fhómhar”
Caithfear an obair a dhéanamh i gceart faoi aois agus seans go mbeidh na torthaí le baint

Tá an séasúr críochnaithe ag
cuid maith clubanna de
chuid Chumann Lúthch-
leas Gael agus sos tuillte ag
na daoine iontacha a

thugann an t-uafás ama saor in aisce
d’ógánaigh na tíre.

Is cuimhin liom – tá sé ag druidim le
scór bliain taca an ama seo – nuair a
thosnaigh Cumann Lúthchleas Gael ag
plé le cóitseáil agus struchtúr ceart a
thógaint chun go mbeadh córas sásúil
éigin á chleachtadh ag gach club. 

Roimhe sin bhí gach duine ag
déanamh a rud féin, agus a lán de
bunaithe ar an traenáil a fuair sé féin
nuair a bhí sé ag tosnú amach ar a bhei-
th ag imirt. 

Dar ndóigh, bhí leithéidí Joe Lennon
ann a bhí ag cruthú smaointe nua
maidir le traenáil agus córais níos fearr
chun foirne a ullmhú.

Ach cinnte, bhí fadhbanna ann
maidir le dea-chleachtas, go háirithe
nuair a bhain sé le páistí. Cad iad na
druileanna a bhí i gceart do pháistí? 

An raibh cluichí ag teastáil ag gach
seisiún traenála? Céard faoi na him-
reoirí óga nach raibh róchumasach?
Conas a choimeádfaí iad sin ag teacht
chuig an traenáil? 

Céard faoi chúrsaí smachta? An
raibh an iomad béime ar chluichí agus
chomórtais? Bhí mórán le plé agus
anois bhí CLG sásta agus toilteanach
rud éigin a dhéanamh faoi. 

I measc na ndaoine a bhí ag obair i
gCúige Mumhan bhí Éamonn Ó Riain
(is ea, an Éamonn céanna atá ag
déanamh éachta le foireann pheil na
mban Chorcaí le tamall anois) agus
Paudie de Buitléar a bhí ina stiúrthóir
náisiúnta ar an iománaíocht, tráth. 

Is fiú a bheith i láthair ag ceann des
na seisiúin a thugann Paudie nó
Éamonn. Is sár-oilteoirí iad agus
déanann siad sárjab chun na seisiúin a
choimeád suimiúil.

Bhíos féin páirteach mar theagascóir
nuair a thosnaigh an feachtas nua-aim-
seartha seo amach. Sna laethanta sin
bhíodh an chuid is mó des na cúrsaí á
ndéanamh ar pháirc na himeartha –
mar ba cheart dóibh a bheith.

Bhí píosa amháin faoi dhíon ag
déanamh tagartha do rialacha,
ghnáthfhadhbanna a bhíodh ag na
traenálaithe, pleanáil agus aon ghnó
eile. Bhíodh ceist amháin a thagadh
aníos gach uair. 

Bhíos ag a lán des na cúrsaí seo agus
cuireadh an cheist gach uair. Bhíodh
an-suim sa fhreagra.

Is ea, bhí dúil mhór ag daoine a fháil
amach cad iad na focail draíochta a
dúirt, nó a bhéic, bainisteoirí mór le rá

na tíre seo istigh sna seomraí feistis
roimh chluichí móra a rinne fathaigh
as gnáthimreoirí. An raibh foirmle
dhraíochta nó maide nó buidéal
draíochta istigh ann?

Chun a bheith fírineach faoi, ní rab-
has ábalta an cheist a fhreagairt mar ní
rabhas ábalta smaoineamh ar mhórán
a dúradh sna seomraí sin.

I mbliana labhair mé go minic le
leaids Luimní faoin gceist chéanna.
Rinne mé iarracht a chur ina luí orthu
nach bhfuil aon fhocail draíochta ná
rún ann. Deir Brian Cody gurb í an
fhoireann is fearr a bhuann i gcónaí. 

Tá a fhios agam anois go bhfuil seans
éigin ag aon fhoireann nuair atá an t-
ullmhúchán déanta i gceart agus nuair
atá aontas idir na bainisteoirí agus na
himreoirí agus, dár ndóigh, nuair atá
scata maith imreoirí d’ardchaighdeán
ar an bhfoireann. 

Tá a fhios agam nach bhfuil aon slat
ná focail draíochta in aon seomra feis-
tis a athraíonn rudaí ar lá an chluiche
mhóir. Tá a stíl féin ag gach bainisteoir
ach níl aon draíodóir in aon chontae. Is
féidir leat a bheith cinnte faoi sin.

Rinne Mick O’Dwyer éacht leis an
bhfoireann a bhí ag Ciarraí idir ’75 agus
’86. Níl aon dabht ach go raibh imreoirí
den scoth aige. Ó bhí na laethanta órga
sin ann, chaith sé tamall le Cill Dara,
Laois agus Cill Mhantáin ach níor
éirigh leo aon chraobh Éireann a
bhaint. 

Tá cuid mhaith bainisteoirí a
bhuaigh craobh Éireann le foireann
amháin imithe chuig contae eile ach
iad folamh ó thaobh an duais mór a
bhaint. An é nár oibrigh na focail
draíochta? Bí cinnte nár oibrigh mar níl
aon fhocail draíochta ann.

Cuirtear síos na bunclocha sna cúl-
ghairdíní, sna páirceanna beaga, sna
foirne faoi aois sna contaetha atá
eagraithe i gceart. Tógann sé tamall
fada chun painéal a chur le chéile atá
maith go leor chun craobh náisiúnta a
thabhairt leo.

Bhí an dá fhoireann (as trí cinn) a
raibh an méid is mó buaite acu faoi aois
le deich mbliana anuas sa chraobh sin-
sir iomána i mbliana. Is é Tiobraid
Árann an tríú foireann.

Má táimid ag tógaint na dtorthaí mar
shlat tomhais (in ionad na bhfocal
draíochta), is é Co. an Chláir a bheidh i
lár an aonaigh (braithim amhrán ag
teacht) sar i bhfad agus dhá chraobh
faoi 21 buaite acu le ceithre bliana
anuas.

Níl aon slí ghearr ann. Caithfear an
obair a dhéanamh i gceart faoi aois
agus seans go mbeidh na torthaí le
baint.

Captaen na gCrócach, Kieran O’Leary, in éineacht lena chomrádaithe agus iad ag ceiliúradh tar éis dóibh Corn an
Easpaig Ó Muineacháin a bhuachan i gCraobh Chiarraí sa pheil i gcoinne an Daingin i dTrá Lí. [PIC : STEPHEN MCCARTHY / SPORTSFILE]

Súil ar an Rugbaí

IS ar an RaboDirect Pro 12 a
bheas muid ag díriú arís i gcúr-
saí rugbaí an tseachtain seo leis
an chluiche idir na Ospreys agus
Cúige Laighean ar an Domh-

nach ag seasamh amach. 
San oíche Dé hAoine feicfear na

Cardiff Blues ag tabhairt aghaidh ar
Mhumhain. Bhí drochlá ag na Blues in
aghaidh Chúige Laighean san RDS an
tseachtain seo caite nuair a chaill siad
22-59. Bhí Cúige Laighean go hion-
tach, ag aimsiú naoi n-úd, agus bhí an
pointe bónais aimsithe acu taobh
istigh de 26 nóiméad, ach b’uafásach
a bhí na Blues. 

Tá an chúig chluiche dheireanacha
caillte acu anois ach údar misnigh do
na Blues ná nach mbeidh imreoirí na
hÉireann ar fáil do Mhumhain an
tseachtain seo mar gheall ar na cluichí

idirnáisiúnta. Caithfidh siad feabhsú
agus bheifeá ag súil nach féidir leo a
bheith chomh dona arís sa bhaile, nó
an mbeidh? 

Bhí sé deacair a chreidbheáil nach
raibh Cúige Mumhan agus Zebre ach
cothrom 3-3 ag leatham ach cibé rud a
dúirt Rob Penny le Mumhain ag
leatham, d’oibrigh sé mar d’éirigh leo
na ceithre úd agus pointe bónáis a
aimsiú sa dara leath. Thosaigh JJ Han-

rahan cluiche dóibh ón tús den chéad
uair agus bhí sé go iontach, ag aimsiú
dhá úd, agus ainmníodh é mar laoch
na himeartha. Bhuaigh Mumhain
anuraidh 18-13 in aghaidh na Blues i
bPáirc Cardiff Arms agus sílim go
mbeidh siad láidir go leor lena
dhéanamh arís.

Tá sé chluiche as sé cinn buaite ag
Ulaidh agus iad chun tosaigh ar chlár
na bpointí le 26 pointe. Tá siad láidir ar

fud na páirce i mbliana, gan trácht ar
an bhinse, agus dhá chluiche as dhá
cheann buaite acu i gCorn Heineken
chomh maith. Mar sin, tá ardmhuinín
acu faoi láthair. Déan comparáid idir
iad agus Dún Éideann a bheas ag
teacht go Cnoc an Fhéich (Ravenhill). 

Níl ach dhá chluiche buaite acu sa
Pro12 go dtí seo ach níor éirigh leo
oiread is pointe amháin a aimsiú i
gCorn Heineken nuair a chaill siad go

dona in aghaidh Saracens 45-0 agus in
aghaidh na Mumhan 33-0. Cuimhnigh
gur imir siad sna babhtaí leathchean-
nais den chomórtas anuraidh. Níl
rudaí go maith i nDún Éideann agus tá
brú ar Michael Bradley, ach ní bheidh
faoiseamh ar bith le fáil aige an Aoine
bheag seo.

Is sa deichiú háit ar chlár na bpointí
atá Cúige Chonnacht agus casfaidh
siad ar Treviso na hIodáile, atá dhá áit
os a gcionn, ar chlár na bpointí. Tá
imní ar Eric Elwood faoi ghortuithe do
Mike McCarthy, Eoin Griffin, Mata
Fifita agus George Naoupu chomh
maith. Mar a bhí muid ag tuar an
tseachtain seo caite, ní raibh Con-
nachta láidir go leor in aghaidh na
Ospreys agus chaill siad 26-9 ach b’iad
na botúin shimplí a chroch iad agus a
thug an pointe bónáis do sheaimpíní
na Sraithe. Ní tharlóidh sé an deireadh
seachtaine seo. 

D’éirigh leis na Ospreys agus Cúige
Laighean buanna furasta a fháil an
tseachtain seo caite agus beidh sé
suimiúil a fheiceáil cá seasann an dá
fhoireann in aghaidh freasúra atá níos
láidre nuair a imreoidh siad in
aghaidh a chéile Dé Domhnaigh. 

Rud atá iontach deacair do chóit-
seálaí Laighean, Joe Schmidt, ná nach
mbeidh na himreoirí idirnáisiúnta ar
fáil dó mar gheall ar champa na hÉire-
ann. Seo athimirt ar chluiche ceannais
na sraithe anuraidh nuair a d’éirigh
leis na Ospreys an corn a chrochadh
leo 31-30 san RDS. 

Chaill na Ospreys an chéad trí
chluiche sa tSraith ach tá a rithim
faighte acu le ceithre bhua sa Pro12
agus ceann as péire i gCorn Heineken.

Cluiche do Mhichaela
Gráinne McElwain

AR an Satharn beag seo, feicfear
seaimpíní peile na hÉireann, Dún na
nGall, ag imirt den chéad uair ó
bhuaigh siad Craobh na hÉireann.
Tabharfaidh siad aghaidh ar na him-
reoirí eile is fearr as Cúige Uladh i
gcluiche speisialta atá eagraithe in
ómós do Mhichaela McAreavey a
maraíodh go tragóideach i 2011.

Bhunaigh teaghlach Mhichaela an
Michaela Foundation chun a saol a
cheiliúradh agus na tréithe a bhain léi
a chur chun cinn. Bhí an-dúil aici sa
Ghaeilge, i gcursaí faisin, sa chrei-
deamh, sa chraic agus i muinín an
duine a láidriú agus tá pleannanna ann
ionad a thógáil ina háit dhúcháis i dTír
Eoghain amach anseo le go mbeidh
daoine in ann teacht agus sult a bhaint
as na rudaí a raibh suim aici féin iontu. 

Cuirfear cuid de na pleannanna sin i
bhfeidhm san oíche Dé Sathairn tar éis
an chluiche agus beidh neart ceoil agus
siamsaíochta ann le Hector Ó
hEochagáin mar fhear an tí agus ceol le
Janet Devlin, a bhí ar X-Factor agus, le
More Power to Your Elbow. Ó thaobh
an chluiche de, tá foireann láidir rogh-
naithe ag Jim McGuinness le seachtar
a thosaigh i gcluiche ceannais na hÉire-

ann ag tosnú. Is é Joe Kernan bainis-
teoir Chúige Uladh le Mickey Harte
mar bhainisteoir cúnta in éineacht leis
agus tá foireann mhaith ag Cúige
Uladh fosta. I measc na n-imreoirí mór
le rá nach mbeidh ar fáil d’Ulaidh tá
Peter agus Davy Harte agus John
Devine as Aireagal Chiaráin agus ní
bheidh Conleith Gilligan in ann imirt
mar go mbeidh sé ag imirt le Baile an
Doire in aghaidh Aireagal Chiaráin ar
an Domhnach sa chéad chluiche i
bhfeachtas chlubanna Uladh. 

Bí cinnte go mbeidh slua mór ann
agus is féidir leat do thicéad a fháil ag
siopaí áirithe Supervalu agus Centra nó
ar an suíomh idirlín
www.tickets.gaa.ie. Cosnóidh sé £10 /
€10 do dhuine fásta agus £5 / €5 do
pháistí nó beidh tú in ann íoc ag an
gheata. 

Rabo Direct Pro 12:  Babhta 8

Blues v Mumhain, Páirc
Cardiff Arms, Dé hAoine ar
7.05 (TG4)

Ulaidh v Dún Éideann, Cnoc
an Fhéich, Dé hAoine ar 7.05
(BBC TÉ)

Connachta v Treviso, Sports-
ground, Dé Sathairn ar 5.00

Ospreys v Laighin, Staid Lib-
erty, Dé Domhnaigh ar 4.00
(RTÉ2/S4C)

Le Gráinne McElwain

JJ Hanrahan, Mumhain [PIC : DIARMUID GREENE / SPORTSFILE]

Mickey Harte, bainisteoir peile Thír Eoghain agus athair Michaela McAreavey (an dara duine ón deas), agus a fear céile,
John McAreavey (an dara duine ón chlé), in éineacht le himreoir Dhún na nGall, Declan Walsh (ar clé) agus Uachtarán
Chumann Lúthchleas Gael, Liam Ó Néill, ag lainseáil ‘Match for Michaela – A Festival with Football’ [PIC : MATT BROWNE / SPORTSFILE]

Micheala McAreavey 

Trodaire Thuath na bhFál 
Labhair Cillian Ó Conchúir le Micheal Conlan, dornálaí

Is féidir an brón a mhothú
agus tocht ina ghlór. In ain-
neoin gur bronnadh bonn
cré-umha air, bhí tuilleadh
uaidh. Tá baint aige sin leis an

chinneadh atá déanta aige gan
bacadh leis an spórt proifisiúnta go
fóill agus filleadh ar an
amaitéarachas agus a aigne a
dhíriú ar Rio i gceann ceithre
bliana.  

"Bhí mé fíordhíomách," a dúirt sé
faoina bhonn cré-umha. "Bhí mé
díomách an lá sin agus an lá dár
gcionn. Bhí mé ag iarraidh dul níos
faide. Ní bheifeá sásta le díreach
bonn ar bith dá mbeadh deis agat
bonn óir a fháil. Sin an áit a raibh
mé. Theastaigh bonn óir uaim.   

"Níor tharla sé agus dá bharr sin,
i ndiaidh cúpla lá, bhí orm glacadh
leis an bhonn chré-umha. Ag
smaoineamh faoi, is éacht é na
Cluichí Oilimpeacha a bhaint
amach. Is rud sa bhreis é bonn a
fháil. 

!Bhí mé sásta i ndiaidh cúpla lá,
ach an chéad chúpla lá, bhí mé go
mór in ísle brí."  

Mar dhuine a thosaigh ar an
dornálaíocht in aois a sheacht
mbliana, is mór an íobairt atá
déanta aige. Is beag nár thosaigh sé
ar an dornálaíocht ar chor ar bith
áfach, toisc gur diúltaíodh dó nuair
a chuaigh sé chuig an gclub
dornálaíochta agus dúradh leis go
raibh sé ró-óg chun dornálaíocht a
dhéanamh sa chlub. 

Ach d'imigh sé ón gclub ar feadh
bliana agus d'fhill sé le muinín, an
mhuinín chéanna a léirigh sé sna
Cluichí Oilimpeacha.   

"Bhí sé deacair ag fás aníos," dar
leis. 

"Bhí orm cuid mhór rudaí a
ruaigeadh. Bhí orm mo shaol ar fad
a thabhairt don dornálaíocht; ní
raibh mé in ann dul amach in
éineacht le mo chairde an t-am ar
fad.   "Nuair a bhain mé 17 nó 18
mbliana amach, bhí mo chairde ag
dul amach chuig cóisir gach lá sa
tseachtain agus ag pleidhcíocht;
bhí mise ag traenáil. Bhí mé ag
obair go crua. 

“Chaill mé amach ar chuid
mhaith rudaí, ach b'fhiú é sa
deireadh," ar sé le gáire.  

Ansin tháinig na babhtaí cáilithe
agus an uair a bhain sé na Cluichí
Oilimpeacha amach. Mar a tharla
sé, ba é Nordine Oubaali, an
dornálaí a chaill i gcoinne Conlon
sna comórtais cháilithe, an
dornálaí a throid ina choinne don
bhonn Oilimpeach.   

"Bhí a fhios agam gur bhain mé
na Cluichí Oilimpeacha amach,
mar a bhí a fhios agam gur bhuaigh
mé an bonn. Nuair a bhuaigh mé
ina choinne an chéad uair, bhí sé
go hiontach, ach nuair a bhuaigh
mé bonn ina choinne, bhí sé i
bhfad níos fearr.   

"Seans go bhfuil fuath aige dom
anois i ndiaidh dom é a bhualadh
trí huaire: sna babhtaí cáilithe, ina
bhaile dúchais sa Fhrainc agus don
bhonn Oilimpeach."  

Bhain Conlon fíorshásamh as an
mBaile Oilimpeach, cé nach raibh
sé sásta aon ní a tharla ann a insint
dúinn. Filleann an chaint, mar sin,
ar bhuachan an bhoinn.   

"Nuair a bhain mé an bonn
Oilimpeach, b'é an mothúchán ab
fhearr ar domhan é. Mhothaigh mé

go raibh leictreachas ag dul tríd mo
cholainn agus thosaigh mé ag léim
thart. Níl clue agam cén fáth go
raibh mé ag léim thart. Mhothaigh
mé mar a bheadh turraing leic-
treach ag dul tríom agus thosaigh
mé ag eitilt san aer."  

Ach in ainneoin gur bhuaigh sé
bonn sa troid i gcoinne Oubaali,
tháinig pointe ina raibh air ceist a
chur air féin.  

"Bhí orm an cheist a chur orm
féin, an raibh an bonn ag teastáil
uaim. Dúirt mé liom féin dul
amach agus gan aon rud a fhágáil
taobh thiar díom. Chuaigh mé
amach agus chuaigh mé ar thóir an
bhoinn. Agus rinne mé an méid
sin." 

Idir seo agus Rio tá sé chun troid
le foireann Mheiriceánach sa Box-

ing World Series agus é i mbun a
charthanacht féin a bhunú atá
dírithe ar an dúlagar i mBéal
Feirste. Ach tá a aigne dírithe ar an
troid phroifisiúnta i gcónaí.   

"Tá sé ar m'aigne an t-am ar fad,"
a dúirt Conlon faoina bheith ag
troid go proifisiúnta. "Beidh sé ar
m'aigne i gcónaí ach ní tharlóidh sé
sin go dtí i ndiaidh Rio. Teastaíonn
uaim dul agus bonn óir a bhaint. 

"Tá fhios agam gur féidir liom é
a bhaint. Caithfidh mé traenáil
chrua a dhéanamh an t-am ar fad.
Tá mé ar ais ag traenáil cheana
féin. 

Beidh mé sna Stáit Aontaithe
don World Series ag tús na seach-
taine agus ansin ag traenáil i
mBaile Átha Cliath go dtí deireadh
na seachtaine."

Mickey Harte, bainisteoir peile Thír Eoghain agus athair Michaela McAreavey (an dara duine ón deas), agus a fear céile, John McAreavey (an dara duine ón
chlé), in éineacht le himreoir Dhún na nGall, Declan Walsh (ar clé) agus Uachtarán Chumann Lúthchleas Gael, Liam Ó Néill, ag lainseáil ‘Match for Michaela –
A Festival with Football’ [PIC : MATT BROWNE / SPORTSFILE]

"Nuair a bhain mé 17 nó 18
mbliana amach, bhí mo
chairde ag dul amach
chuig cóisir gach lá sa
tseachtain agus ag 
pleidhcíocht; bhí mise ag
traenáil. Bhí mé ag obair
go crua. “Chaill mé amach
ar chuid mhaith rudaí, ach
b'fhiú é sa deireadh," ar sé
le gáire.  


